
доселѣ не останетъ ищѧ 25 

кого би съмъкнѫти съ вѣрꙑ 26 

нъ акꙑ ангела 36 

и акꙑ работьна богоу 37 

забꙑвъ христа глаголѭща 38 

азъ и отьць ѥдино ѥсвѣ 39 

такожде въ савелиꙗ 40 

иже начѧ съливати божьство глаголѧ 41 

ꙗко съ тѣломь христосъ пострадалъ ѥстъ на крьстѣ 42 

и божьство свѧтꙑѩ троицѧ 43 

македонии же свѧтаѥго доуха хоулѣаше 44 

хоуждьша и творѧ отьца и сꙑна 45 

а не тогожде божьства 46 

ихъ же оучениꙗ проклѧшѧ свѧтии отьци 47 

нъ не о свѧтѣи троици 54 

ови сице и ови сице блѧдѧхѫ 56 

нъ оучениꙗ свѧтꙑихъ апостолъ и отьць 57 

вьсьде прогонѧтъ ѩ 58 

ꙗкоже сълѫчи сѧ въ блъгарьстѣи земли 59 

лѣта правовѣрьнаѥго цѣсарꙗ петра 60 

бꙑстъ попъ именьмь богоумилъ 61 

а по истинѣ рещи богоу немилъ 62 

иже начѧ прьвоѥ оучити ересь 63 

земли блъгарьстѣи 64 

ѭже блѧдь напрѣжде поидѫще съкажемъ 65 

провѣдꙑи оубо господь 66 

хотѧщѧѩ блазнꙑ бꙑвати въ чловѣцѣхъ 67 

прореклъ нꙑ ѥстъ вьсꙗ 68 

и наоучилъ глаголѧ 69 

чрѣда ѥстъ блазнамъ бꙑвати 70 

нъ да сѧ ꙗвѧтъ избьрании 71 



нъ сѫтъ нѣции 72 

не приѥмлѭще въ сласть словесъ тѣхъ 73 

же не оставитъ сѧ грѣхъ никогдаже 74 

не покаѭтъ сѧ 75 

о нихъ же ми нꙑнѣ предълежитъ слово 76 

хотѣхъ же и оумлъчати о сихъ 77 

мъногꙑѩ ради блѧди ихъ 78 

нъ боѭ сѧ больша осѫждениꙗ 79 

еда како намъ млъчѧщемъ 80 

нѣкоторꙑи съблазнитъ сѧ на прѣльсть ихъ 81 

и погꙑбнетъ немощьнꙑи братъ 82 

* въ нашемь разоумѣ 83 

* за негоже христосъ оумрѣ 84 

тѣмьже дрьзаѭ чрѣсъ вещь моѭ 85 

оупъваѩ богатьствомь господа нашего 86 

ꙗко можетъ и нашь оуꙗснити ѩзꙑкъ 87 

на обличениѥ врагъ крьста христова 88 

о нихъже и блаженꙑи павьлъ 89 

филиписиомъ писааше глаголѧ 90 

блюдѣте пьсъ 91 

* блюдѣте раскола 92 

* блюдѣте зълꙑихъ дѣлатель 93 

ѩже мъногажьдꙑ нарицаахъ 94 

* нꙑнѣ же плачѧ сѧ глаголѭ 95 

* врагꙑ крьста христова 96 

* ихъже коньць пагоуба 97 

мьнѣ же наченъшоу обличати 98 

словеса ихъ и вещи 99 

мьнѭ ꙗко и въздоухъ скврьнитъ сѧ 100 

дѣлесꙑ ихъ и глаголꙑ 101 

нъ христолюбиваѥго народа ради 102 

съповѣдѣ лѫкавꙑѩ рѣчи ихъ 103 

да никътоже не въпадетъ въ сѣти ихъ 104 

нъ да разоумѣвъше прѣльсть ихъ 105 

оуклонѧтъ сѧ отъ оучениꙗ ихъ 106 

вьсꙗко бо дрѣво 107 



рече господь 108 

* отъ плода ѥго познано бѫдетъ 109 

бо еретици извъноу 110 

акꙑ овьцѧ образомь 111 

кротьци и съмирени и млъчаливи 112 

блѣди сѫтъ видѣти 113 

отъ лицемѣрьнаѥго поста 114 

словесе соуꙗ не рекѫтъ 115 

не смѣѭтъ сѧ грохотомь 116 

не оплазоуѭтъ 117 

хранѧтъ сѧ отъ възора 118 

и вьсꙗ творѧтъ извъноу 119 

ꙗкоже не рознати ихъ съ правовѣрьнꙑими крьстиꙗнꙑ 120 

изѫтрь же сѫтъ вльци и хꙑщьници 121 

ꙗкоже рече господь 122 

бо чловѣци 123 

толико и тако ихъ съмирениѥ 124 

и мьнѧще ѩ правовѣрьнꙑ сѫщѧ 125 

и мощьнꙑ направити на съпасениѥ 126 

приближаѭтъ сѧ къ нимъ 127 

и въпрашаѭтъ ихъ о съпасении доуши 128 

они же подобьни влькоу 129 

хотѧщоу агнѧ възѧти 130 

съпрьва потоулꙗѭтъ сѧ въздꙑшѫще 131 

и съ съмирениѥмь отъвѣщеваѭтъ 132 

и провѣдѫще сѧ творѧтъ сѫщаꙗ на небесехъ 133 

и къде оузьрѧтъ чловѣка 134 

проста сѫща и грѫба 135 

тоу же сѣѭтъ плѣвелꙑ оучениꙗ своѥго 136 

хоулѧще прѣданꙑѩ оуставꙑ свѧтꙑимъ црькъвамъ 137 

ѥже прѣжде поидꙑ съкажѫ 138 

нъ w христолюбивꙑи плъче 139 

никътоже васъ да не бѫди дроугъ имъ 140 

христоу враѕи бѫдете 141 

прилежите почитании свѧтꙑихъ кънигъ 142 

да не вънидете въ бесконьчьнꙑѩ мѫкꙑ 143 



мънога бо прѣльсть 144 

и мънога неправьда прозѧбе на земли 145 

ѥѩже нѣстъ мощьно оуклонити сѧ 146 

лѣности живѫщиимъ 147 

насъ бо ради съниде съ небесъ господь 148 

и наоучи нꙑ воли своѥи 149 

да по заповѣдемъ ѥго поживъше 150 

избавимъ сѧ лютꙑихъ мѫкъ 151 

тѣмьже подвигнѣмъ сѧ на добраꙗ дѣла 152 

да не на насъ събѫдетъ сѧ реченоѥ господемь 153 

аще не бихъ пришьлъ и глаголалъ имъ 154 

* грѣха не бишѧ имѣли 155 

* нꙑнѣ же извѣта не имѣѭтъ о грѣсѣхъ своихъ 156 

мꙑ же на прѣдълежѧщеѥ възвратимъ сѧ 157 

сѣдѧщоу рече іисоусоу на горѣ елеоньстѣи 158 

* пристѫпишѧ къ немоу оученици глаголѭще 159 

* повѣждь нꙑ владꙑко 160 

* чьто бѫдетъ знамениѥ твоѥго пришьствиꙗ 161 

* и съконьчаниꙗ вѣкоу 162 

господь же къ нимъ рече 163 

* блюдѣте сѧ 164 

ꙗко мъноѕи придѫтъ въ имѧ моѥ глаголѭще 165 

* ꙗко азъ ѥсмь христосъ 166 

* и мъногꙑ прѣльстѧтъ 167 

нъ вꙑ рече блюдѣте сѧ 168 

* да васъ не прѣльстѧтъ 169 

отъ плодъ ихъ познаѥте ѩ 170 

* не можетъ бо добро дрѣво родити зъла плода 171 

* ни дрѣво зъло родити плода добра 172 

* не берѫтъ рече съ трьниꙗ смокъви 173 

* ни отъ кѫпинꙑ ѥмлѭтъ гроздиꙗ 174 

тако и вꙑ таковꙑѩ отъ плода ихъ познаваите  175 

рекъше отъ лицемѣрьства ихъ 176 

отъ прѣзорьства ихъ 177 

отъ хоулꙑ ихъ 178 

и познавъше бѣгаите ихъ 179 



да не съ ними осѫждени бѫдете 180 

аще бо земьнаѥго цѣсарꙗ врагомъ 181 

иже бѫдетъ дроугъ 182 

то нѣстъ и житию достоинъ 183 

нъ съ врагꙑ ѥго оумираѥтъ 184 

кольми паче небесьнаѥго цѣсарꙗ враѕи 185 

погꙑбнѫтъ въ вѣчьнѣѥмь огни 186 

по реченоуѥмоу 187 

вьсꙗко бо дрѣво 188 

* не творѧщеѥ плода добра 189 

* посѣкаѥмо бꙑваѥтъ 190 

* и въ огнь въмѣтаѥмо 191 

нъ чьто глаголѭтъ еретици 192 

мꙑ паче васъ бога молимъ 193 

и бъдимъ и молимъ сѧ 194 

а не живемъ въ лѣности 195 

ꙗкоже и вꙑ 196 

нъ wле подобьнаꙗ рѣчь 197 

фарисею ономоу вꙑсокооумоу 198 

иже хвалѧ сѧ глаголааше 199 

нѣсмь ꙗкоже и прочии чловѣци 200 

* хꙑщьници безаконьници блѫдьници 201 

мꙑ же къ нимъ отъвѣщаѥмъ 202 

чьто сѧ хвалите вꙑсокооумии еретици 203 

то и диꙗволъ не съпитъ 204 

ни брашьна въкоушаѥтъ 205 

чловѣчьска ищазаѥтъ 206 

нъ мꙑ рѣшѧ 207 

бога призꙑваѥмъ молѧще сѧ 208 

мꙑ же къ нимъ отъвѣщаѥмъ 209 

то и бѣсовъ не слꙑшите ли 210 

господеви въпиѭщь 211 

чьто ѥстъ намъ и тебѣ 212 

* іисоусе сꙑне бога живаѥго 213 

* вѣмꙑ тѧ къто ѥси 214 

* свѧтꙑи божии 215 



* и пришьлъ ѥси прѣжде врѣмене 216 

* мѫчить насъ 217 

и самъ же господь 218 

оучѧ нꙑ бесѣдоуѥтъ 219 

не вьсꙗкъ глаголѧи ми 220 

* господи господи 221 

* вънидетъ въ царьство небесьноѥ 222 

* нъ творѧи волѭ отьца моѥго небесьнаѥго 223 

мꙑ же оставимъ таковꙑѩ 224 

да идѫтъ пѫтьмь ихъ въ пагоубѫ 225 

скорѣѥ бо скота накажеши 226 

неже еретика 227 

свиниꙗ бо бисьра обиноуѥтъ сѧ 228 

а мотꙑла беретъ 229 

тако и еретици свои смрадъ жироуѭтъ 230 

божьствьнꙑихъ оучении оукланꙗѭще сѧ 231 

и ꙗкоже и въ мраморъ стрѣлѧи 232 

не тъчиѭ не прострѣлитъ ѥго 233 

нъ и отъскочивъши стрѣла 234 

зади стоѩщаѥго оударитъ 235 

тако и оучѧи еретика 236 

не тъчиѭ то ѥже не наоучитъ ѥго 237 

нъ и нѣкого отъ хоудооумьнꙑихъ развратитъ 238 

да къ чесомоу оубо приложимъ ѩ 239 

комоу ли оуподобимъ таковꙑѩ 240 

горьше бо сѫтъ коумиръ глоухꙑихъ и слѣпꙑихъ 241 

коумири бо камѣни и дрѣвѣни сѫще 242 

вещиѭ не видѧтъ ни слꙑшѧтъ 243 

еретици же мꙑсли чловѣчьскꙑѩ имѫще 244 

самовольствомь окамѣнѣшѧ 245 

не познашѧ истиньнаѥго оучениꙗ 246 

нъ къ бѣсомъ ли приложѫ ѩ 247 

нъ зълѣишѧ сѫтъ и бѣсовъ 248 

бѣси бо крьста христова боѩтъ сѧ 249 

еретици же посѣкаѭтъ крьстꙑ 250 

и своꙗ орѫдиꙗ творѧтъ ими 251 



бѣси боѩтъ сѧ образа господьнꙗ 252 

на дъсцѣ написана 253 

еретици же не кланꙗѭтъ сѧ иконамъ 254 

нъ коумирꙑ наричѫтъ ѩ 255 

бѣси боѩтъ сѧ костии правьдьникъ божиихъ 256 

не съмѣѭще приближити сѧ къ ковъчегомъ 257 

нихъже лежитъ бецѣньноѥ съкровище 258 

даноѥ крьстиꙗномъ 259 

на избавлениѥ вьсꙗкоѩ бѣдꙑ 260 

еретици же рѫгаѭтъ сѧ имъ 261 

и намъ смѣѭтъ сѧ 262 

нꙑ кланꙗѭщѧ сѧ имъ 263 

и просѧщѧ отъ нихъ помощи 264 

забꙑвъше господа рекъша 265 

вѣроуѭщеи въ мѧ 266 

* дѣлеса ꙗже азъ творѭ 267 

* и ти творѧтъ и больша тѣхъ 268 

и не хотѧще славꙑ дати свѧтꙑимъ 269 

и божиꙗ чоудеса охоулꙗѭтъ 270 

ꙗкоже творѧтъ свѧтꙑихъ мощи 271 

силоѭ свѧтаѥго доуха 272 

и глаголѭтъ 273 

не сѫтъ по воли божии творима чоудеса 274 

нъ диꙗволъ то творитъ 275 

на прѣльсть чловѣкомъ 276 

и ина мънога о нихъ блѧдѫтъ 277 

накꙑваѭще главами своими 278 

акꙑ жидове распинаѭще христа 279 

нъ w трьпѣливꙑи боже 280 

доколѣ позьриши рода чловѣчьскаѥго  281 

тольма тѧ прогнѣваѭща 282 

да по истинѣ горьше сѫтъ 283 

и мрьзъчаише бѣсовъ 284 

кꙑи бо бѣсъ коли противилъ сѧ ѥстъ божьствоу 285 

или хоулити дрьзнѫлъ божиѭ тварь 286 

ꙗко еретици 287 



чьто бо глаголѭтъ 288 

ꙗко нѣстъ богъ сътворилъ небесе 289 

ни землѩ 290 

ни вьсѣхъ сихъ видимꙑихъ 291 

по истинѣ бо слѣпи сѫще и глоуси 292 

не разоумѣѭтъ 293 

глаголѭща іwана богослова 294 

искони бѣ слово 295 

* и слово бѣ отъ бога 296 

* и богъ бѣ слово 297 

* вьсꙗ тѣмь бꙑшѧ 298 

* и без него ничьтоже не бꙑстъ 299 

* ѥже бꙑстъ 300 

павьлъ же такожде повѣдаѥтъ 301 

глаголѧ ꙗко богомь сътворена бꙑшѧ вьсꙗ 302 

* ꙗже на небесѣхъ 303 

* и ꙗже на земли 304 

* видимаꙗ и невидимаꙗ 305 

* или прѣстоли и господьствиꙗ 306 

* или начѧла или власти 307 

* вьсꙗ отъ того 308 

* и тѣмь състоѩтъ сѧ 309 

и пакꙑ тъжде блаженꙑи павьлъ коупьно съ давꙑдомь 310 

богоу въпиѥта глаголѭща 311 

и тꙑ въ начѧлѣ господи землѭ основа 312 

и дѣла рѫкоу твоѥю сѫтъ небеса 313 

и мъногажьдꙑ свѧтии пророци и апостоли и инии правьдьници 314 

повѣдаѭтъ бога творьца сѫща 315 

видимꙑимъ и невидимꙑимъ 316 

чьто ли глаголѭ о правьдьницѣхъ 317 

въпроси любо варъвара 318 

любо невѣждѫ 319 

любо и самого того диꙗвола 320 

къто ѥстъ творьць вьсѣмъ видимꙑимъ и невидимꙑимъ 321 

и рекѫтъ ти и ти 322 

чьто тольми грѫбъ ѥси чловѣче 323 



чьто можетъ къде бꙑти без божиꙗ повелѣниꙗ 324 

вамъ же еретици къто оуказа 325 

ꙗко богъ нѣстъ сътворилъ твари сеѩ вьсѩ 326 

нъ лютѣ вашемоу невѣрьствоу 327 

ꙗко огнь събираѥте на своѩ главꙑ 328 

о крьстѣ же господьни сице блазнѧще сѧ глаголѭтъ 329 

како сѧ ѥмоу ѥстъ кланꙗти 330 

сꙑна бо божиꙗ жидове на немь распѧшѧ 331 

да вражда ѥстъ паче богоу крьстъ 332 

тѣмьже ненавидѣти ѥго своѩ си оучѧтъ 333 

а не кланꙗти сѧ сице глаголѭще 334 

би къто царева сꙑна оубилъ дрѣвомь 335 

можетъ ли дрѣво то любо бꙑти цѣсарю 336 

такожде и крьстъ богоу 337 

нъ wле ненависть диꙗволꙗ на родѣ чловѣчьстѣ 338 

коликѫ ти ѩ пропасть пагоубьнѫѭ въвелъ ѥстъ 339 

ꙗкоже бо древле и жидове почитаѭще пророчьства 340 

не разоумѣшѧ 341 

ꙗже бесѣдоваахѫ о страстехъ господьнꙗхъ 342 

по вьсѧ бо дьни 343 

по вьсѧ бо сѫботꙑ 344 

почитаѭще пророчьскꙑѩ кънигꙑ 345 

сами оубиицѧ бꙑшѧ христовꙑ 346 

мьнѧще оуморити бесъмрьтьнаѥго 347 

тако и еретици 348 

вьсегда чьтѫще господьнꙗ словеса и апостольска 349 

не разоумѣѭтъ глаголанꙑихъ въ нихъ 350 

да по истинѣ блаженꙑи павьлъ погꙑбъшѧ нарицаѥтъ ѩ глаголѧ 351 

слово крьстьноѥ погꙑбаѭщиимъ ѫродьство ѥстъ 352 

* съпасаѥмꙑимъ же намъ сила божиꙗ ѥстъ 353 

и пакꙑ мьнѣ же бо рече 354 

* да не бѫди хвалити сѧ 355 

* развѣ о крьстѣ господа нашего іисоуса христа 356 

бихъ же оубо и отъ инѣхъ кънигъ оуказалъ 357 

чьстьнъ сѫщь крьстъ господьнь 358 

нъ еретици не имѫтъ вѣрꙑ 359 



тѣмьже добрѣ писааше и о томь къ галатомъ павьлъ глаголѧ 360 

проклѧтъ вьсꙗкъ 361 

* иже не прѣбѫдетъ въ вьсѣхъ писанꙑихъ въ кънигахъ законьнꙑихъ 362 

* ꙗкоже сътворити ꙗ 363 

тѣмьже и млъчѧщиимъ намъ 364 

сами сѧ проклинаѭтъ словесꙑ апостольскꙑ 365 

понеже не по своѥи воли распѧта мьнѧтъ господа 366 

ни за съпасениѥ чловѣчьско 367 

нъ по нѫжди 368 

аще бо рече или мꙑ 369 

* или ангелъ съ небесе благовѣститъ вамъ инако 370 

* не ꙗкоже мꙑ благовѣстихомъ вамъ 371 

* проклѧтъ да бѫдетъ 372 

и паче хотѧ оутврьдити слово 373 

вътороѥ въспѧщаѩ сѧ глаголѥтъ 374 

ꙗкоже и прѣжде рѣхъ 375 

* и нꙑнѣ пакꙑ глаголѭ 376 

* иже вамъ благовѣститъ паче ѥже приѩсте 377 

* проклѧтъ да бѫдетъ 378 

се оуже третиѥѥ оуказахъ вамъ не отъ себе 379 

нъ отъ словесъ свѧтꙑихъ апостолъ 380 

ꙗко проклѧтъ вѣсꙗкъ 381 

иже не дрьжитъ въ чьсть прѣданꙑихъ намъ свѧтꙑими кънигами 382 

кꙑи бо крьстиꙗнинъ не просвѣщаѥтъ сѧ крьстомь господьнимь 383 

къто ли не веселитъ сѧ видѧ крьстꙑ 384 

на вꙑсокꙑихъ мѣстѣхъ стоѩщѧ 385 

на нихъже прѣжде жьрѣахѫ бѣсомъ чловѣци 386 

закалаѭще сꙑнꙑ своѩ и дъщери 387 

къто ли въ какѫ любо напасть въпадъ 388 

и творѧ образъ крьста на лици своѥмь и на срьдьци 389 

не избавлꙗѥтъ сѧ зъла 390 

о крьстѣ бо своѥмь господь провъзвѣсти 391 

прѣжде распѧтиꙗ къ апостоломъ глаголѧ 392 

ꙗкоже моѵсии възнесе змиѭ въ поустꙑни 393 

* тако възнести сѧ ѥстъ сꙑноу чловѣчьскоу 394 

да вьсꙗкъ вѣроуѩи въ нь не погꙑбнетъ 395 



* нъ иматъ животъ вѣчьнꙑи 396 

въистинѫ оубо братиѥ 397 

не погꙑбнѫтъ възираѭщеи съ любъвиѭ на крьстъ господьнь 398 

на крьстъ бо зьрѧще плътьнꙑима очима 399 

а срьдьчьнꙑима на распѧтаѥго на немь възираѭще 400 

славимъ глаголѭще 401 

слава тебѣ христе боже нашь 402 

изволивꙑи крьстомь оуморити 403 

оуморивъшаѥго древле въ раи прадѣда нашего адама 404 

и давъшии намъ на побѣдѫ вьсꙗкоѩ рати крьстъ свои 405 

бо надѣѥмъ сѧ заградити оуста богомрьзъкꙑимъ еретикомъ 406 

глаголѭщиимъ на бога неправьдѫ 407 

и доити бесконьчьнꙑѩ жизни 408 

азъ же и ѥще не останѫ сѧ 409 

обличаѩ безбожьнꙑѩ еретикꙑ 410 

на възграждениѥ црькъве божиѩ 411 

ѥже ѥстъ вѣра христиꙗньскаꙗ 412 

ѭже ти развратити покоушаѭтъ сѧ 413 

чьто бо глаголѭтъ о свѧтѣѥмь комъкании 414 

ꙗко нѣстъ божиимь повелѣниѥмь творимо комъканиѥ 415 

ни ѥстъ ꙗкоже вꙑ глаголѥте 416 

тѣло сѫще христово 417 

нъ акꙑ и вьсе простоѥ брашьно 418 

не бо ѥстъ дѣѭтъ христосъ сътворилъ литоургиѭ 419 

тѣмьже мꙑ не имамъ въ чьсть того 420 

нъ w велиѥ ослѣплениѥ ихъ 421 

w велиѥ окаменениѥ 422 

ми безбожьнꙑи еретиче 423 

о чесомь рече господь къ апостоломъ 424 

хлѣбъ даѩ имъ глаголѧ 425 

приимѣте и ꙗдите 426 

* се ѥстъ тѣло моѥ 427 

ломимоѥ за вꙑ 428 

въ оставлениѥ грѣховмъ 429 

такожде и чашѫ дрьжѧ въ прѣчистоую си рѫкоу 430 

и даѩ оученикомъ си глаголѧ 431 



пиите отъ неѩ вьси 432 

се ѥстъ кръвь моꙗ 433 

* изливаѥмаꙗ за мъногꙑѩ 434 

о чемь ли и павьлъ къ коринъѳѣѥмъ пишѧ глаголааше 435 

азъ приѩхъ отъ господа 436 

* ꙗже и прѣдахъ вамъ 437 

* ꙗко господь іисоусъ въ нощь 438 

* въ нѭже прѣдаꙗаше сѧ 439 

* приимъ хлѣбъ 440 

и благословивъ прѣломи 441 

* и рече 442 

* приимѣте и ꙗдите 443 

* се ѥстъ тѣло моѥ 444 

* ломимоѥ за вꙑ 445 

такожде и чашѫ по вечерꙗнии глаголѧ 446 

* си чаша новꙑи завѣтъ ѥстъ 447 

* о моѥи кръви се творите 448 

* ѥлижьдꙑ аще пиѥте въ моѥ въспоминаниѥ 449 

ѥлижьдꙑ бо аще ꙗсте хлѣбъ сь 450 

* и чашѫ сиѭ пиѥте 451 

* съмрьть господьнѭ проповѣдоуѥте 452 

* доньдеже приидетъ 453 

тѣмьже иже аще ꙗстъ хлѣбъ сь 454 

* и пиѥтъ чашѫ господьнѭ недостоинѣ 455 

* грѣшьнъ ѥстъ тѣлоу и кръви господьни 456 

да искоушаѥтъ же чловѣкъ самъ сѧ 457 

* тъ тако отъ хлѣба да ꙗстъ 458 

* и отъ чашѧ да пиѥтъ 459 

ꙗдꙑи бо и пиѩ недостоинѣ 460 

* грѣхъ себѣ ꙗстъ и пиѥтъ 461 

* не расъматрꙗѩ тѣла господьнꙗ 462 

w се оуже еретици ꙗсно оуказалъ ѥсмь вамъ 463 

не отъ своихъ словесъ 464 

нъ отъ свѧтаѥго евангелиꙗ и апостола 465 

ꙗко свѧтоѥ комъканиѥ нѣстъ простоѥ брашьно 466 

ꙗкоже вꙑ мьните 467 



нъ то само прѣчистоѥ тѣло господа нашего іисоуса христа 468 

ꙗкоже бо и древле рече 469 

ѥгда зьдааше тварь сиѭ 470 

бѫди свѣтъ 471 

* и бꙑстъ свѣтъ 472 

бѫди небо 473 

* и бꙑстъ небо 474 

бѫди землꙗ и ꙗже на неи 475 

* и въ ѥдинъ часъ вьсꙗ бꙑшѧ 476 

ꙗкоже повѣдаѭтъ божьствьнꙑѩ кънигꙑ 477 

такожде и нꙑнѣ свѧтꙑи доухъ силоѭ своѥѭ 478 

прѣлагаѥтъ хлѣбъ тъ на тѣло господьне 479 

и чашѫ тѫ на кръвь 480 

ꙗкоже прѣдашѧ нꙑ въ писании свѧтꙑи мѫжи 481 

самовидьци бꙑвъше божиꙗмъ таинамъ 482 

да добрѣ рече о васъ божьствьнꙑи павьлъ 483 

проклѧтъ вьсꙗкъ 484 

* иже не прѣбѫдетъ въ вьсѣхъ писанꙑихъ въ кънигахъ законьнꙑихъ 485 

* ꙗкоже сътворити ꙗ 486 

къто бо вꙑ оуказа 487 

повѣдите нꙑ 488 

ꙗко нѣстъ то речено о томь свѧтѣѥмь хлѣбѣ 489 

и о чаши 490 

ꙗкоже то вꙑ еретици блазнѧще сѧ бесѣдоуѥте 491 

ꙗко о тетраевангелии то ѥстъ речено 492 

и о опраксѣ апостоли 493 

а не о свѧтѣѥмь комъкании 494 

тѣло же наричете тетро евангелиѥ 495 

а кръвь опраксъ апостолъ 496 

мꙑ же ихъ въпрашаимъ глаголѭще 497 

повѣдите нꙑ слѣпии 498 

оумъ имате 499 

ѥгда господь даꙗаше оученикомъ си хлѣбъ тъ и чашѫ глаголѧ 500 

се ѥстъ тѣло моѥ 501 

и се ѥстъ кръвь моꙗ 502 

на земли ли сꙑ ѥще 503 



творꙗаше заповѣдь 504 

или на небеса въшьдъ 505 

они же аще и слѣпи сѫтъ 506 

ꙗци же сѫтъ 507 

то не могѫтъ рещи 508 

ꙗко въшьдъ на небеса 509 

господь то бесѣдовааше въ нощь 510 

нѭже прѣдаꙗаше сѧ 511 

вьсꙗ та завѣщавааше 512 

и освѧтивъ прѣдастъ апостоломъ 513 

апостоли же намъ 514 

ꙗкоже то творѧще ꙗ 515 

вѣроуѥмъ самого сѫще тѣло господьне и кръвь 516 

а не образъ ѥго 517 

по въшьствии же господьни на небеса 518 

съписашѧ свѧтии апостоли тетро евангелиѥ 519 

на памѧть и съпасениѥ вьсѣмъ правовѣроуѭщиимъ 520 

ꙗкоже ти прѣдашѧ 521 

матъѳѣи бо по въшьствии осмоѥ лѣто написа 522 

маркъ же десѧть 523 

лоука .еі–. 524 

іwаннъ .лв–. 525 

праксъ апостолъ же по мъноѕѣхъ лѣтѣхъ написанъ бꙑстъ 526 

дѣлеса бо павьлова и словеса съвѣдꙑи 527 

лоука евангелистъ съписавъ 528 

прѣда црькъвамъ 529 

иже и нꙑнѣ велегласьно свѧтꙑѩ црькъви почитаѭще веселѧтъ сѧ 530 

ꙗкоже рече господь 531 

никътоже свѣщѧ въжегъ 532 

* полагаѥтъ подъ одромь 533 

* нъ на свѣщьници 534 

* да вьси въходѧщии видѧтъ свѣтъ 535 

то како вꙑ еретици глаголѥте 536 

ꙗко нѣстъ то о свѧтѣѥмь комъкании речено 537 

нъ о тетрѣ евангелии 538 

нъ лютѣ вашемоу невѣрьствоу 539 



аще сѧ не обратите 540 

ꙗкоже рече блаженꙑи павьлъ 541 

отъвръгъ сѧ къто закона моѵсѣова 542 

* при дъвою или трехъ послоусѣхъ 543 

* без милости оумираѥтъ 544 

колицѣи мьнитъ сѧ горьши съподобити сѧ мѫцѣ 545 

* попьравꙑи сꙑна божиꙗ 546 

* и кръвь завѣтьнѫѭ простѫ непьщевавъ 547 

* ѥѭже освѧти сѧ 548 

* и доухъ благодати оукоривъ 549 

како ли чинꙑ свѧтꙑѩ хоулите 550 

прѣданꙑѩ намъ свѧтꙑими апостолꙑ и богоносивꙑими отьци 551 

литоургиѭ мьнѭ и прочѧѩ молитвꙑ 552 

творимꙑѩ добрꙑими христианꙑ 553 

ти глаголѥте 554 

не сѫтъ апостоли литоургиѩ прѣдали ни комъканиꙗ 555 

нъ іwаннъ златооустꙑи 556 

то понева христосъ въчловѣчи сѧ 557 

до іwанна ишьло бѣаше лѣтъ боли .т– 558 

да толико лѣтъ црькъви божиѩ 559 

без литоургиѩ ли сѫтъ бꙑлꙑ и без комъканиꙗ 560 

то петръ апостолъ нѣстъ ли литоургиѩ сътворилъ 561 

ѭже и нꙑнѣ римлꙗне дрьжѧтъ 562 

и іꙗковъ братъ господьнь 563 

и прьвꙑи епископъ 564 

господомь самѣмь поставленъ въ ііероусалимѣ 565 

литоургиѩ сътворилъ 566 

ѭже и доселе слꙑшимъ 567 

надъ гробомь господьниимь поѭтъ 568 

по томь великꙑи василии въ кападокии 569 

отъ бога извѣщениѥ приимъ 570 

прѣдастъ намъ литоургиѭ 571 

и о комъкании оустрои 572 

ращинивъ на троѥ 573 

ꙗкоже ѥмоу повелѣ доухъ свѧтꙑи 574 

то како вꙑ глаголѥте 575 



нѣстъ божиѥ прѣданиѥ комъканиѥ и чинъ црькъвьнꙑи 576 

и хоулите иѥрѣѩ и вьсѧ санꙑ црькъвьнꙑѩ 577 

фарисѣѩ слѣпꙑѩ зовѫще правовѣрьнꙑѩ попꙑ 578 

и мьного на нѧ лаѭще 579 

акꙑ пьси на коньника 580 

слѣпи сѫще оумьнꙑима очима 581 

не можете разоумѣти 582 

почитаѭще епистолиѩ блаженаѥго павьла 583 

къто ѥстъ ставилъ по вьсеи земли попꙑ и епископꙑ 584 

и прокꙑи чинъ црькъвьнꙑи 585 

нъ ꙗкоже пишетъ 586 

ꙗко своѭ правьдѫ хотѧще поставити 587 

* божии правьдѣ не покоришѧ сѧ 588 

бо и въ лѣности живѫтъ правовѣрьнии попове 589 

ꙗкоже то вꙑ глаголѥте осѫждаѭще ѩ 590 

нъ божьства не хоулѧтъ ꙗкоже вꙑ 591 

обаче нѣчьто въ таинѣ исправили бѫдѫтъ 592 

къто же ли вꙑ ѥсте 593 

* сѫдѧщеи тоуждемоу рабоу 594 

ꙗкоже рече апостолъ 595 

въ велицѣ бо домоу 596 

* не сѫтъ тъчиѭ съсѫди сьребрьни и злати 597 

* нъ и глиньни и дрѣвѣни 598 

* и ови въ чьсть 599 

* и ови не въ чьсть 600 

аще оубо къто оцѣститъ сѧ отъ сихъ 601 

* бѫдетъ съсѫдъ въ чьсть освѧщенъ 602 

тѣмьже аще бишѧ не добри 603 

не бишѧ свѧщени 604 

бо вꙑ еретици симъ словесемъ не вѣроуѥте 605 

ꙗко богомь свѧщаѥми сѫтъ вьсегда иѥреи 606 

то послоушаите чьто глаголѥтъ 607 

филиписиѥмъ пишѧ великꙑи апостолъ 608 

павьлъ и тимоѳеи сꙑ раба іисоусъ христова 609 

* вьсѣмъ свѧтꙑимъ о христѣ іисоусѣ 610 

* сѫщиимъ въ филиписиихъ 611 



* съ епископꙑ и съ диꙗконꙑ 612 

благодать вамъ и миръ отъ бога нашего господа іисоус христа 613 

титоу же 614 

сего ради оставихъ тѧ въ крити 615 

* да недоконьчанаꙗ исправиши 616 

* и оустроиши въ вьсѣхъ градѣхъ попꙑ 617 

* ꙗкоже ти азъ повелѣхъ 618 

тимоѳеꙗ же самъ поставивъ попа 619 

таже пишетъ къ немоу 620 

не лѣни сѧ о своѥмь дарѣ 621 

* иже въ тебѣ възложениѥмь рѫкоу на поповьство 622 

пакꙑ же велѧ ѥмоу чьстьнꙑ имѣти попꙑ глаголѥтъ 623 

прилежѧщии добрѣ попове 624 

* соугоубꙑ чьсти да съподобѧтъ сѧ 625 

* паче же троуждаѭщии сѧ словомь и оучениѥмь 626 

еретици же си словеса слꙑшавъше 627 

отъвѣщаѭтъ нꙑ глаголѭще 628 

то аще ѥсте свѧщени 629 

ꙗкоже то глаголѥте 630 

то почьто не живете 631 

ꙗкоже вꙑ ѥстъ повелѣно 632 

ꙗкоже то къ тимоѳею пишѧ павьлъ глаголѥтъ 633 

подобаѥтъ епископоу непорочьноу бꙑти 634 

* ѥдиноѩ женꙑ мѫжоу трезвоу чистоу 635 

* плътиѭ красьноу любивоу страньнꙑимъ оучителю 636 

непиꙗници непакостивоу кротъкоу 637 

* несварьливоу нелюбивоу златоу 638 

свои домъ добрѣ строѩщоу 639 

и диꙗкономъ такожде чистомъ 640 

* необоитивомъ немънога вина вънемлѭщемъ 641 

добрѣ словѫщемъ 642 

и сице же сѫще 643 

да сѧ искоушаѭтъ прѣжде 644 

* ти по томь да слоужѧтъ 645 

* непорочьни сѫще 646 

тоже мꙑ не видимъ васъ 647 



тацѣхъ сѫщь 648 

нъ противьнѣ вьсꙗ творѧтъ попове 649 

оупиваѭтъ сѧ грабѧтъ 650 

и ино зъло въ таинѣ творѧтъ 651 

и нѣстъ имъ въспрѣтѧщаѥго отъ тѣхъ дѣлесъ зълꙑихъ 652 

глаголѭщоу павьлоу 653 

съгрѣшаѭщѧѩ прѣдъ вьсѣми обличаи 654 

* да и прочии страхъ имѣѭтъ 655 

епископи же не могѫщи въздрьжати сѧ 656 

ꙗкоже и мꙑ 657 

насъ въздрьжаѭтъ отъ молитвъ 658 

а попомъ не прѣтѧтъ отъ грѣха 659 

мꙑ же имъ отъвѣщаимъ сице 660 

то не слꙑшите ли еретици 661 

о томь къ тимоѳею пишѫща павьла и глаголѭща 662 

на попа рѣчи не приѥмли 663 

* развѣ аще съ дъвѣма или трьми послоухꙑ 664 

бестоудьнии же и вꙑсокооумьнии еретици 665 

не стꙑдѧще сѧ пакꙑ глаголѭтъ 666 

то или въ таинѣ съгрѣшаѭтъ 667 

нъ и то по плъти живѫтъ ꙗвѣ 668 

а не по доухоу 669 

ꙗкоже и мꙑ 670 

плътьскаꙗ бо дѣлеса рече павьлъ се сѫтъ 671 

* любодѣꙗниꙗ блѫждениꙗ прѣлюбодѣꙗниꙗ 672 

слоужьба коумиромъ влъшьба вражьда 673 

* зависть рьвьность ꙗрость 674 

оубои пиꙗньство 675 

* игрꙑ и ꙗже приклоньна къ симъ 676 

* ꙗко творѧщии таковаꙗ 677 

* цѣсарьствиꙗ божиꙗ не причѧстѧтъ сѧ 678 

мꙑі же имъ отъвѣщаимъ глаголѭще 679 

чьто сѧ тольми на нꙑ възносите еретици 680 

не слꙑшите ли господа глаголѭща 681 

вьсꙗкъ възносѧи сѧ съмѣритъ сѧ 682 

* а съмѣрꙗѩи сѧ възнесетъ сѧ 683 



пакꙑ господь вꙑсокооумьнꙑимъ противитъ сѧ 684 

* съмѣренꙑимъ же даѥтъ благодать 685 

каꙗ бо ѥстъ молитва ваша 686 

повѣдите нꙑ 687 

ѥгда съ хоулоѭ божьствоу съмѣшена ѥстъ 688 

и събꙑваѥтъ сѧ о васъ писаноѥ въ ѱалътꙑри давꙑдомь 689 

и молитва ихъ да бѫдетъ грѣхъ имъ 690 

ꙗкоже чьстьни сѫтъ жрьци прѣдъ богомь 691 

послоушаи чьто глаголѥтъ господь къ апостоломъ 692 

на моѵсиинѣ столѣ сѣдошѧ жрьци 693 

да ꙗже велѧтъ вамъ творити 694 

* творите и блюдѣте 695 

* по дѣломъ же ихъ не творите 696 

* глаголѭтъ бо 697 

* а не творѧтъ 698 

ли еретиче 699 

како ти жрьцѧ повелѣно ѥстъ чьстьнꙑ имѣти 700 

и зъли сѫтъ 701 

бо апостоломъ тольма великомъ и свѧтꙑимъ сѫщемъ 702 

велитъ послоушати сѣдѧщиихъ на сѣдалищи моѵсиинѣ 703 

кольми паче и вамъ 704 

и вьсꙗкомоу чловѣкоу лѣпо ѥстъ 705 

чьсти сѣдѧщѧѩ на христовѣ столѣ 706 

ѥльми бо христосъ чьстьнѣи ѥстъ моѵсиꙗ 707 

тольми же и сѣдѧщеи на столѣ ѥго 708 

чьстьнѣиши сѫтъ сѣдѧщиихъ на моѵсиинѣ столѣ 709 

тꙑ же ослѣпъ срьдьцемь 710 

не чьтеши жрьца христова 711 

нъ оукарꙗѥши пастоуха овьць ѥго сꙑи 712 

видѧ малъ сѫчьць въ оцѣ ѥго 713 

* а из своѥго очесе толь велика брьвьна хоульнаѥго не изврьжеши 714 

не вѣси ли 715 

ꙗко въ рѫкоу своѥю дрьжитъ агньца божиꙗ 716 

въземлѭщаѥго грѣхꙑ вьсего мира 717 

ѥгоже и ангели не смѣѭтъ дрьзо зьрѣти 718 

и можетъ ѥдинѣмь въздъшениѥмь 719 



тъ часъ погоубити грѣхꙑ ѥго 720 

ꙗко огнь изгрѣби 721 

тꙑ же къто ѥси 722 

ѥмоу 723 

и осѫждаѩ ѥго прѣжде божиꙗ сѫда 724 

бо и грѣшьнъ ѥстъ жрьць 725 

нъ нѣстъ еретикъ 726 

вьсꙗкъ бо грѣхъ хоуждьшии ѥстъ еретичьства 727 

и жидове бо на плъть господьнѭ пльваахѫ 728 

еретици же на божьство ѥго храчѫтъ 729 

нъ на своѥмь имъ лици падаѥтъ 730 

тѣмьже и тѣхъ самѣхъ жидовъ 731 

распьнъшиихъ христа 732 

грѣшьнѣише сѫтъ еретици 733 

они бо тѣло похоулишѧ 734 

а сии божьство 735 

не могꙑи бо диꙗволъ 736 

самъ противити сѧ свѧтꙑни божии 737 

на помощь си приобрѣтъ 738 

акꙑ древле июдѫ на распѧтии господьни 739 

оустꙑ хоулитъ вьсꙗ прѣданаꙗ свѧтѣи црькъви 740 

хотѧ погоубити чинꙑ молитвьнꙑѩ 741 

ѩже намъ прѣдашѧ свѧтии апостоли и отьци 742 

нъ не можетъ то бꙑти николиже 743 

на камꙑцѣ бо рече господь 744 

* съзиждѫ црькъвь моѭ 745 

* и врата адова не оборѧтъ ѥѩ 746 

ѥже сѫтъ еретичьскаꙗ оучениꙗ 747 

то бо сѫтъ по истинѣ врата адова 748 

бо послоушаѭще 749 

исходѧтъ въ прѣисподьнꙗꙗ адоу 750 

толици сильнии древльнии цѣсаре и кънѧѕи и хꙑтрьци 751 

покоушашѧ сѧ оборити црькъвь божиѭ 752 

ѥже ѥстъ вѣра хрьстиꙗньскаꙗ 753 

и не възмогошѧ 754 

нъ сами сѧ погоубишѧ и доушеѭ и тѣломь 755 



црькꙑ же без врѣда прѣбꙑваѥтъ доселѣ и въ вѣкꙑ 756 

въпиѭщи и глаголѭщи 757 

обидошѧ мѧ пьси мъноѕи 758 

* съборъ лѫкавꙑихъ обѧтъ мѧ 759 

тѣмьже и блаженꙑи павьлъ 760 

мъногꙑ зълꙑ именꙑ прозꙑваѥтъ еретикꙑ 761 

глаголѧ блюдѣте пьсъ 762 

* блюдѣте татии 763 

* блюдѣте зълꙑихъ дѣлатель 764 

* азъ бо рече вѣдѣ 765 

* ꙗко по ошьствии моѥмь 766 

* вънидѫтъ влъци тѧжьци 767 

* не щѧдѧще стада 768 

мънога же и ина зълѣиша тѣхъ имена 769 

нарицаѭтъ имъ свѧтии 770 

ꙗже вѣдѧтъ чьтѫщеи 771 

самъ же господь глаголѥтъ 772 

не вълазѧи двьрьми въ дворъ овьчьи 773 

* нъ прѣлазѧи инѫдоу 774 

* тать ѥстъ и разбоиникъ 775 

кꙑи бо апостолъ 776 

кꙑи ли правьдьникъ 777 

наказа вꙑ еретици отъметати законъ 778 

данꙑи богомь моѵсиѥви 779 

кѫѭ ли неправьдѫ обрѣтъше въ пророцѣхъ 780 

хоулите ѩ 781 

и не приѥмлете кънигъ 782 

писанꙑихъ ими 783 

како ли сѧ творите любѧщи христа 784 

а прорицаниꙗ о немь свѧтꙑими пророкꙑ отъмещѫще 785 

пророци бо о себѣ ничесоже не глаголашѧ 786 

нъ ꙗкоже имъ велѣаше свѧтꙑи доухъ 787 

тако провъзвѣстишѧ намъ 788 

ли не имете вѣрꙑ симъ словесьмъ 789 

ꙗко богъ оустꙑ пророчьскꙑими глаголааше прѣжде 790 

то послоушаите свѧтꙑихъ апостолъ 791 



чьто глаголѭтъ о пророцѣхъ 792 

ли и апостоломъ не имете вѣрꙑ 793 

то и поганꙑихъ невѣрьнѣише ѥсте 794 

и бѣсовъ пронꙑривѣише ѥсте 795 

великꙑи бо и врьховьнꙑи апостолъ петръ въпиѥтъ глаголѧ 796 

глагола богъ оустꙑ вьсѣхъ свѧтꙑихъ пророкъ ѥго отъ вѣка 797 

слꙑши же и блаженаѥго павьла 798 

такоже повѣдаѭща и глаголѭща 799 

и тъ ѥстъ далъ овꙑ апостолꙑ 800 

* овꙑ пророкꙑ 801 

* овꙑ евангелистꙑ 802 

* овꙑ пастоухꙑ и оучителѧ 803 

на съврьшениѥ свѧтꙑимъ 804 

видите ли еретици 805 

ꙗко пророци свѧти сѫтъ 806 

и тѣхъ оустꙑ свѧтꙑи доухъ възвѣстилъ ѥстъ намъ вьсꙗ 807 

а и паче вꙑ оукажемъ напрѣжьде поидѫще 808 

ꙗко не о себѣ глаголашѧ свѧтии пророци 809 

ли не имете семоу вѣрꙑ 810 

мꙑ без винꙑ ѥсмъ 811 

вꙑ оузьрите 812 

проклѧтъ бо рече вьсꙗкъ 813 

* иже не прѣбѫдетъ въ вьсѣхъ кънигахъ законьнꙑихъ 814 

* ꙗкоже сътворити ѩ 815 

тѣмьже и намъ млъчѧщемъ 816 

проклѧти сѫтъ по писаноуѥмоу вьси 817 

* не ѥмлѭще вѣрꙑ писанꙑимъ въ кънигахъ законьнꙑихъ 818 

чьто бо глаголѥтъ писаниѥ о давꙑдѣ 819 

отъ негоже племене христосъ въчловѣчи сѧ 820 

обрѣтохъ рече давꙑда иѥсеова 821 

* мѫжа по срьдьцоу моѥмоу 822 

* иже сътворитъ вьсѭ волѭ моѭ 823 

и пакꙑ о томьже матъѳѣи евангелистъ пишетъ 824 

начѧлѣ глаголѧ 825 

кънигꙑ рождьства іисоусъ христова 826 

* сꙑна давꙑдова сꙑна авраамлꙗ 827 



тоже толь велика тольма свѧта 828 

еретици ни въ чьтоже имѫтъ 829 

и словеса ꙗже оустꙑ ѥго извѣща 830 

доухъ свѧтꙑи отъмѣщѫтъ 831 

авраама же дроуга божиꙗ 832 

и даниила и азариинꙑ чѧди 833 

и прочиихъ пророкъ не приѥмлѭтъ 834 

ихъже и звѣри сверѣпии оубоꙗшѧ сѧ 835 

и огнь оусѫмьнѣ сѧ 836 

иоана же прѣдътечѫ и зарѭ великаѥго слъньца бещьствоуѫтъ 837 

антихристова предътечѫ нарицаѭще и 838 

ѥгоже самъ господь больша вьсѣхъ свѧтꙑихъ показа глаголѧ 839 

въ раждаѭщиихъ сѧ отъ женъ 840 

* не въста болии иоана крьстителꙗ 841 

ѥмоуже и божьствьнѫѭ си главѫ прѣклонь 842 

крьсти сѧ отъ него 843 

сами сѫще по истинѣ антихристи 844 

по словеси иоана богословьца евангелиста 845 

ѥже глаголѥтъ 846 

чѧдьца послѣдьнии часъ ѥстъ 847 

* и ꙗкоже слꙑшасте 848 

* ꙗко антихристъ грѧдетъ 849 

* и нꙑнѣ антихристи мъноѕи бꙑшѧ 850 

и ѥще же надъ вьсѣмь зъломь 851 

и се си окаꙗньнии творѧтъ 852 

прѣславьнꙑѩ бо и прѣчистꙑѩ богоматере господа нашего іисоуса христа не чьтѫтъ 853 

нъ мъного о неи блѧдѫтъ 854 

ихъ же рѣчи и гръдости нельѕѣ пьсати въ кънигꙑ сиѩ 855 

о неиже пророци провъзвѣстишѧ 856 

ови двьрь заключенѫ наричѫще ѭ 857 

* и никомоуже проходьнѫ развѣ ѥдиного бога 858 

ови лѣствицѫ разоумьнѫѭ 859 

* по неиже вѣрьнии въсходѧтъ на небеса 860 

ови горѫ свѧтѫѭ 861 

* въ нѭже богъ въсели сѧ 862 

овъ рѫчькѫ прозъва ѭ 863 



* маньнѫ небесьнѫѭ имѫщѫ 864 

давꙑдъ же цѣсарицѫ и дъщерь нарицаѥтъ ѭ 865 

цѣсарицѫ понеже небесьнаѥго цѣсарꙗ мати бꙑстъ 866 

дъщерь же понеже отъ сѣмене ѥго роди сѧ 867 

прѣмѫдрꙑи же и великꙑи въ цѣсарихъ соломонъ въпиѥтъ къ неи глаголѧ 868 

мъногꙑ дъщери сътворишѧ силѫ 869 

* мъногꙑ сътѧжашѧ богатьство 870 

* тꙑ же прѣвъзнесе сѧ 871 

* и прѣвъзиде вꙑше вьсѣхъ 872 

и инии инакꙑ именꙑ прозъвашѧ ѭ 873 

ꙗкоже имъ даꙗаше доухъ свѧтꙑи разоумъ 874 

боговидьць же исаиꙗ велегласьно въпиѥтъ о неи глаголѧ 875 

се чистаꙗ въ ѫтъробѣ прииметъ и родитъ сꙑнъ 876 

* и нарекѫтъ имѧ ѥмоу съ нами богъ 877 

неиже архангелъ гавриилъ съ страхомь глаголааше 878 

радоуи сѧ обрадованьнаꙗ 879 

* господь съ тобоѭ 880 

да аще господь съ неѭ ѥстъ 881 

ꙗкоже и ѥстъ вьсегда бес коньца 882 

то чесо вꙑ еретици чаѥте доити 883 

толика небрѣгъше съпасениꙗ 884 

намъ же w прѣблаженаꙗ богородице милостива бѫди 885 

сьде и на гръдѣѥмь сѫдѣ на тѧ оупъваѭщиимъ 886 

тꙑ бо вьсѣхъ видимꙑихъ и невидимꙑихъ чьстьнѣиши ꙗви сѧ 887 

блаженъ по истинѣ домъ давꙑдовъ 888 

немьже тꙑ въздрасте 889 

богъ посрѣдѣ тебе 890 

не подвижиши сѧ 891 

освѧти бо тѧ силоѭ вꙑшьнии 892 

тꙑ вьсѣмъ крьстиꙗномъ ѥси помощьница 893 

грѣшьнꙑимъ застѫпьница 894 

дѣвьствоуѭщиимъ хвала 895 

нашеи оутврьждениѥ 896 

и нꙑнѣ w блаженаꙗ богородице оумоли сꙑна своѥго 897 

избавити сѧ намъ отъ вьсꙗкого зъла 898 

тобоѭ бо сꙑна божиꙗ познахомъ 899 



и съподобихомъ сѧ причѧстьници бꙑти 900 

свѧтꙑѩ плъти ѥго и кръви 901 

ѥгоже образъ тѣлесьнꙑи видѧще 902 

на иконѣ на рѫкоу твоѥю носимъ 903 

радоуѥмъ сѧ грѣшьнии 904 

припадаѭще прѣдъ нимь 905 

и любьзьно цѣлоуѥмъ 906 

чаѭще твоими молитвами доити небесьнꙑѩ жизни 907 

чьсть бо иконьнаꙗ на прьвообразьнаѥго прѣходитъ 908 

ꙗкоже рече великꙑи василии 909 

еретици же слꙑшавъше апостола павьла 910 

о коумирѣхъ рекъша 911 

не подобаѥтъ намъ повинѫти сѧ златоу или сьреброу 912 

* сътвореноуѥмоу хꙑтростьѭ чловѣчьскоѭ 913 

мьнѧтъ бо то окаꙗньнии о иконахъ речено 914 

да отъ того словесе обрѣтъше си винѫ 915 

не кланꙗѭтъ сѧ ѥдинѣ иконамъ 916 

нъ страха ради чловѣчьска 917 

и въ црькъвь ходѧтъ 918 

и крьстъ и иконѫ цѣлоуѭтъ 919 

ꙗкоже нꙑ повѣдаѭтъ 920 

иже отъ нихъ обратишѧ сѧ на нашѫ истиньнѫѭ вѣрѫ глаголѭще 921 

ꙗко вьсꙗ си творимъ чловѣкъ дѣлꙗ 922 

а не по срьдьцоу 923 

таинѣ же крꙑѥмъ своѭ вѣрѫ 924 

мꙑ же правовѣрьнии людиѥ 925 

видѧще образъ господьнь на иконѣ написанъ 926 

къ немоу въздѣвъше 927 

и из глѫбинꙑ въздъхнѫвъше 928 

же оумьнии въ небеса 929 

до самого сѫщаѥго 930 

отьцемь и съ свѧтꙑимь доухомь въспоущаѭще 931 

въпнемъ глаголѭще 932 

господи іисоусе христе 933 

иже симь образомь ꙗви сѧ на земли 934 

съпасениꙗ ради нашего 935 



и изволи своѥѭ волеѭ пригвоздити на крьстѣ рѫцѣ свои 936 

и давꙑи намъ крьстъ свои 937 

на прогънаниѥ вьсꙗкого сѫпостата 938 

помилоуи нꙑ 939 

на тѧ оупъваѭщѧѩ 940 

ѥгда ли пакꙑ свѧтꙑѩ богородицѧ мариѩ видимъ иконѫ 941 

то такоже къ неи из глѫбинꙑ срьдьца въпиѥмъ глаголѭще 942 

прѣсвѧтаꙗ богородице 943 

не забѫди насъ людии своихъ 944 

тебе бо имамъ застѫпьницѫ и помощь грѣшьнии 945 

и тобоѭ надѣѥмъ сѧ приѩти прощениѥ грѣхомъ и прочаꙗ 946 

ѥгда ли кого свѧтаѥго образъ видимъ 947 

такожде глаголѥмъ 948 

свѧтꙑи божии имѧ рекѫще 949 

пострадавꙑи за господа 950 

имаши дрьзновениѥ къ владꙑцѣ 951 

моли сѧ о мьнѣ 952 

да съпасѫ сѧ твоими молитвами 953 

ли еретиче 954 

ꙗко словеса твоꙗ лъжа сѫтъ и прѣльстьна 955 

ѥже глаголѥши рекꙑи 956 

подобьни сѫтъ елиномъ 957 

кланꙗѭщеи сѧ иконамъ 958 

иконѣ бо кланꙗѭще сѧ 959 

не шароу ни дъсцѣ кланꙗѥмъ сѧ 960 

нъ томоу бꙑвъшоуѥмоу тацѣмь образомь 961 

ижето бѫдетъ въписанъ тѣмь подобиѥмь 962 

ꙗкоже бѫдетъ бꙑлъ обличиѥмь 963 

или старъ или юнъ 964 

ꙗкоже и жена доброоумьнаꙗ и мѫжелюбица 965 

отъшьдъшоу мѫжоу ѥѩ на длъгъъ пѫть 966 

ли котꙑгѫ мѫжьнѭ 967 

или поꙗсъ оузьритъ въ храмѣ си 968 

то приимъши въ рѫкоу любитъ и 969 

и къ очима прилагаѥтъ 970 

не пьстротѫ свитꙑ любѧщи 971 



нъ понеже любимаѥго ѥи наречетъ сѧ 972 

такожде и мꙑ христолюбивии христиꙗни 973 

и платьць какъ обрѧщемъ отъ свитъ 974 

неиже бѫдетъ оугодьникъ божии страдалъ 975 

или кость отъ тѣла ѥго 976 

или прьсть отъ гроба ѥго 977 

то вьсе то чьстьно имамъ 978 

и съ страхомь приѥмлѭще 979 

цѣлоуѥмъ любьзьно 980 

не прьсти ни плата чьтѫще 981 

нъ того свѧтаѥго 982 

пачеже христа 983 

ѥмоуже ѥстъ оугодилъ 984 

ꙗкоже глаголѥтъ божьствьнꙑи давꙑдъ 985 

мьнѣ же ѕѣло чьстьни бꙑшѧ дроуѕи твои боже 986 

нъ мꙑ рѣшѧ давꙑда не послоушаѥмъ ни пророкъ 987 

нъ самого евангелиꙗ 988 

ни живемъ по законоу моѵсииноу 989 

нъ по апостольскоу 990 

то оуже послоушаите еретици 991 

имате оуши 992 

да вꙑ оукажѫ 993 

ꙗко не послоушаѭщеи пророкъ и закона 994 

и самого христа отъмещѫтъ сѧ 995 

чьто бо рече господь 996 

не мьните 997 

* ꙗко приидохъ разорити закона или пророкъ 998 

* не приидохъ разорити 999 

* нъ исплънитъ 1000 

и пакꙑ 1001 

аще моѵсѣꙗ и пророкъ не послоушаѭтъ 1002 

* то аще и отъ мрьтвꙑихъ къто въстанетъ 1003 

* не имѫтъ ѥмоу вѣрꙑ 1004 

и си пакꙑ 1005 

аще моѵсѣинамъ кънигамъ не имете вѣрꙑ 1006 

* како моимъ словесьмъ имете вѣрѫ 1007 



и пакꙑ 1008 

аще моѵсѣꙗ и пророкъ не послоушаѭтъ 1009 

* то аще и отъ мрьтвꙑихъ къто въстанетъ 1010 

* не имѫтъ ѥмоу вѣрꙑ 1011 

чьто бо зъло или зазорьно видѣвъше 1012 

законѣ или въ пророцѣхъ 1013 

еретици похоулꙗѭтъ ѩ и отъмещѫтъ 1014 

и недостоинꙑ творѧтъ ѩ съпасениꙗ 1015 

то чьто глаголѥтъ господь 1016 

евангелии о правьдьнꙑихъ 1017 

живъшиихъ по прьвоуѥмоу законоу рекꙑи 1018 

ѥгда оузьрите авраама и исаака и иꙗкова 1019 

* и вьсѩ пророкꙑ въ цѣсарьствии божиѥмь 1020 

* васъ же еретици изгонимꙑ вънъ 1021 

еда ли се не писано въ свѧтѣѥмь евангелии 1022 

то како вꙑ глаголѥте 1023 

ꙗко пророци не сѫтъ свѧти 1024 

ни сѫтъ отъ свѧтаѥго доуха прорицали 1025 

нъ отъ своѥѩ волѩ 1026 

то не слꙑшите ли пакꙑ господа рекъша 1027 

чьто сѧ вамъ мьнитъ о христѣ 1028 

* чии сꙑнъ ѥстъ 1029 

* глаголашѧ ѥмоу давꙑдовъ 1030 

* рече же имъ господь 1031 

* аще оубо давꙑдъ доухомь свѧтꙑимь господа наричетъ и 1032 

* како сꙑнъ ѥмоу ѥстъ 1033 

видите ли господа повѣдаѭща 1034 

ꙗко свѧтꙑимь доухомь давꙑдъ прорицалъ ѥстъ 1035 

а не о себѣ 1036 

еретици же ѥлико ѥстьствомь 1037 

* акꙑ скоти бесловесьни съвѣдѧтъ въ сихъ 1038 

* скврьнѧтъ сѧ 1039 

да се оуже оуказахомъ вамъ христолюбьци 1040 

ꙗко противьници и враѕи сѫтъ доухоу свѧтоуѥмоу еретици 1041 

къто ли ꙗснѣѥ петра врьховьнаѥго апостола глаголѥтъ 1042 

иже рече 1043 



нѣстъ волеѭ чловѣчьскоѭ николиже бꙑло пророчьство 1044 

* нъ отъ свѧтаѥго доуха водими 1045 

* глаголашѧ свѧтии божии чловѣци 1046 

бꙑшѧ же рече и лъжи пророци въ людехъ 1047 

* ꙗкоже и въ васъ бѫдѫтъ лъжи оучители 1048 

* иже въведѫтъ исказꙑ погꙑбѣльнꙑѩ 1049 

* рекъше ереси 1050 

и мноѕи поидѫтъ въ слѣдъ нечистотꙑ ихъ 1051 

мьнѧтъ бо сѧ окаꙗньнии вѣдѫще глѫбинꙑ кънижьнꙑѩ 1052 

и хотѧще тлъковати ѩ 1053 

развращаѭтъ на своѭ имъ пагоубѫ 1054 

ꙗкоже пишетъ апостолъ петръ глаголѧ 1055 

възлюбленꙑи братъ нашь павьлъ 1056 

* по данѣи ѥмоу прѣмѫдрости 1057 

* написа вамъ 1058 

* ꙗкоже въ вьсѣхъ епистолиꙗхъ глаголѧ о семь 1059 

* въ нихъже ѥстъ дроугоѥ неоудобь разоумьно 1060 

* ѥже неоучении и неоутврьждении развращаѭтъ 1061 

* ꙗкоже и прочаꙗ писаниꙗ на своѭ имъ пагоубѫ 1062 

вꙑ же оубо възлюблении 1063 

прѣжде разоумѣваѭще 1064 

блюдѣте сѧ да не безаконьнꙑихъ льстьхъ пристаѭще 1065 

отъпадете своѥго оутврьждениꙗ 1066 

видите ли 1067 

како ти о нихъ свѧтии послоушаѭтъ 1068 

да видѣвъше ѩ и разоумѣвъше 1069 

изгонимъ вънъ 1070 

акꙑ врагꙑ сѫщѧ крьста христова 1071 

бо прѣданꙑѩ законꙑ свѧтѣи божии црькъви похоулꙗѭще 1072 

своꙗ си оучениꙗ чьстьно творѧтъ 1073 

баѭще нѣкакꙑ басни 1074 

ꙗкоже оучитъ ѩ блѧсти отьць ихъ диꙗволъ 1075 

бо и неподобьно ѥстъ 1076 

блѧди ихъ прѣдъ вами обличити 1077 

скврьнѧтъ бо сѧ словесꙑ ихъ 1078 

ꙗкоже и прѣжде рѣхъ 1079 



и вьсꙗ подънебесьнаꙗ 1080 

нъ обаче мало повѣдавъ 1081 

о процѣмь помлъчѫ 1082 

въ таинѣ бо бꙑваѭщаꙗ отъ нихъ 1083 

рече апостолъ 1084 

* срамъ ѥстъ глаголати 1085 

мъноѕи бо не вѣдѧтъ 1086 

чьто ѥстъ ересь ихъ 1087 

и мьнѧтъ ѩ за правьдѫ страждѫщѧ 1088 

и хотѧщѧ нѣчьто въсприѩти благо отъ бога 1089 

за ѫзꙑ и тьмьницѧ 1090 

нъ да слꙑшѧтъ и о томъ павьла глаголѭща 1091 

аще и постраждетъ къто 1092 

* не вѣньчаѥтъ сѧ 1093 

* аще незаконьно постраждетъ 1094 

како бо хотѧтъ комоу бꙑти мили 1095 

и тьмами страждѫтъ 1096 

диꙗвола творьца нарицаѭще чловѣкомъ и вьсеи твари божии 1097 

и отъ мъногꙑѩ грѫбости ихъ 1098 

ини же ангела отъпадъша нарицаѭтъ и 1099 

дроуѕии же иконома неправьдьна творѧтъ и 1100 

и та словеса ихъ смѣхоу сѫтъ оумъ имѫщиимъ 1101 

не бо състоѩтъ сѧ въкоупѣ рѣчи ихъ 1102 

нъ разьно влѣкѫтъ сѧ 1103 

акꙑ гнила свита 1104 

дроугъ бо дроуга ихъ прѣхꙑтрити хотѧще 1105 

своимь къждо оумꙑшлениѥмь 1106 

творѧтъ своѥмоу си отьцоу и оучителю 1107 

тольми бо почьтошѧ и 1108 

ꙗко божиимъ дѣлесьмъ творьца 1109 

и нарещи и славѫ божьѭ 1110 

диꙗволѭ славѫ мьнѧтъ 1111 

глаголѭщоу богоу пророкомь 1112 

славꙑ моѥѩ не дамь иномоу 1113 

еретици же слꙑшавъше 1114 

лъживаѥго диꙗвола къ іисоусоу глаголѭща 1115 



вьсꙗ си дамь ти 1116 

* аще падъ поклониши ми сѧ 1117 

* вѣрѫ томоу имъше 1118 

* мьнѧтъ и властелина сѫща твари божии 1119 

и пакꙑ господа слꙑшѧще глаголѭща 1120 

нꙑнѣ кънѧѕь мира сего осѫди сѧ 1121 

и пакꙑ 1122 

нꙑнѣ кънѧѕь мира сего приидетъ 1123 

* и въ мьнѣ не обрѧщетъ ничесоже 1124 

та словеса еретици слꙑшавъше 1125 

властелина и кънѧѕа прозъвашѧ диꙗвола твари божии 1126 

нъ да слꙑшѧтъ 1127 

чесо ради кънѧѕь нарицаѥтъ сѧ 1128 

прѣжде распѧтиꙗ господьнꙗ 1129 

коумиромъ оумъножьшемъ сѧ на земли 1130 

и трѣбамъ скврьнавамъ вьсѫдоу творимамъ 1131 

величааше сѧ диꙗволъ 1132 

цѣсарьствовааше же съ нимь и грѣхъ и съмрьть 1133 

ѥгдаже изволи ѥдиночѧдꙑи сꙑнъ божии 1134 

крьстомь своимь раздроушити силѫ ѥго 1135 

оуже не кънѧѕь ни властелинъ зоветъ сѧ 1136 

нъ врагъ и сѫпостатъ нарицаѥтъ сѧ 1137 

и видимъ и по вьсѧ дьни 1138 

попираѥмъ не тъчиѭ мѫжи 1139 

нъ и женами не мощьнѣишеѭ чѧстьѭ 1140 

ꙗкоже добрѣ вѣдѧтъ 1141 

чьтъшеи житиѥ свѧтꙑѩ дѣвицѧ июстинꙑ 1142 

и киприꙗна епископа 1143 

и прочиихъ свѧтꙑихъ божиихъ 1144 

ѥще же кънѧѕь нарицаѥтъ сѧ диꙗволъ 1145 

и отьць и оучитель творѧщиимъ волѭ ѥго 1146 

разбоиникомъ и блѫдьникомъ еретикомъ 1147 

и вьсѣмъ послоушаѭщиимъ ѥго 1148 

не богоу ѥмоу давъшоу власть надъ ними 1149 

нъ самовольствомь текѫщиимъ къ немоу 1150 

бо сѣѥтъ въ срьдьца мꙑсли зълꙑѩ 1151 



нъ не вьсьде пожьнетъ 1152 

аще бо на свиниꙗхъ не иматъ власти 1153 

кольми паче на чловѣцѣ 1154 

сътворенѣмъ рѫкоѭ божиѥѭ 1155 

мъногꙑ же слꙑшимъ отъ нашихъ бесѣдоуѭщѧ 1156 

почьто богъ диꙗволоу попоущаѥтъ на чловѣкꙑ  1157 

нъ та словеса дѣтьскꙑихъ сѫтъ 1158 

и несъдравꙑихъ оумомь 1159 

храбръ бо своихъ ради 1160 

богъ попоусти диꙗволоу сѣꙗти мꙑсли зълꙑѩ 1161 

срьдьца чловѣкомъ 1162 

да сѧ ꙗвѧтъ творѧще волѭ божиѭ и диꙗволѭ 1163 

чьто бо христа добрѣѥ 1164 

нъ июда самъ зълъ сꙑ 1165 

прѣдатель ѥго бꙑстъ 1166 

чьто ли зълѣѥ диꙗвола 1167 

нъ иѥвъ вѣньчанъ бꙑстъ 1168 

ꙗкоже глаголѥтъ златорѣчивꙑи иоанъ 1169 

диꙗволъ бо акꙑ пьсъ зълъ оуꙗсти хотѧ 1170 

нападаѥтъ на чловѣка 1171 

нъ аще оузьритъ въ рѫкоу нашею жьзлъ и палицѫ божиѭ 1172 

ѥже ѥстъ крьстъ 1173 

отъбѣгаѥтъ страхомь 1174 

мꙑ же оутѣшаѥмъ сѧ 1175 

по пророчьскоуѥмоу словеси 1176 

жьзлъ твои и палица твоꙗ та мѧ оутѣшиста 1177 

мꙑ же братиѥ 1178 

ѥгда комоу насъ на срьдьце нападетъ мꙑсль 1179 

бѣдѧщи нꙑ на кꙑи любо грѣхъ 1180 

жьзлъ тъ и палицѫ господьнѭ 1181 

рекъше знамениѥ крьста христова творѧще 1182 

и на лици и на срьдьци нашемь 1183 

и томь часѣ отъскочитъ отъ насъ 1184 

страшивꙑи тъ и бестоудьнꙑи пьсъ 1185 

же и мъногажьдꙑ пакꙑ покоушаѥтъ сѧ на нꙑ 1186 

тѣмьже знамениѥмь отъгонимъ ѥго 1187 



еретици бо чоужди сѧ сътворивъше крьста христова 1188 

и далече и отъринѫвъше отъ себе 1189 

оудобь водими сѫтъ диꙗволомь на своѩ ѥмоу волѩ 1190 

ꙗкоже и ловѧщеи рꙑбꙑ ѫдами 1191 

чрьви на ѫдѫ не натъкнѫтъ 1192 

не могѫтъ ѩти рꙑбꙑ 1193 

тако и еретици 1194 

покрꙑваѭтъ лицемѣрьнꙑимь съмирениѥмь и постомь ꙗдъ свои 1195 

ѥще же свѧтоѥ евангелиѥ въ рѫкоу си дрьжѧще 1196 

и неподобьнѣ тлъкоуѭще ѥ 1197 

оулавлꙗѭтъ чловѣкꙑ на своѭ си пагоубѫ 1198 

и вьсѭ любъвь и вѣрѫ христиꙗньскѫѭ погоубити мꙑслѧтъ 1199 

въсоуѥ и без оума томѧще сѧ въ своихъ молитвахъ 1200 

аще бо и раздаѭ рече вьсе имѣниѥ моѥ 1201 

и аще прѣдамь тѣло моѥ да съгоритъ 1202 

* любъве же не имѣѩ ничесоже оуспѣѭ 1203 

да аще то о чловѣцѣ речено ѥстъ 1204 

то кольми паче о црькъве божии 1205 

ѥѩже ти не любити оучѧтъ 1206 

и страждетъ свѧтоѥ евангелиѥ въ рѫкоу ихъ погꙑбѣлиѭ ихъ 1207 

акꙑ златъ оусѣрѧѕь свинии въ рътѣ 1208 

и толь сладъко брашьно 1209 

съмрьтьно бꙑваѥтъ въложениѥмь ꙗда ихъ 1210 

доушахъ послоушаѭщиимъ прѣльсти ихъ 1211 

ꙗкоже и чаша стрьди налиꙗна 1212 

ѥдиноѭ каплеѭ оцьта огорьчаваѥтъ 1213 

ꙗкоже отъ съмрьтьнаѥго ꙗда 1214 

ихъ послоушаѭще 1215 

и таци сѫще 1216 

мьнѧтъ сѧ ничьто же зъла творѧще 1217 

такъ бо ѥстъ обꙑчаи диꙗволоу 1218 

и ослѣплꙗѥтъ очи 1219 

и оумалꙗѥтъ грѣхъ 1220 

да творѧщеи зълаꙗ 1221 

мьнѧтъ сѧ не творѧщеи зъла ничесоже 1222 

бо и по ѥдинъ ногъть пътица оувѧзнетъ 1223 



съмрьти прѣдана бꙑваѥтъ 1224 

кольми паче еретици 1225 

по толикъ прьстъ вѧзѧще оумьрѫтъ 1226 

коѥго бо словесе кънижьнаѥго не развратишѧ 1227 

чьто ли не похоулишѧ въ мирѣ семь 1228 

оустроѥнаѥго богомь 1229 

не же на земли тъчиѭ 1230 

нъ и на вꙑсотѫ хоулѫ вѣщаѭтъ глаголѭще 1231 

по диꙗволи воли сѫща вьсꙗ 1232 

небо слъньце ѕвѣздꙑ 1233 

въздоухъ землѭ чловѣка 1234 

црькъви крьстꙑ и вьсꙗ божиꙗ 1235 

диꙗволоу прѣдаѭтъ 1236 

и просто вьсꙗ движѫщаꙗ сѧ на земли 1237 

и съдоушьнаꙗ и бездоушьнаꙗ 1238 

диꙗволꙗ зовѫтъ 1239 

слꙑшаще бо въ евангелии господа 1240 

рекъша притъчѫ о дъвою сꙑновоу 1241 

христа оубо творѧтъ старѣишаѥго сꙑна 1242 

мьньшаѥго же иже ѥстъ заблѫдилъ отьца 1243 

диꙗвола мѣнѧтъ 1244 

и сами и мамонѫ прозъвашѧ 1245 

и того творьца нарицаѭтъ 1246 

и строителꙗ земьнꙑимъ вещьмъ 1247 

и того повелѣвъша чловѣкомъ женꙑ поимати 1248 

мѧса ꙗсти и вино пити 1249 

и просто вьсꙗ похоуливъше наша 1250 

сами сѧ небесьнии жители творѧтъ 1251 

а женѧщѧѩ сѧ чловѣкꙑ 1252 

и живѫщѧѩ въ мирѣ 1253 

мамонинꙑ слоугꙑ зовѫтъ 1254 

сами же вьсего того гноушаѭще сѧ 1255 

не приѥмлѭтъ не въздрьжаниꙗ ради 1256 

ꙗкоже и мꙑ 1257 

нъ скврьнаво творѧще 1258 

и о томь провъзвѣстивъшоу свѧтоуѥмоу доухоу оустꙑ павьли 1259 



иже к тимоѳею пишѧ рече 1260 

доухъ же рѣчьѭ глаголѥтъ 1261 

* ꙗко въ послѣдьнаꙗ врѣмена отъстѫпѧтъ нѣции отъ вѣрꙑ 1262 

* послоушаѭще доуховъ нечистꙑихъ 1263 

* и оучении бѣсовьскꙑихъ 1264 

* въ лицемѣрии лъжесловесьникъ несъдравꙑихъ своѥѭ съвѣстьѭ 1265 

* възбранꙗѭщиихъ женити сѧ 1266 

* и оудалꙗти сѧ отъ брашьнъ 1267 

* ꙗже богъ сътвори съ похвалениѥмь 1268 

* вѣрьнꙑимъ и оувѣдѣвъшиимъ истинѫ 1269 

* ꙗко вьсꙗ тварь божиꙗ добра 1270 

* и ничьтоже отъметьно 1271 

* съ похвалениѥмь приѥмлемо 1272 

* свѧщаѥтъ бо сѧ словомь божиимь и молитвоѭ 1273 

видѣсте ли еретици свѧтаѥго доуха 1274 

рѣчь сьѭ глаголѭща 1275 

ꙗко законьнаꙗ женитва чиста ѥстъ 1276 

и богомь възаконена 1277 

и пища и питиѥ въ мѣрѫ не осѫдитъ чловѣка 1278 

аще бо рече ꙗсте аще и пиѥте 1279 

* аще ли ино чьто творите 1280 

* вьсе въ славѫ божьѭ творите 1281 

и к титоу же пишетъ 1282 

вьсꙗ чиста чистꙑимъ 1283 

* оскврьненꙑимъ же и невѣрьнꙑимъ ничьто же чисто 1284 

* оскврьни бо сѧ имъ оумъ и съвѣсть 1285 

и тимоѳеꙗ же павьлъ самъ могꙑи ицѣлити 1286 

отъ чѧстꙑихъ болѣзнии не ицѣли ѥго 1287 

нъ виноу акꙑ нѣкоѥмоу хꙑтрьцоу цѣлити прѣдастъ 1288 

и образъ намъ кажѧ 1289 

ꙗко по малоу вино пиѥмо 1290 

съдравиѥ приноситъ 1291 

оумъножено же грѣхꙑ раститъ 1292 

и болѣзни въздвижетъ 1293 

блюдѣте бо рече господь 1294 

* еда когда отѧгъчаѭтъ срьдьца ваша 1295 



* питаниѥмь и пиꙗньствомь и печальми житиꙗ сего 1296 

* и напрасьно приидетъ на вꙑ часъ онъ лютꙑи 1297 

си же рече о лисѣи пищи 1298 

а о лагодьнѣи глаголѥтъ 1299 

вьсе извъноу въходѧщеѥ въ чловѣка 1300 

* не можетъ ѥго оскврьнити 1301 

* ꙗко не въходитъ ѥмоу въ срьдьце 1302 

* а ѥже из чловѣка исходитъ 1303 

* тоже скврьнитъ чловѣка 1304 

* изѫтрь бо отъ срьдьца чловѣкомъ зълꙑѩ мꙑсли исходѧтъ 1305 

* прѣлюбодѣꙗниꙗ блѫждениꙗ разбои 1306 

* татьбꙑ лихоимьства лѫкавьства 1307 

* хоулениꙗ вꙑсокооумьства 1308 

* вьсꙗ та изѫтрь исходѧтъ 1309 

* и та оскврьнѧтъ чловѣка 1310 

тѣмьже паче подобаѥтъ чловѣкоу 1311 

отъ сихъ чистити сѧ дѣлесъ 1312 

ꙗже скврьнѧтъ ѥго 1313 

при ꙗди и питии 1314 

не ѕѣло тако прѣтитъ господь ни свѧтии апостоли 1315 

вьсе бо добро въ мѣрѫ въкоушаѥмо 1316 

врѣмѧ подобьно 1317 

ибо свѧтии апостоли събьравъше сѧ въ іероусалимѣ 1318 

посълашѧ въ странꙑ павьла и варнавѫ 1319 

и июдѫ и силѫ 1320 

писавъше сице 1321 

изволи сѧ доухоу свѧтоуѥмоу и намъ 1322 

* никоѥѩже больша вамъ прилагати тѧжести 1323 

* развѣ сихъ сѫщиихъ ноуждьнꙑихъ 1324 

* и оудалꙗти сѧ вамъ 1325 

* отъ трѣбъ коумирьскꙑихъ 1326 

* и отъ кръви и отъ мрьтвьчинꙑ и отъ блѫждениꙗ 1327 

* w нихъже съблюдаѭще сѧ благо сътворите 1328 

си же пишемъ 1329 

не попоущаѭще ни велѧще оупивати сѧ чловѣкомъ 1330 

ни объꙗдати сѧ 1331 



нъ оуста хотѧще заградити мрьзьскꙑимъ еретикомъ 1332 

иже намъ бъхъма не велѧтъ въкоусити мѧсъ ни вина 1333 

скврьнаво творѧще 1334 

и сами бо вѣмъ 1335 

ꙗко мрьзъко ѥстъ пиꙗница богоу и чловѣкомъ 1336 

и свѧтꙑѩ къниги мъногажьдꙑ хоулѧтъ мъного пиѭщѧѩ 1337 

пиꙗница бо смѣхоу ѥстъ несъмꙑсльнꙑимъ 1338 

плачоу же мѫдрꙑимъ 1339 

оумъ бо и съмꙑслъ данꙑи ѥмоу богомь погоублꙗѥтъ 1340 

и самовольствомь скотъ неразоумьнъ въ чловѣка мѣсто бꙑваѥтъ 1341 

за оутра бо мозгоу ѥго болѣзнѣ и сꙑрищю 1342 

и трепетаниѥ жиламъ бꙑваѥтъ 1343 

отъ тогоже и врѣдове обои раждаѭтъ сѧ 1344 

грѣхꙑ мѣнѭ доуши и болѣзнь тѣлоу 1345 

тѣмьже добро ѥстъ вино въ мѣрѫ пиѥмо 1346 

на потрѣбѫ тѣлесьнѫѭ 1347 

оумъножаѥмо же въ мъного зъло въводитъ чловѣка 1348 

речетъ же ми нѣкъто отъ таковꙑихъ 1349 

къто тѧ постави оучителꙗ надъ нами 1350 

нъ да помѧнѫтъ писаноѥ 1351 

вьсꙗкъ даръ благъ и вьсꙗко даниѥ 1352 

съврьшено съвꙑше ѥстъ съходѧ 1353 

си же глаголѭ не величаѩ сѧ ни вꙑсѧ сѧ 1354 

не даждь богъ 1355 

нъ таковꙑѩ хотѧ въздразити 1356 

вꙑсокооумиѥ бо и ангелꙑ съ небесе съмещетъ 1357 

боѭ бо сѧ оумлъчати 1358 

слꙑшѧ апостола павьла глаголѭща 1359 

проповѣдаи слово 1360 

* настои въ благо врѣмѧ и без врѣмене 1361 

* обличаи запрѣщаи оумоли 1362 

* съ вьсꙗцѣмь трьпѣниѥмь оучениꙗ 1363 

* бѫдетъ бо врѣмѧ 1364 

* ѥгда съдраваѥго оучениꙗ не послоушати начьнѫтъ 1365 

* нъ по своимъ похотьмъ избьрѫтъ себѣ оучителѧ 1366 

* и отъ истинꙑ слоухꙑ отъвратѧтъ 1367 



* на баꙗниѥ же оуклонѧтъ сѧ 1368 

и пакꙑ 1369 

богатꙑимъ въ нꙑнѣшьнемь вѣцѣ запрѣщаи не вꙑсокомꙑслити 1370 

* ни надѣꙗти сѧ богатьствѣ ищезаѭщемь 1371 

* нъ о боѕѣ живѣѥмь 1372 

* даѭщиимь намъ обильно 1373 

* въ наслаждениѥ благодѣꙗниꙗ 1374 

* обогатити сѧ дѣлесꙑ благꙑ 1375 

и пакꙑ глаголѥтъ 1376 

блюдѣте оубо себе и вьсего стада 1377 

* въ немьже вꙑ постави доухъ свѧтꙑи стражѧ 1378 

* пасти црькъви господа бога 1379 

* ѩже потъвори своѥѭ кръвьѭ 1380 

тѣмьже о христолюбьци 1381 

и мꙑ недостоинии оучители ваши иереи молимъ вꙑ 1382 

апостольскꙑими словесꙑ глаголѭще 1383 

възлюблении не вьсꙗкомоу доухоу вѣрѫ имѣте 1384 

* нъ искоушаите доухꙑ 1385 

* аще отъ бога сѫтъ 1386 

* ꙗко мъноѕи лъжи пророци изидошѧ въ миръ сь 1387 

въстанѫтъ бо рече господь лъжи христоси и лъжи пророци 1388 

* и дадѧтъ знамениꙗ и чоудеса 1389 

* ꙗкоже съблазнити аще ѥстъ мощьно избьранꙑѩ 1390 

* вꙑ же блюдѣте сѧ 1391 

* се прорекохъ вамъ вьсꙗ 1392 

слꙑшасте ли възлюблении 1393 

чьто рече вамъ господь 1394 

разоумѣсте ли милосрьдиꙗ ѥго пѫчинѫ 1395 

се прорекохъ вамъ рекъше 1396 

* аще прѣльстѧтъ кого отъ васъ 1397 

* без милости ѥсте 1398 

* се бо прорекохъ вамъ глаголѧ 1399 

* въстанѫтъ лъжи христи и лъжи пророци 1400 

рекъше еретици 1401 

* и сътворѧтъ чоудеса велика и знамениꙗ 1402 

нъ помьните словеса моꙗ 1403 



се бо прорекохъ вамъ 1404 

аще имъ имете вѣрѫ 1405 

или приимете ѩ съ любъвьѭ въ домъ свои 1406 

или какѫ имъ радость сътворите 1407 

се прорекохъ вамъ 1408 

ними осѫдите сѧ въ вѣчьнꙑѩ мѫкꙑ 1409 

тѣмьже о христолюбьци 1410 

и бѣсꙑ изгонѧща оузьрите еретика 1411 

и слѣпꙑѩ просвѣщаѭща 1412 

и мрьтвꙑѩ въскрѣшаѭща 1413 

не имѣте вѣрꙑ 1414 

сътворѧтъ бо рече господь знамениꙗ и чоудеса 1415 

* ꙗко аще мощьно ѥстъ прѣльстити избьранꙑѩ 1416 

же вънидетъ въ таковаꙗ 1417 

или отьць или мати 1418 

или братъ или сꙑнъ 1419 

и показанъ тобоѭ единоѭ и дъважьдꙑ не послоушаѥтъ 1420 

отълѫчи сѧ и възненавиди ѥго 1421 

еретика бо рече чловѣка 1422 

* по ѥдиномь и въторѣѥмь наказании отъмещи сѧ 1423 

* вѣдꙑи ꙗко съврати сѧ таковꙑи 1424 

* съгрѣшаѥтъ самъ сꙑ осѫжденъ 1425 

и господь глаголѥтъ 1426 

иже не възненавидитъ отьца или матере или брата 1427 

* въ таковаꙗ вълазѧщоу 1428 

* не можетъ мои оученикъ бꙑти 1429 

и пакꙑ о тѣхъже 1430 

аще тѧ съблажнꙗѥтъ око твоѥ десноѥ 1431 

* или рѫка или нога 1432 

* отъсѣци и отъврьзи отъ себе 1433 

* оуне бо ти ѥстъ клосьноу вънити въ цѣсарьство божиѥ 1434 

* неже съ вьсѣми ѫдами въвръженоу бꙑти 1435 

* въ пещь вѣчьнаѥго огнꙗ 1436 

видите ли братиѥ 1437 

кольми ѥстъ поразилъ диꙗволъ 1438 

да свѧтоѥ крьщениѥ отъмещѫтъ 1439 



гноушаѭще сѧ крьстимꙑихъ младеньць 1440 

бо сѧ имъ сълоучитъ видѣти дѣтищь младъ 1441 

то акꙑ смрада зъла гноушаѭтъ сѧ 1442 

отъвращаѭще сѧ 1443 

плюѭще 1444 

заѥмлѭще сѧ 1445 

сами смрадъ сѫще ангеломъ и чловѣкомъ 1446 

же и хотѧтъ лъгати по своѥмоу обꙑчаю 1447 

глаголѭще ꙗко христиꙗни ѥсмъ 1448 

* не имѣте имъ вѣрꙑ 1449 

* лъжеве бо сѫтъ 1450 

* ꙗкоже и отьць ихъ диꙗволъ 1451 

и како бо хотѧтъ христиꙗне сѧ нарицати 1452 

не имѣѭще крьстѧщиихъ ѩ поповъ 1453 

ни самого знамениꙗ брѣгѫще крьстнаѥго 1454 

ни еѵхии поповьскꙑихъ поѭще 1455 

ни поповъ чьстьнꙑ творѧще 1456 

нъ аще и ѥстъ попъ въпалъ къде въ вѣрѫ ихъ 1457 

то вьсꙗ наша поврьглъ ѥстъ 1458 

же и дрьжитъ къто 1459 

то страха дѣлꙗ властель земьнꙑихъ 1460 

а оумъ ѥго и любꙑ далече прѣданаѥго имъ закона 1461 

свѧтꙑимъ црькъвамъ мѧтетъ сѧ 1462 

младꙑѩ бо дѣти 1463 

чистꙑ и безгрѣшьнꙑ сѫтъ 1464 

слꙑшимъ бо господа о тѣхъ къ апостоломъ глаголѭща 1465 

не дѣите дѣтии 1466 

* и не браните имъ приходити къ мьнѣ 1467 

* таковꙑихъ ѥстъ цѣсарьствиѥ небесьноѥ 1468 

и пакꙑ 1469 

аще не обратите сѧ 1470 

* и бѫдете акꙑ дѣти 1471 

* не можете вънити въ цѣсарьствиѥ божиѥ 1472 

еретици бо тольма възнесошѧ сѧ въ вꙑсокооумии своѥмь 1473 

паче фарисеꙗ оного 1474 

ꙗкоже и младеньцѧ недостоинꙑ творѧтъ къ себѣ приносити 1475 



ѩже господь чистꙑ нарече 1476 

нъ гноушаѭще сѧ ихъ отъвращаѭтъ ѩ 1477 

имена имъ творѧще присно нова 1478 

отъ мъногꙑѩ грѫбости ихъ 1479 

мамоничищѧ бо ѩ зовѫтъ 1480 

и мьнѧще сѧ диꙗволичищѧ рекѫще 1481 

богатичищѧ нарицаѭтъ ѩ 1482 

мамона бо богатьство ѥстъ 1483 

сътворите бо рече господь дроугꙑ отъ мамонꙑ неправьдьнаѥго 1484 

ѥже ѥстъ се 1485 

подадите оубогꙑимъ отъ домовъ вашихъ 1486 

* да вꙑ приимѫтъ въ вѣчьнаꙗ села 1487 

о свѧтѣѥмь же крьщении нѣсмь длъжьнъ пьсати вамъ 1488 

вѣстъ бо то и похабленꙑи оумомь 1489 

ꙗко богомь възаконено ѥстъ и прѣдано крьщениѥ 1490 

шьдъше бо рече наоучите вьсѩ ꙗзꙑкꙑ 1491 

* крьстѧще ѩ въ имѧ отьца и сꙑна и свѧтаѥго доуха 1492 

* оучѧще ѩ блюсти вьсꙗ 1493 

* ꙗже заповѣдахъ вамъ 1494 

и ѥже ти свѧтии апостоли възградишѧ 1495 

и наоучишѧ съ мъногꙑмь троудомь 1496 

тоже еретици разорити покоушаѭтъ сѧ 1497 

да добрѣ о нихъ глаголѥтъ божьствьнꙑи давꙑдъ рекꙑи 1498 

враѕи господьни прославивъше сѧ 1499 

* и възнесъше ищезаѭще 1500 

* акꙑ дꙑмъ ищезнѫтъ 1501 

како бо не сѫтъ враѕи божии и чловѣкомъ 1502 

не вѣроуѭще чоудесьмъ господьнемъ 1503 

ибо диꙗвола творьца нарицаѭтъ 1504 

христа же не исповѣдаѭтъ сътворивъша чоудеса 1505 

слꙑшѧще бо евангелистꙑ 1506 

велегласьно проповѣдѭщѧ чоудеса господьнꙗ 1507 

развращаѭтъ ꙗ на своѭ си пагоубѫ глаголѭще 1508 

нѣстъ христосъ слѣпа просвѣтилъ 1509 

ни хрома ицѣлилъ 1510 

ни мрьтва въскрѣсилъ 1511 



нъ притъчѧ то сѫтъ тъчиѭ и блѧди 1512 

грѣхꙑ бо рѣшѧ цѣленꙑѩ клосьнꙑими бо 1513 

евангелисти положишѧ 1514 

народомъ же напитанꙑимъ въ поустꙑни е–.ѭ хлѣбъ 1515 

не вѣроуѭтъ глаголѭще 1516 

не сѫтъ то хлѣби бꙑли 1517 

нъ четꙑре евангелисти 1518 

пѧтоѥ опракъсъ апостолъ 1519 

и съпроста рещи 1520 

вьсꙗ развратишѧ на своѭ си пагоубѫ 1521 

молитвꙑ же ихъ прѣльстьнꙑѩ тꙑсѧща сѫтъ 1522 

кланꙗѭтъ же сѧ 1523 

затворьше сѧ въ хꙑзѣхъ своихъ 1524 

четꙑрижьдꙑ дьнемь и четꙑрижьдꙑ нощиѭ 1525 

и вьсꙗ пѧтера врата отъврьста имѫще 1526 

ꙗже повелѣна сѫтъ затворити 1527 

кланꙗѭще же сѧ глаголѭтъ 1528 

отьче нашь иже ѥси на небесьхъ 1529 

нъ и то на велико осѫждениѥ имъ ѥстъ 1530 

иже творьца небоу и земли отьцемь нарицати словесꙑ 1531 

а тварь ѥго диꙗволѭ тварь мьнѧтъ 1532 

кланꙗѭще же сѧ не творѧтъ крьста на лици своѥмь 1533 

въпрашаѥмъ же ихъ глаголѭще 1534 

диꙗволъ вьсꙗ си видимаꙗ 1535 

по вашемоу безоумию сътворилъ ѥстъ 1536 

то почьто хлѣбъ ꙗсте и пиѥте водѫ 1537 

понеже вьсꙗ си тварь диаволꙗ ѥстъ 1538 

то почьто ли въ свитꙑ нашѧ облачите сѧ 1539 

насъ сътворьшиимъ ѩ осѫждаѥте 1540 

нъ и не хотѧще богоу прѣдасте нꙑ 1541 

богъ бо и насъ и вьсꙗ видимаꙗ и невидимаꙗ сътворилъ ѥстъ 1542 

вашѧ же мꙑсли и словеса диꙗволъ въсѣꙗлъ ѥстъ 1543 

не обрѣтъ бо мѣста си диꙗволъ подъ небесьмь 1544 

вашихъ срьдьцихъ гнѣздо си сътворивъ 1545 

излѧже акꙑ пътица вашѧ мꙑсли и оучениꙗ 1546 

къто бо вꙑ оуказа въ дьнь въскрьсениꙗ господьнꙗ постити сѧ 1547 



и кланꙗти сѧ и рѫчьнаꙗ дѣла творити 1548 

да глаголѥте 1549 

чловѣци то сѫтъ оуставили 1550 

а не пишетъ того въ евангелии 1551 

и вьсѧ господьскꙑѩ праздьникꙑ 1552 

и памѧть свѧтꙑихъ мѫченикъ и отьць не чьтете 1553 

се сѫтъ блѧди ихъ плетениꙗ 1554 

се пагоубꙑ ихъ знамениꙗ 1555 

прочаꙗ же словеса ихъ гноусꙑ оставлѭ 1556 

зане блѧди нѣкакꙑ сѫтъ съплетенꙑ 1557 

акꙑже то тѣмъ подобаѥтъ глаголати 1558 

понеже оума не имѣѭтъ 1559 

бо бишѧ оумъ имѣли 1560 

не бишѧ прѣсчистꙑѩ божьѩ матере съгрѣшьшѧ повѣдовали 1561 

бо бишѧ оумъ имѣли 1562 

не бишѧ творьца небоу и земли диꙗвола нарицали 1563 

бо бишѧ оумъ имѣли 1564 

не бишѧ чьстьнаѥго крьста вражьдꙑ богоу нарицали 1565 

бо бишѧ съмꙑслъ имѣли 1566 

не бишѧ свѧтꙑихъ црькъвъ и прѣданꙑихъ имъ чиновъ хоулили 1567 

бо бишѧ съмꙑслъ имѣли 1568 

не бишѧ чоудесъ бꙑваѭщиихъ надъ свѧтꙑими мощьми прѣльсть нарицали 1569 

слꙑшѧще господа глаголѭща 1570 

вѣроуѩи въ мѧ 1571 

* дѣлеса ꙗже азъ творѭ 1572 

* и тъ творитъ 1573 

* и больша тѣхъ 1574 

еретици же не хотѧще славꙑ дати свѧтꙑимъ 1575 

и божиꙗ чоудеса похоулѧѭтъ 1576 

же къто и сихъ въпрашаѥтъ 1577 

тако ли творите и глаголѥте 1578 

то отъмещѫтъ сѧ 1579 

и съ клѧтвоѭ глаголѭтъ 1580 

нѣсмъ таци ꙗкоже то нꙑ мьните 1581 

и тольми сѧ отъмещѫтъ своихъ дѣлесъ и молитвъ 1582 

ꙗкоже и мьнѣти ихъ ничьтоже зъла имѫщѧ 1583 



вьсꙗкъ бо зъло творѧи ненавидитъ свѣта 1584 

рече господь 1585 

* и не приходитъ на свѣтъ 1586 

* да сѧ не ꙗвѧтъ дѣла ѥго зълаꙗ 1587 

сицѫ бо прѣльсть въмещѫтъ въ своꙗ си глаголѭще 1588 

оувѣдѣна бѫдетъ молитва наша и дѣла наша чловѣкꙑ 1589 

то вьсь троудъ нашь погꙑбнетъ 1590 

писаниѥмь же словесꙑ ѵпокрꙑти блазнѧтъ сѧ 1591 

ѥже рече господь 1592 

ѥгда сѧ молите 1593 

* не бѫдѣте ꙗко ѵпокрꙑти 1594 

посмражаѭтъ бо лица своꙗ 1595 

да сѧ ꙗвѧтъ чловѣкомъ постѧще сѧ 1596 

тъ же ѥгда молиши сѧ 1597 

въниди въ храминѫ своѭ 1598 

и затвори двьри своѩ 1599 

помоли сѧ отьцоу своѥмоу въ таинѣ 1600 

и не мъного глаголите въ молитвахъ 1601 

нъ отьче нашь иже ѥси на небесьхъ 1602 

бо рече ѵпокрꙑти 1603 

на распѫтиихъ въставъше молити сѧ 1604 

и прочаꙗ та вьсꙗ еретици почитаѭще развращаѭтъ 1605 

црькъви бо распѫтиꙗ мьнѧтъ сѫща 1606 

мъногоглаголаниꙗ же литоургиѩ мьнѧтъ 1607 

и инꙑ молитвꙑ бꙑваѭщѧѩ въ црькъвахъ 1608 

нъ о горе имъ по словеси господьню 1609 

ꙗкоже ѥстъ писано 1610 

горе мироу семоу отъ съблазнъ 1611 

* ноужда бо ѥстъ приити съблазномъ 1612 

* нъ горе томоу чловѣкоу 1613 

* имьже съблазнъ приходитъ 1614 

и пакꙑ 1615 

* иже съблазнитъ ѥдиного вѣроуѭщиихъ въ мѧ 1616 

* оуне би ѥмоу 1617 

* да бишѧ повѣсили жрьнъвь на вꙑѭ ѥго 1618 

* и потопили въ морьстѣи глѫбинѣ 1619 



нъ повѣдѣ же и дроугаꙗ словеса ихъ 1620 

имиже оулавлꙗѭтъ доушѧ грѫбꙑихъ чловѣкъ глаголѭще 1621 

не подобаѥтъ троуждати сѧ дѣлаѭще земьнаꙗ 1622 

господоу рекъшоу 1623 

не пьцѣте сѧ чьто ꙗсте или чьто пиѥте 1624 

* или въ чьто облѣчете сѧ 1625 

вьсѣхъ бо тѣхъ рече странꙑ поганꙑѩ ищѫтъ 1626 

и тѣмьже и дроуѕии о нихъ праздьни ходѧтъ 1627 

не хотѧще ничимьже сѧ приѩти рѫкама своима 1628 

нъ прѣходѧще отъ домоу въ домъ 1629 

тоуждаꙗ сънѣдаѩ имѣниꙗ 1630 

прѣльщаѥмꙑихъ ими чловѣкъ 1631 

нъ ти по словеси господьню лише приимѫтъ осѫждениѥ 1632 

слꙑшимъ бо павьла апостола 1633 

не ꙗдъша тоуне хлѣба ни оу когоже 1634 

* мьнѣ бо рече и сѫщиимъ съ мъноѭ 1635 

* поработасте рѫцѣ си 1636 

и пишетъ о лѣнивꙑихъ глаголѧ 1637 

праздьнꙑи не дѣлаѩ да не ꙗстъ 1638 

еретици же соугоубо осѫждениѥ си творѧтъ 1639 

ино оучениѥ въздвижѫще 1640 

новии апостоли сѫще и прѣдътечѧ антихристовꙑ 1641 

готовѧще людии на приѩтиѥ сꙑна погꙑбѣльнаѥго 1642 

оучѧтъ же своꙗ си не повиновати сѧ властелемъ своимъ 1643 

хоулѧще богатꙑѩ 1644 

царь ненавидѧтъ 1645 

рѫгаѭтъ сѧ старѣишинамъ 1646 

оукарꙗѭтъ болꙗрꙑ 1647 

мрьзькꙑ богоу мьнѧтъ работаѭщѧѩ цѣсарю 1648 

и вьсꙗкомоу рабоу не велѧтъ работати господиноу своѥмоу 1649 

нъ и о томъ помѧнемъ христолюбьцемъ 1650 

словеса и оучениꙗ апостольска и пророчьска 1651 

на посрамлениѥ бестоудьнꙑихъ еретикъ 1652 

ꙗко цѣсари и болꙗре богомь сѫтъ оучинени 1653 

послоушаите чьто рече прѣмѫдрость божиꙗ 1654 

мъноѭ цѣсари цѣсарьствоуѭтъ 1655 



* и могѫтъ о мьнѣ дрьжати землѭ 1656 

* азъ мене любѧщѧѩ люблѭ 1657 

* и ищѫщеи мене обрѧщѫтъ мѧ 1658 

* богатьство и слава моꙗ ѥстъ 1659 

богоотьць же давꙑдъ оучитъ нꙑ 1660 

за цѣсарꙗ бога молити глаголѧ 1661 

господи съпаси цѣсарꙗ 1662 

* и оуслꙑши насъ въ онъже дьнь 1663 

* аще призовемъ тѧ 1664 

самъ же о томьже къ богоу глаголѥтъ 1665 

господи о силѣ твоѥи възвеселитъ сѧ цѣсарь 1666 

* и о съпасении твоѥмь въздрадоуѥтъ сѧ ѕѣло 1667 

* изволениѥ срьдьца ѥго далъ ѥси ѥмоу 1668 

* и хотѣниꙗ оустьнъ ѥго нѣси ѥго лишилъ 1669 

* положилъ ѥси на главѣ ѥго вѣньць отъ камене драгаѥго 1670 

* велика слава ѥго съпасениѥмь твоимь 1671 

* славѫ и велелѣпотѫ възложиши на нь 1672 

* ꙗко даси ѥмоу благословлениѥ въ вѣкꙑ вѣкоу 1673 

* възвеселиши и радостьѭ съ лицемь твоимь 1674 

* ꙗко цѣсарь надѣѥтъ сѧ къ господеви 1675 

* и милостиѭ вꙑшьнꙗѥго не подвижитъ сѧ 1676 

виждь же и блаженаѥго врьховьнаѥго апостола петра о томьже оучѧща 1677 

по истинѣ блаженаѥго 1678 

ѥгоже оублажи господь нашь іисоусъ христосъ глаголѧ 1679 

блаженъ ѥси симоне вариона 1680 

* ꙗко тобоѭ съзиждѫ црькъвь моѭ 1681 

* и льсть еретичьскаꙗ не разоритъ ѥѩ 1682 

* и дамь ти ключѧ царьствиꙗ небесьнаѥго 1683 

ѥгоже и стѣнь болѧщѧѩ цѣлꙗаше 1684 

съмотри ѥго зиждѫща 1685 

црькъвь порѫченѫѭ ѥмоу 1686 

и глаголѭща 1687 

повинѣте сѧ вьсꙗкомоу чловѣкоу господа ради 1688 

* аще цѣсарю прѣобладаѭщоуѥмоу 1689 

* аще чловѣкомъ 1690 

* акꙑ тѣмь посꙑлаѥмомъ на осѫждениѥ зълодѣѭщиимъ 1691 



* въ хвалѫ же добротъворѧщиимъ 1692 

* ꙗко тако ѥстъ волꙗ божиꙗ 1693 

* благотъворѧще обоуздати безоумьнꙑихъ чловѣкъ невѣдѣниѥ 1694 

* и ꙗко раби божии 1695 

* вьсѧ чьтѣте 1696 

* братиѭ любите 1697 

* бога боите сѧ 1698 

* цѣсарꙗ чьтѣте 1699 

* раби повиноуѭще сѧ о вьсемь съ боꙗзньѭ господемъ 1700 

* не тъчиѭ добрꙑимъ и съмотрьливꙑимъ 1701 

* нъ и зълꙑимъ 1702 

каꙗ бо хвала 1703 

* аще съгрѣшаѭще мѫчими трьпите 1704 

* нъ аще добро творѧще и страждѫще трьпите 1705 

се ѥстъ благодать отъ бога 1706 

* на се бо и позъвани бꙑсте 1707 

* ꙗкоже и христосъ за нꙑ оумьрѣ 1708 

* вамъ оставль образъ 1709 

* да послѣдоуѥте стопамъ ѥго 1710 

павьлъ же трьблаженꙑи крѣпъкꙑи страстотрьпьць господьнь 1711 

иже толикъ ꙗви сѧ въ свѧтꙑихъ 1712 

ѥликъже ѥстъ мѣсѧць въ ѕвѣздахъ 1713 

ѥгоже рѫкама богъ силꙑ творꙗаше великꙑ 1714 

ꙗкоже отъ пота ѥго 1715 

оуброусꙑ ношаахѫ къ немощьнꙑимъ 1716 

и цѣлꙗахѫ ѩ 1717 

иже до третꙗѥго небесе въсхꙑщенъ 1718 

* слꙑшавъ неиздреченꙑѩ глаголꙑ 1719 

слꙑши ѥго запрѣщаѭща свѧтоуѥмоу тимоѳею 1720 

и глаголѭща 1721 

се запрѣщениѥ даѭ тебѣ чѧдо тимоѳею 1722 

* твори молитвꙑ за вьсѩ чловѣкꙑ 1723 

* за цѣсарꙗ и за вьсѧ сѫщѧѩ въ власти 1724 

* да тихѫ и безмлъвьнѫ жизнь живемъ 1725 

* съ вьсѣмь благочьстиѥмь и чистотоѭ 1726 

* се бо добро и приѩтьно прѣдъ съпасомь нашимь богомь 1727 



* рабомъ своимъ господемъ покарꙗти сѧ 1728 

* о вьсемь оугодьникомъ бꙑти 1729 

* непрѣкорѣчивомъ властелемъ 1730 

* и владꙑкамъ повиновати сѧ и покарꙗти сѧ 1731 

* на вьсꙗко дѣло благо готовомъ бꙑти 1732 

* смотрьливомъ 1733 

* вьсꙗкѫ ꙗвлѧѭще кротость къ вьсѣмъ чловѣкомъ 1734 

виждь же и къ римлꙗномъ чьто пишетъ глаголѧ 1735 

вьсꙗка доуша властелемъ да сѧ повиноуѥтъ 1736 

* нѣстъ бо властелина аще не отъ бога сѫще 1737 

* ибо властели отъ бога сѫтъ оучинени 1738 

* тѣмьже противлꙗѩи сѧ властелемъ 1739 

* божию повелѣнию противлꙗѥтъ сѧ 1740 

* противлꙗѭщеи бо сѧ грѣхъ себѣ приимѫтъ 1741 

* кънѧѕи бо не сѫтъ боꙗзни благꙑимъ дѣлесьмъ 1742 

* нъ зълꙑимъ 1743 

* хощеши ли же не боꙗти сѧ властелина 1744 

* добро твори 1745 

* да и похваленъ бѫдеши отъ него 1746 

* аще ли зъло твориши 1747 

* бои сѧ ѥго 1748 

* не тоуне бо мечь носитъ 1749 

* божии бо слоуга ѥстъ 1750 

* въ гнѣвѣ мьститель зълодѣѭщоуѥмоу 1751 

и къ ефесиѥмъ же пакꙑ пишетъ глаголѧ 1752 

чьти отьца и матерь 1753 

* ѥже ѥстъ заповѣдь прьваꙗ въ обѣщании 1754 

* да ти благо бѫдетъ 1755 

* и бѫдеши мъноговѣчьнъ на земли 1756 

* отьци же не раздражаите чѧдъ вашихъ 1757 

* нъ кръмите ѩ въ наказании и въ оучении господьни 1758 

* раби послоушаите господи по плъти 1759 

* съ страхомь и трепетомь работаѭще 1760 

* не акꙑ чловѣкооугодьници 1761 

* нъ акꙑ раби христови 1762 

* и творѧще волѭ господьнѭ отъ доушѧ 1763 



* съ приꙗзниѭ работаѭще богоу 1764 

* а не чловѣкомъ 1765 

* съвѣдѫще ѥже аще чьто къто сътворитъ благо 1766 

* тожде и възметъ отъ бога 1767 

* или рабъ или господь 1768 

* и господье такожде творите къ нимъ 1769 

* попоущаите прѣщеиꙗ 1770 

* съвѣдѫще ꙗко и вамъ самѣмъ господь ѥстъ на небесьхъ 1771 

* и лицемѣрьства нѣстъ въ немь 1772 

се сѫтъ оучениꙗ свѧтꙑихъ апостолъ 1773 

се повелѣниѥ владꙑчьне 1774 

тѣмьже иже аще инако оучитъ 1775 

* аще и ангель бѫдетъ а не чловѣкъ 1776 

проклѧтъ да бѫдетъ по словеси апостольскоу 1777 

мъного же о томьже писашѧ инии свѧтии 1778 

нъ и сего нѣстъ на извѣщениѥ еретикомъ 1779 

и прѣкорѣчивꙑимъ несъмꙑсломъ 1780 

а ѥже рече 1781 

не пьцѣте сѧ 1782 

* чьто ꙗсти или чьто пити 1783 

* въ чьто ли облѣчете сѧ 1784 

ни възбранꙗѩ того дѣланиꙗ рѫчьнаѥго 1785 

глаголѥтъ господь 1786 

нъ не велѧ възгарати сѧ печальѭ о земьстѣѥмь имѣнии 1787 

нъ паче о доуши пещи сѧ 1788 

доуша бо больши ѥстъ рече пищѧ 1789 

* и тѣло одеждѧ 1790 

тѣмьже нѣстъ възбранено дѣлати рѫчьнаѥго дѣла 1791 

нъ дѣлаѭще рѫкама 1792 

доушеѭ божьствьнаꙗ мꙑслити 1793 

бо би велѣлъ богъ не дѣлати чловѣкомъ 1794 

то бꙑлиѥ жито би раждало 1795 

и лѣсъ грозниѥ 1796 

нꙑнѣ же богоу велѧщоу троуждати сѧ чловѣкомъ 1797 

и отъ троуда своѥго подаꙗти трѣбоуѭщиимъ 1798 

да заградѧтъ сѧ оуста лѣнивꙑихъ и хоулѧщиихъ истинѫ 1799 



вьсꙗ бо повелѣна сѫтъ въ славѫ богоу творити 1800 

да прославитъ сѧ творьць и ѫтрьниимь и вънѣшьниимь нашимь чловѣкомь 1801 

вьсꙗ бо ꙗже хотѧще дѣлати и бесѣдовати 1802 

подобаѥтъ прѣжде помꙑшлꙗти 1803 

люба сѫтъ богоу 1804 

и аще сѫтъ на польѕѫ доушѧ 1805 

то съ радостьѭ творити и глаголати 1806 

ли ни то далече таковаѥго ходити 1807 

и отъ праздьна бо словесе слово въздадѧтъ чловѣци въ дьнь сѫдьнꙑи 1808 

и пакꙑ о мꙑслѣхъ извѣщаѥтъ 1809 

ꙗко и въ помꙑслѣхъ съгрѣшаѥмъ 1810 

глаголѧ 1811 

възьрѣвꙑи съ похотьѭ на женѫ ближьнꙗѥго своѥго 1812 

* оуже оскврьни сѧ въ срьдьци съ неѭ 1813 

видите ли 1814 

ꙗко и словесꙑ и помꙑслꙑ съгрѣшаѥмъ богоу 1815 

власть бо иматъ и за малъ грѣхъ вельми мѫчити 1816 

не хоудъше ѥстъ грѣхъ и се 1817 

ѥже зьрѣти без сѫмьнѣниꙗ на лица женьска 1818 

паче сѫщоу длъжьноу на землѭ зьрѣти 1819 

лице бо женьско ѫда срьдьцоу ѥстъ 1820 

имаши своѥ подроужиѥ 1821 

о томь довольнъ бѫди 1822 

ли и не имаши 1823 

паче радоуи сѧ о боѕѣ 1824 

ꙗко и дрьжаниѥ твоѥ богъ съ кръвьѭ мѫченичьскоѭ въмѣнꙗѥтъ 1825 

срѣдьниимь пѫтьмь ходите цѣсарьскꙑимь 1826 

рекъше по повелѣнию божию 1827 

ни вꙑше силꙑ своѥѩ начинаѭще 1828 

ни лѣности себе въдаѭще 1829 

ничесоже къ писанꙑимъ въ кънигахъ примꙑшлꙗѭще 1830 

нъ ꙗкоже оучѧтъ свѧтии апостоли 1831 

тако живѣте 1832 

хощѫ же вꙑ дроугѫѭ прѣльсть еретичьскѫѭ съповѣдати 1833 

ѥѭже ненавидѧи чловѣка диꙗволъ оулавлꙗѥтъ ѩ 1834 

слꙑшѧще бо іꙗкова брата господьнꙗ глаголѭща 1835 



исповѣдаите дроугъ дроугоу грѣхꙑ 1836 

* и молите дроугъ за дроуга 1837 

* ꙗко да ицѣлѣѥте 1838 

не разоумѣѭтъ 1839 

ꙗко иѥреѥмъ то ѥстъ речено 1840 

о исповѣдании еретичьстѣ 1841 

аще бо болитъ рече къто въ васъ 1842 

* да призоветъ попꙑ црькъвьнꙑѩ 1843 

* и да молитвѫ творѧтъ надъ нимь 1844 

* помазавъше и масломь въ имѧ господьне 1845 

* и молитва съ вѣроѭ съпасетъ болѧщаѥго 1846 

* аще же и грѣхъ бѫдетъ сътворилъ 1847 

* отъпоуститъ сѧ ѥмоу 1848 

еретици же сами въ себѣ исповѣдь творѧтъ 1849 

и рѣшѧтъ 1850 

сами сѫще съвѧзани диꙗволꙗми ѫзами 1851 

не же тъчиѭ мѫжи то творѧтъ 1852 

нъ и женꙑ 1853 

ѥже рѫгоу достоино ѥстъ 1854 

женѣ бо рече апостолъ не велѭ оучити 1855 

* ни владѣти мѫжемь 1856 

* нъ въ млъчании бꙑти 1857 

и пакꙑ 1858 

жена млъчанию да оучитъ сѧ съ вьсѣмь говѣниѥмь 1859 

мѫжемъ же рече 1860 

не мъноѕи же оучители бꙑваите братиѥ 1861 

* вѣдѫще ꙗко болии грѣхъ приѥмлемъ 1862 

ѥже бо сѧ мьнѣти хꙑтроу и великоу великъ срамъ ѥстъ 1863 

къ ѥдиномоу бо петроу рече господь 1864 

ѥгоже съвѧжеши на земли 1865 

* бѫдетъ съвѧзанъ на небесьхъ 1866 

и по въскрьсении из мрьтвꙑихъ ꙗвивъ сѧ апостоломъ 1867 

рече къ петроу 1868 

симоне ионине любиши ли мѧ 1869 

ономоу же рекъшоу 1870 

* еи господи 1871 



* тꙑ вѣси ꙗко люблѭ тѧ 1872 

* рече къ немоу 1873 

* паси овьцѧ моѧ 1874 

ѥже ѥстъ образъ епископомъ и попомъ 1875 

ти бо сѫтъ пастꙑри и оучители 1876 

поставлени словесьнꙑимъ овьцамъ божиимъ 1877 

и тѣмъ ѥстъ повелѣно вѧзати и раздрѣшати 1878 

еретици же ѥлико не вѣдѧтъ хоулѧтъ 1879 

по словеси блаженаѥго апостола июдꙑ 1880 

ѥлико бо рече ѥстьствомь 1881 

* акꙑ скоти животьни съвѣдѧтъ въ сихъ 1882 

* скврьнѧтъ сѧ 1883 

* лютѣ имъ 1884 

* ꙗко въ пѫть каиновъ идѫтъ 1885 

* и въ льсть валаамовѫ мьздꙑ пролиꙗшѧ сѧ 1886 

* и въ прѣрѣкании кореовѣ погꙑбошѧ 1887 

* си сѫтъ скврьнители иже въ любъвахъ вашихъ 1888 

* съ вами веселѧтъ сѧ 1889 

* без боꙗзни себе пасѫще 1890 

* облаци безводьни 1891 

* ѕвѣздꙑ льстивꙑ 1892 

* имиже мракъ тьмьнъ въ вѣкꙑ блюдетъ сѧ 1893 

си больша сихъ 1894 

свѧтии апостоли о еретицѣхъ чловѣкъ дѣлꙗ писашѧ 1895 

вꙑ же по словеси врьховьнаѥго апостола 1896 

роде избьранꙑи 1897 

* цѣсарьскоѥ свѧтительство 1898 

* стадо свѧтоѥ 1899 

* людиѥ объновлениꙗ 1900 

свѧщеньникꙑ чьтѣте 1901 

а къ добрꙑимъ и оумѣѭщиимъ тецѣте 1902 

вънидошѧ бо рече нѣции чловѣци въ сь сѫдъ 1903 

* нечьстиви 1904 

* бога нашего прѣлагаѭще въ скврьнѫ 1905 

иоанъ глаголѥтъ 1906 

иже приходитъ 1907 



* и сего же оучениꙗ не приноситъ 1908 

* не приѥмлѣте ѥго въ домъ свои 1909 

* ни цѣлованиꙗ ѥмоу глаголите 1910 

глаголѧи бо ѥмоу цѣлованиѥ 1911 

причѧщаѥтъ сѧ дѣлъ ѥго зълꙑихъ 1912 

ꙗко мъноѕи рече льстьци приидошѧ въ вьсь миръ 1913 

* блюдѣте сѧ ихъ 1914 

* да не погоубите 1915 

* ѥже съдѣласте 1916 

и аще кого разоумѣѥте дрьжѧща еретичьскѫѭ вѣрѫ 1917 

ти оумѣѥтъ къто въ васъ оучити 1918 

оучите и 1919 

наставите и на сь истиньнꙑи пѫть 1920 

вѣдѫщоуѥмоу бо рече добро творити 1921 

и не творѧщоу 1922 

грѣхъ ѥмоу ѥстъ 1923 

ли васъ не послоушаѭтъ 1924 

ни приимѫтъ съдраваѥго сего оучениꙗ 1925 

истрѧсѣте и прахъ отъ ногоу вашею глаголѭще 1926 

кръвь ваша на главахъ вашихъ 1927 

и таковаѥго знаменавъше 1928 

отълѫчаите сѧ ѥго доушеѭ и тѣломь 1929 

бѫди бо вꙑ рече господь 1930 

* акꙑ страньникъ и поганикъ 1931 

и се вѣдѣте 1932 

ꙗко оуне бѫдетъ въ дьнь сѫдьнꙑи 1933 

* содомоу и гомороу 1934 

* неже чловѣкоу томоу 1935 

не дадите оубо свѧтаѥго оучениꙗ пьсомъ непокоривꙑимъ 1936 

* ни сꙑплѣте бисьръ вашихъ прѣдъ свиниꙗми 1937 

ли слꙑшавъше свѧтаꙗ си словеса 1938 

и покаѭтъ сѧ 1939 

обращаѭще сѧ отъ прѣльсти еретичьскꙑ 1940 

приимѣте ѩ съ радостьѭ 1941 

блюдѫще сѧ 1942 

ѥда на лѫкахъ 1943 



а не въ истинѫ каѭтъ сѧ 1944 

ѕело бо сѫтъ лѫкави 1945 

крꙑѭще на дънѣ срьдьца мꙑсли своѩ 1946 

и аще ꙗкоже рѣхъ въ истинѫ обратѧтъ сѧ 1947 

истинѫ исповѣдаѭще съ сльзами блѧди своѩ прѣльстьнꙑѩ 1948 

то съ любъвьѭ приведѣте ѩ на истовꙑи пѫть си 1949 

вѣдѫще ꙗко мьздѫ великѫ тамо приимемъ 1950 

рече бо богъ 1951 

иже изведетъ чьстьнаѥго отъ недостоинꙑихъ 1952 

* акꙑ оуста моꙗ бѫдетъ 1953 

имамъ бо рече инꙑ овьцѧ 1954 

* ѩже не сѫтъ отъ двора сего вѣрьнаѥго 1955 

* нъ и тѣхъ ми подобаѥтъ привести 1956 

* аще гласа моѥго послоушаѭтъ 1957 

* и бѫдетъ ѥдина паства и ѥдинъ пастоухъ 1958 

слꙑши же иоана евангелиста глаголѭща 1959 

братиѥ аще къто отъ васъ заблѫдитъ отъ истинꙑ 1960 

* и обратитъ къто ѥго 1961 

* да вѣстъ 1962 

* ꙗко обративъ грѣшьника отъ прѣльстьнаѥго пѫти ѥго 1963 

* и съпасетъ доушѫ отъ съмрьти 1964 

* и покрꙑѥтъ мъножьство грѣхъ 1965 

вьсꙗ же творите без ръпътаниꙗ и размꙑшлениꙗ 1966 

ꙗкоже рече блаженꙑи павьль 1967 

да бѫдете непорочьни и цѣли 1968 

* чѧда божиꙗ 1969 

* съврьшена срѣдѣ рода лѫкава и развращена 1970 

* въ нихъже свѣтите сѧ 1971 

* акꙑ свѣтила въ мирѣ 1972 

* слово жизньноѥ прѣдрьжѧще 1973 

* на хвалѫ мьнѣ 1974 

* въ дьнь іисоусъ христовъ 1975 

наше бо житиѥ на небесьхъ ѥстъ 1976 

* отънѫдоуже и съпаса чаѥмъ господа іисоуса христа 1977 

да къ томоу не бѫдемъ младеньци 1978 

* плаваѭще и порѣваѥми вьсꙗцѣмь вѣтромь оучениꙗ 1979 



* въ лѫкахъ чловѣчьскахъ и мꙑсльхъ по хѫдожьствоу льстьноуѥмоу 1980 

слꙑшимъ бо и отъ нашихъ добрꙑѩ 1981 

блазнѧщѧ сѧ о законьнѣи женитвѣ 1982 

и не творѧщѧ достоинꙑ съпасениꙗ 1983 

живѫщиихъ въ твари сеи 1984 

рекъше въ мироу 1985 

дроуѕии же не ходѧще 1986 

и не по законоу остризаѭще сѧ 1987 

отъходѧтъ въ иѥроусалимъ 1988 

инии же въ римъ и въ прочѧѩ градꙑ 1989 

и тако помѧтъше сѧ 1990 

възвращаѭтъ сѧ въ домꙑ своѩ 1991 

каѭще сѧ безоумьнаѥго троуда 1992 

и ови въ нихъ своѩ женꙑ поѥмлѭтъ 1993 

смѣхоу сѫще чловѣкомъ 1994 

ови съ рамъ чрьньчьства не поврьгѫтъ 1995 

далече ѥго оумомь ходѧще 1996 

инии же прѣходѧтъ отъ домоу 1997 

домꙑ щоуждѧ 1998 

не затворꙗѭще отъ мъногорѣчиꙗ оустъ своихъ 1999 

повѣдаѭще и прилагаѭще сѫщаꙗ на инѣхъ землꙗхъ 2000 

хотѧще прославити сѧ отъ чловѣкъ 2001 

дроуѕии же и горьшаꙗ творѧтъ 2002 

се же глаголѭ не хоулѧ чрьньчьства 2003 

не даждь богъ 2004 

вьсꙗ бо възаконена богомь свѧта сѫтъ 2005 

хощеши ли же чрьньць бꙑти 2006 

и възѧти крьстъ реченꙑи іисоусъ христомъ 2007 

и въ своѥмь храмѣ сѧди 2008 

ѥже бо крѣпъцѣ трьпѣти приходѧщѧѩ напасти отъ бога и чловѣкъ 2009 

не стоужѧще си 2010 

не похоулаѭще напасть сътворьшаѥго 2011 

не завидѧще 2012 

не рьвьноуѭще 2013 

не лѫкавьноуѭще 2014 

хранѧще сѧ отъ вьсꙗкого дѣла зъла и словесе и мꙑсли 2015 



то ѥстъ възѧтиѥ крьста господьнꙗ 2016 

то ѥстъ отъврѣщи сѧ себе 2017 

то ѥстъ и шьствиѥ въ слѣдъ господа 2018 

иже бо хощетъ рече въ слѣдъ мене ити 2019 

* въ цѣсарьство небесьноѥ 2020 

* да отъврьжетъ сѧ себе 2021 

* и да възьметъ крьстъ свои 2022 

* и идетъ въ слѣдъ мене 2023 

ли ѥдиначе симъ словесьмъ въпрѣчаѥши сѧ 2024 

и глаголѥши 2025 

нѣстъ мощьно въ мироу семь живѫще съпасти сѧ 2026 

понеже пещи сѧ ѥстъ женоѭ и дѣтьми 2027 

силоѭ ѥще же и работꙑ настоѩтъ владꙑкъ земьнꙑихъ 2028 

и отъ дроужинꙑ пакость вьсꙗка 2029 

и насилиꙗ отъ старѣишиихъ 2030 

нъ и то да вѣси брате 2031 

ꙗко мънога грѫбость живетъ въ тебѣ 2032 

да тѣмь та вѣщаѥши 2033 

нъ послоушаи 2034 

да тѧ накажѫ не отъ себе 2035 

нъ отъ свѧтаѥго писаниꙗ 2036 

ꙗко нестроинѣ твориши 2037 

отъходѧ отъ оупъваѭщиихъ на тѧ 2038 

и кръмѧщиихъ сѧ отъ тебе 2039 

послоушаи чьто рече блаженꙑи павьль къ тимоѳею 2040 

аще къто приснꙑихъ 2041 

* паче же своихъ не строитъ 2042 

* вѣрꙑ сѧ отъврьглъ ѥстъ 2043 

* и ѥстъ невѣрьнаѥго горѣѥ 2044 

и пакꙑ къ томоужде 2045 

вѣрьно слово 2046 

* иже епископьствоу хощетъ 2047 

* добро дѣло помꙑшлꙗѥтъ 2048 

* подобаѥтъ же епископоу непорочьноу бꙑти 2049 

* ѥдиноѩ женꙑ мѫжоу 2050 

* чистоу не пиꙗници кротъкоу 2051 



* нелюбивоу златоу 2052 

* свои домъ добрѣ строѩщоу 2053 

* аще бо своѥго домоу не оумѣѥтъ строити 2054 

* како црькъвьѭ божиѥѭ попечетъ сѧ 2055 

да аще епископоу та речена сѫтъ 2056 

кольми паче тебѣ 2057 

бо ти сѫтъ дьниѥ работꙑ земьнꙑихъ властель 2058 

ꙗкоже бо то глаголѥши 2059 

или ино ставлꙗѥтъ тѧ отъ молитвꙑ божиѩ 2060 

или нищета 2061 

или строѥниѥ чловѣчьско 2062 

не тѫжи тѣмь 2063 

нъ паче прави добрѣ порѫченаꙗ ти 2064 

отъ бога за то мьздѫ приѩти 2065 

противѫ троудоу своѥмоу 2066 

ꙗкоже то и вꙑше оуказахомъ отъ свѧтꙑихъ кънигъ 2067 

и ѥще же имаши въ нощи часъ 2068 

ѥлико и въ дьни 2069 

раздѣли ѩ по силѣ 2070 

и ово на покои тѣлоу отълѫчи 2071 

ово же богоу на слоужьбѫ 2072 

не въ мѣстѣ бо богъ описаѥтъ сѧ 2073 

нъ ꙗкоже рече божьствьнꙑи давꙑдъ 2074 

на вьсꙗкомь мѣстѣ владꙑчьствиꙗ ѥго 2075 

* благослови доуше моꙗ господа 2076 

и аще кꙑмь възненавидѣнъ бѫдеши 2077 

тако сꙑ не тѫжи 2078 

бо господь нашь распѧтиѥ приѩ 2079 

и свѧтии ѥго горькꙑѩ съмрьти пострадашѧ 2080 

без грѣха сѫще 2081 

кольма мꙑ грѣшьнии паче длъжьни ѥсмъ страдати 2082 

да избѫдемъ лютꙑихъ мѫкъ 2083 

ѥще же господоу глаголѭщоу 2084 

блажени ѥсте 2085 

* ѥгда възненавидѧтъ васъ 2086 

* и иждьженѫтъ 2087 



* и рекѫтъ вьсꙗкъ зълъ глаголъ на вꙑ 2088 

* лъжѫще мене ради 2089 

* радоуите сѧ и веселите сѧ 2090 

* ꙗко мьзда ваша мънога ѥстъ на небесьхъ 2091 

мъноѕѣми бо печальми 2092 

рече апостолъ 2093 

* подобаѥтъ намъ вънити въ цѣсарьство небесьноѥ 2094 

нъ азъ рече богатъ ѥсмь 2095 

да пострадати хощѫ въ манастꙑри 2096 

и съпасти доушѫ своѭ въ нищетѣ живꙑ 2097 

а сьде въ мироу нельзѣ съпасти сѧ 2098 

апостолоу глаголѭщоу 2099 

не любите мира сего 2100 

* и ꙗже сѫтъ въ немь 2101 

то аще не вѣси чловѣче 2102 

о чемь то речено ѥстъ 2103 

то послоушаи иоана богослова 2104 

да ти оукажетъ 2105 

чьто велитъ не любити 2106 

аще къто рече любитъ миръ сь 2107 

* нѣстъ любъве божиѩ въ немь 2108 

* ꙗко вьсе ѥже въ мироу семь 2109 

* похоть плътьскаꙗ и похоть очьнаꙗ и гръдꙑни житиꙗ 2110 

* нѣстъ отъ отьца небесьнаѥго 2111 

* нъ отъ мира сего ѥстъ. 2112 

ли 2113 

о чемь то свѧтꙑи апостолъ глаголѥтъ 2114 

вьсе ѥже въ мирѣ семь 2115 

* похоть плътьскаꙗ и похоть очьнаꙗ и гръдꙑни 2116 

* нѣстъ отъ отьца небесьнаѥго 2117 

* нъ отъ мира сего ѥстъ 2118 

тѣмьже чловѣче 2119 

и въ манастꙑрь идеши 2120 

и въ поустꙑнѭ прибѣгнеши съ похотьми тѣми 2121 

а не отъврьжеши ихъ отъ себе 2122 

без оума и въсоуѥ мѧтеши сѧ 2123 



мъноѕи бо въ поустꙑни и въ горахъ 2124 

мирьскаꙗ мꙑслѧще погꙑбошѧ 2125 

и мъноѕи въ градѣхъ и съ женами живѫще 2126 

съпасошѧ сѧ 2127 

и свѧтии бо апостоли и самъ господь 2128 

сквозѣ миръ ходѧ 2129 

оучилъ ѥстъ 2130 

отъ сихъ вьсѣхъ похотии оуклонꙗти сѧ 2131 

нѣстъ бо мощьно храброу ꙗвити сѧ 2132 

ратьника не оубиѥтъ 2133 

того бо ради господь попоусти скръбьмъ приходити на рабꙑ своѩ 2134 

да съдолѣвъше имъ свѣтьлѣиши сѧ ꙗвѧтъ 2135 

и злато бо аще мъного вьритъ въ огни 2136 

то свѣтьлѣѥ бꙑваѥтъ 2137 

и съсѫда злата и сьребрьна не можемъ съковати 2138 

ни искривлена направити 2139 

не положимъ ѥго на наковальни 2140 

и кладивомь тѧжькомь биѥмъ 2141 

тѣмьже и тꙑ братиѥ 2142 

хощеши съсѫдъ бꙑти владꙑцѣ своѥмоу 2143 

ти ѥси изломилъ сѧ грѣхꙑ 2144 

и доселѣ не поковалъ сѧ сльзами 2145 

ни исправилъ покаꙗниѥмь 2146 

понѣ отъселѣ помѧни 2147 

въспрѧни 2148 

поищи ходатаꙗ 2149 

вѣдѫщаѥго оуказати ти пѫть въ цѣсарьство божиѥ 2150 

не бо ѥсмъ рождени на то 2151 

да чрѣвоу оугодимъ паче бога 2152 

еи молѭ вꙑ азъ грѣшьнꙑи о господи 2153 

видѧще селикꙑ бѣдꙑ ратьнꙑѩ 2154 

и вьсѣхъ настоѩщиихъ зълъ земли сеи 2155 

грѣхъ ради чловѣчьскꙑихъ 2156 

къжьдо насъ помꙑсли глаголѧ 2157 

ѥда мене ради посъла богъ рать на землѭ 2158 

и къжьдо насъ подвигни сѧ 2159 



не вѣмъ бо въ кꙑи часъ тать доушевьнꙑи приидетъ 2160 

бъдите бо рече господь 2161 

* ꙗко въ ньже часъ не мьните 2162 

* приидетъ господь вашь 2163 

и пакꙑ 2164 

бъдите молѧще сѧ на вьсꙗкъ часъ 2165 

да съподобите сѧ оубѣжати вьсѣхъ хотѧщиихъ бꙑти 2166 

и стати прѣдъ сꙑнъмь божиѥмь 2167 

тѣмьже братиѥ вьсꙗ по законоу 2168 

и съ съвѣтомь вѣдѫщиихъ творимъ 2169 

да не въ отишии истопимъ сѧ 2170 

мъноѕи бо отъ ходѧщиихъ въ манастꙑрѩ 2171 

ине могѫще трьпѣти сѫщиихъ тоу молитвъ и троудовъ 2172 

прибѣгаѭтъ и възвращаѭтъ сѧ 2173 

* акꙑ пьси на своѩ бльвотинꙑ 2174 

инии же въ отъчаꙗниѥ въпадъше 2175 

горѣѥ прьваѥго съгрѣшаѭтъ 2176 

ови сквозѣ градꙑ без мѣста мѧтѫтъ сѧ 2177 

тоуне ꙗдѫще щоуждь хлѣбъ 2178 

и праздьни обоихъ сѫще троудовъ дьни прѣпровождаѭще 2179 

назираѭще къде пирове бꙑваѭтъ 2180 

чрѣвоу сѫще раби 2181 

а не богоу 2182 

и бꙑваѭтъ имъ 2183 

по апостолоу 2184 

* послѣдьнꙗꙗ горьша прьвꙑихъ 2185 

тѣмьже братиѥ 2186 

въ мироу ѥсте 2187 

и въ богатьствѣ живете 2188 

послоушаи чьто рече блаженꙑи павьль къ тимоѳею 2189 

богатꙑимъ въ нꙑнѣшьнѣѥмь вѣцѣ запрѣщаи не вꙑсокомꙑслити 2190 

* ни надѣꙗти сѧ богатьствѣ ищезаѭщиимь 2191 

* нъ боѕѣ живѣѥмь 2192 

* даѭщиимь намъ вьсꙗ обильно 2193 

* въ наслаждениѥ благодѣꙗниꙗ 2194 

* богатити сѧ дѣлесꙑ благꙑ 2195 



* щедромъ бꙑти 2196 

* обьщьникомъ 2197 

* събираѭщемъ себѣ основаниѥ добро бѫдѫщиѩ жизни 2198 

* да сѧ имѫтъ вѣчьнꙑѩ жизни 2199 

видите ли ꙗко богатьство нѣстъ зъло 2200 

ѥ добрѣ строимъ 2201 

ли къто нищетꙑ бѣжѧ 2202 

отъходитъ въ манастꙑрь 2203 

и не могꙑи дѣтьми пещи сѧ 2204 

отъбѣгаѥтъ ихъ 2205 

то оуже не любъве божиѩ тамо ищетъ 2206 

ни потроудити сѧ къ богоу хотѧ отъходитъ 2207 

нъ почивати хотѧ 2208 

и чрѣвоу годѧ та творитъ 2209 

отъмещѧ сѧ приснꙑихъ своихъ 2210 

то вѣрꙑ сѧ отъмещетъ 2211 

* таковꙑи ѥстъ поганаѥго горѣѥ 2212 

ꙗкоже рече апостолъ 2213 

и бꙑваѥтъ вина клѧтвѣ мъноѕѣ 2214 

и дѣти бо осꙑренꙑѩ имь 2215 

гладомь измираѭще 2216 

и зимоѭ страждѫще 2217 

мъноѕѣ плачи кльнѫтъ и глаголѭще 2218 

въскѫѭ роди нꙑ отьць нашь и мати наша 2219 

и остави нꙑ въ селѣцѣи страсти 2220 

и бѣдѣ вьсꙗкои 2221 

бо щоуждѧѩ сиротꙑ повелѣно нꙑ ѥстъ кръмити 2222 

кольми паче своихъ не оуморꙗти 2223 

вьсьде бо богъ приѥмлетъ нꙑ 2224 

право живѫщиихъ по законоу 2225 

не съпасѫтъ бо насъ ризꙑ чрьнꙑѩ 2226 

ни погоубѧтъ бѣлꙑѩ 2227 

оугодьно богоу дѣлаѥмъ 2228 

тѣмьже аще богатъ ѥси 2229 

то милостꙑнꙗми и молитвами можеши съпасти сѧ 2230 

почитаѩ чѧсто свѧтꙑѩ кънигꙑ 2231 



и творѧ велимаꙗ ими 2232 

ли оубогъ ѥси 2233 

то своима рѫкама дѣлаѩ 2234 

свои хлѣбъ ꙗждь 2235 

и своѩ си отъ него кръми 2236 

оукланꙗѩ сѧ татьбꙑ и вьсего зъла 2237 

хвали же бога и о томь 2238 

ꙗко нищетꙑ ради 2239 

боле богатꙑихъ потроудивъ сѧ къ богоу въ чистотѣ 2240 

и большѫ мьздѫ приимеши 2241 

ѥмоу же бо рече господь дано ѥстъ мъного 2242 

* больше въстѧжетъ сѧ отъ него 2243 

тѣмьже отъданиѥ ѥдиного оукроуха твоѥго оубогоуѥмоу 2244 

вельми прѣспѣѥтъ великꙑихъ даровъ 2245 

даѥмꙑихъ богатꙑими 2246 

не бо чрьньцемь речено ѥстъ 2247 

нагъ бѣхъ 2248 

* и не облѣкосте мене 2249 

* страньнъ бѣхъ 2250 

* и не въведосте мене 2251 

* болѣхъ 2252 

* и не посѣтисте мене 2253 

чрьньцемъ бо из манастꙑрꙗ 2254 

ни из келиѩ нѣстъ пользьно исходити 2255 

бес потрѣбьна врѣмене 2256 

чьто ли хотѧтъ даꙗти 2257 

сами трѣбоуѭще облѣчениꙗ отъ инѣхъ 2258 

и нѣстъ къ поустꙑньникомъ речено 2259 

въ тьмьници бѣхъ 2260 

* и не посѣтисте мене 2261 

иже и не вѣдѧтъ 2262 

ли къде тьмьницѧ 2263 

нъ та словеса 2264 

живѫщиихъ дѣлꙗ въ мироу семь 2265 

речена сѫтъ христомь 2266 

ѥгда бо рече постиши сѧ 2267 



* помажи си главѫ 2268 

* и лице си оумꙑи 2269 

* да не ꙗвиши сѧ чловѣкомъ постѧ сѧ 2270 

* нъ ѥдиномоу богоу 2271 

тѣмьже братиѥ и мꙑ помажемъ доушевьнѫѭ главѫ масломь нищелюбиꙗ 2272 

оумꙑваѭще лице сльзами въ таинѣ 2273 

бо дроугꙑѩ прокоудивъшѧ сѧ 2274 

въсрашенами главами и небрѣжениѥмь тѣла 2275 

иже ѵпокритомъ оуподобивъше сѧ 2276 

по господьню словеси 2277 

погоублꙗѭтъ мьздѫ своѭ 2278 

нъ сѫтъ ини прѣкорѣчиви 2279 

не послоушаѭще кажѫщиихъ ѩ 2280 

прилагаѭще сѧ велицѣхъ свѣтильницѣхъ глаголѭще 2281 

то како анътонии 2282 

то како сава 2283 

и прочии отьци сътворишѧ 2284 

отъбѣгъше мира сего въ поустошии 2285 

мꙑ же имъ отъвѣщаѥмъ 2286 

еи брате добрѣ мꙑслиши 2287 

и добро дѣло хощеши начѧти 2288 

нъ помꙑсли 2289 

можеши ли тѣхъ страсти въсприѩти 2290 

они бо ни ѥдиного часа не имѣшѧ на покои 2291 

нъ и мъногꙑ бѣдꙑ приѩшѧ отъ зълꙑихъ бѣсовъ 2292 

ѥще же и дрѫчениꙗ ихъ постьнаꙗ велика бѣшѧ 2293 

и жѧжда водьнаꙗ и зимьнꙑѩ страсти ихъ 2294 

къто съкажетъ 2295 

тꙑ же понеже та же порѫчаѥши сѧ страдати 2296 

искоуси сѧ въ своѥмь храмѣ сѣдѧ 2297 

понѣ за три лѣта оучѧ доушѫ своѭ трьпѣти страсти 2298 

ѩже господь нашь іисоусъ христосъ за нꙑ приѩтъ 2299 

тѧ къто зълѣ славитъ 2300 

не даждь гнѣвоу изити словесꙑ оустъ своихъ 2301 

ти насилиѥ къто тако сътворитъ 2302 

не поръпъщи на нь 2303 



пости же сѧ доуховьнꙑимь постомь 2304 

паче плътьскаѥго 2305 

не порадоуи сѧ врагоу страждѫщоу 2306 

ни опечали сѧ брата видѧ 2307 

богатѣѭща по вьсѩ часꙑ 2308 

и имѧ господьне да не исходитъ из срьдьца твоѥго 2309 

нъ любо ꙗдꙑ любо пиѩ 2310 

любо ино чьто дѣлаѩ глаголи 2311 

господи іисоусе христе помилоуи мѧ 2312 

та же вьсꙗ въ таинѣ да бꙑваѭтъ 2313 

и аще сѧ видиши съврьшенъ въ вьсѣхъ сихъ 2314 

блюди сѧ оубо лѫкаваѥго и вꙑсокооумаѥго бѣса 2315 

да ти не въсѣѥтъ въ срьдьце пагоубꙑ 2316 

ѥже мьнити сѧ великоу сѫщоу 2317 

и аще ти речетъ мꙑсль 2318 

оуже великъ ѥси 2319 

и оугодилъ богоу 2320 

то помꙑсли прьвꙑѩ грѣхꙑ своѩ глаголѧ 2321 

и грѣхъ мѧ простилъ ѥстъ милосрьдꙑи господь 2322 

нъ бесконьчьнаѥго ради цѣсарьствиꙗ божиꙗ 2323 

соугоубꙑ страсти ѥще лѣпо ми ѥстъ приѩти 2324 

ли ти въспомѧнетъ мъножьство грѣхъ 2325 

сътворенꙑихъ тобоѭ из млада глаголѧ 2326 

мъного ѥси съгрѣшилъ 2327 

и не можеши прощенъ бꙑти 2328 

то не послоушаи того 2329 

ни отъчаи 2330 

нъ рьци 2331 

господь мои іисоусъ христосъ 2332 

грѣшьнꙑихъ пришьлъ ѥстъ помиловать 2333 

и аще сѧ видиши могѫща вьсꙗкꙑ страсти трьпѣти 2334 

тъгда отиди въ манастꙑрь 2335 

и поработи сѧ христа ради игоуменоу своѥмоу 2336 

и вьсѩ волѩ своѩ отъврьгъ 2337 

того волѭ сънабъди до съмрьти своѥѩ 2338 

чьти игоумена акꙑ бога 2339 



и братиѭ акꙑ ангелꙑ 2340 

и не даждь волѩ на срьдьци си 2341 

възискати рима ни иѥроусалима 2342 

нъ прѣданꙑѩ ти молитвꙑ игоуменомь творѧ 2343 

прѣбꙑваи въ келии своѥи 2344 

и тоу ти сѫщоу 2345 

самъ господь іисоусъ христосъ съ отьцемь своимь 2346 

и съ свѧтꙑимь доухомь приидетъ 2347 

ведꙑи съ собоѭ петра и павьла и инꙑ свѧтꙑѩ 2348 

ихъже далече ищеши 2349 

и не тъчиѭ въ хлѣвинѣ 2350 

оузьриши ѩ сѫщѧ 2351 

нъ и въ срьдьци своѥмь 2352 

самъ бо обѣща сѧ 2353 

съ отьцемь приити въ таковꙑѩ 2354 

* и обитѣль въ нихъ сътворити 2355 

ли ти сълоучитъ сѧ 2356 

расꙑпати сѧ мѣстоу нашьствиѥмь ратьнꙑихъ 2357 

или иноѭ виноѭ 2358 

то ꙗможе тѧ господь изведетъ 2359 

инъде же ти покажетъ мѣсто 2360 

тоуже прѣбꙑваи 2361 

прьваꙗ дѣлаѩ 2362 

не оуморитъ бо господь гладомь доушѧ правьдьнꙑихъ 2363 

ꙗкоже бо и рꙑба 2364 

кромѣ водꙑ сѫщи оумираѥтъ 2365 

такоже и чрьньць 2366 

отълѫчь сѧ манастꙑрꙗ погꙑбаѥтъ 2367 

и ꙗкоже кокошь 2368 

чѧсто въстаѭщи съ ꙗицъ 2369 

запрътъкꙑ творитъ 2370 

тако и чрьньць 2371 

чѧсто излазѧ из манастꙑрꙗ по своѥи воли 2372 

забꙑваѥтъ прѣданѫѭ ѥмоу слоужьбѫ 2373 

си же вьсꙗ съписашѧ свѧтии отьци 2374 

на съпасениѥ послоушаѭщиимъ 2375 



сѫтъ же дроуѕии 2376 

неистови рѣчьѭ 2377 

противлꙗѭще сѧ писанꙑимъ 2378 

и по своѥи воли хотѧще жити 2379 

съставлꙗѭтъ о себѣ ина мѣста 2380 

своꙗ без бѣдꙑ оставлꙗѭще 2381 

и своѩ нравꙑ възаконꙗѭтъ 2382 

хотѧще тѣмь прослꙑти на земли 2383 

ѥже и бꙑваѥтъ 2384 

и обогатѣвъше тѣломь 2385 

а не доушеѭ 2386 

творѧтъ прьваꙗ дѣла 2387 

възвращаѭще сѧ акꙑ свиниꙗ въ калъ 2388 

по писаноуѥмоу 2389 

красоуѭще сѧ ризами 2390 

величаѭще сѧ ꙗздѧще на конихъ 2391 

и къто добрѣ съмꙑслѧщиихъ не можетъ плакати сѧ 2392 

ихъ тако творѧщѧ 2393 

и таци сѫще 2394 

паче намъ зазираѭтъ 2395 

пишѫщиимъ се 2396 

а не себѣ 2397 

насилиꙗ же бꙑваѭщаꙗ ими немощьнꙑимъ 2398 

къто исповѣстъ 2399 

и аще почьтѫтъ кънигꙑ о законѣ чрьньчьстѣмь 2400 

и о правилѣ 2401 

то сами винꙑ творѧтъ нѣкакꙑ 2402 

и извѣтꙑ чрѣсъ законъ 2403 

и своѭ правдѫ хотѧще поставити 2404 

божии правьдѣ не покарꙗѭтъ сѧ 2405 

нъ о горе имъ 2406 

ꙗкоже рече пророкъ 2407 

горе о себѣ съмꙑслѧщиимъ 2408 

* и прѣдъ собоѭ хѫдогꙑимъ 2409 

ѥгда бо бѣшѧ бѣльци 2410 

то мъногꙑими неправьдами живѫще глаголаахѫ 2411 



ѥгда бѫдемъ чрьньци 2412 

покаѥмъ сѧ сихъ 2413 

и дошьдъше того великаѥго ангельскаѥго образа 2414 

по прьвоуѥмоу нравоу и обꙑчаю ходѧтъ 2415 

ꙗкоже събꙑти сѧ на нихъ словеси реченоуѥмоу 2416 

оуне би имъ не познати истинꙑ 2417 

* нежели познавъше 2418 

* оуклонити сѧ отъ прѣданꙑѩ имъ свѧтꙑѩ заповѣди 2419 

бо ради 2420 

и доблии законьнии чрьньци мрьзѧтъ чловѣкомъ 2421 

о пищахъ же и веселии таковꙑихъ нельзѣ глаголати 2422 

мънога бо и различьна ꙗдь на трапезахъ ихъ обрѣтаѥтъ сѧ 2423 

ꙗкоже и оу богатꙑихъ 2424 

живѫщиихъ въ мироу 2425 

мънога же млъва и нестроина рѣчь 2426 

и любꙑ не по законоу 2427 

оже бо и отъ свара прѣстанѫтъ 2428 

тоже на пиꙗньство обращаѭтъ сѧ 2429 

съмираѭще сѧ 2430 

и любѧще о винѣ 2431 

а не о боѕѣ 2432 

нъ любꙑ свѣта сего 2433 

* вражьда богоу ѥстъ 2434 

ꙗкоже рече апостолъ 2435 

иже оубо изволитъ дроугъ свѣтоу семоу бꙑти 2436 

врагъ божии бꙑваѥтъ 2437 

и таци сѫще 2438 

мьнѧтъ сѧ чрьньци сѫще 2439 

и богоу работаѭще 2440 

нъ не можете рече богоу работати и мамонѣ 2441 

сътворити бо ѥсмъ длъжьни дроугꙑ 2442 

отъ мамонꙑ неправьдьнаѥго 2443 

правьдьноѥ и довольноѥ себѣ оудрьжѧще 2444 

а избꙑтъкомь маломощи и сиротꙑ кръмѧще 2445 

мꙑ же имь же сѫще длъжьни дроуѕи богоу бꙑти 2446 

враѕи ѥмоу бꙑваѥмъ 2447 



вѣдѣ же 2448 

ꙗко въ ненависти таковꙑимъ сѫтъ словеса си 2449 

нъ не богоу 2450 

не бо своꙗ глаголѥмъ 2451 

нъ отъ свѧтꙑихъ апостолъ и пророкъ въземлѭще словеса 2452 

акꙑ бисьрꙑ 2453 

и тѣми ковемъ вѣньцѧ главѣ вьсѣмъ намъ 2454 

ѥже ѥстъ христосъ 2455 

тѣмьже ненавидѧи насъ 2456 

ненавидитъ 2457 

паче же свѧтаѥго доуха 2458 

глаголавъша оустꙑ ихъ 2459 

рече бо иоанъ богословъ 2460 

мꙑ отъ бога ѥсмъ 2461 

* разоумѣѩи бога 2462 

* послоушаѥтъ насъ 2463 

* иже нѣстъ отъ бога 2464 

* не послоушаѥтъ насъ 2465 

и пакꙑ 2466 

глаголѧи ꙗко вѣдѣ бога 2467 

* и заповѣди ѥго не съблюдаѩ 2468 

* лъжь ѥстъ 2469 

* и въ немь истинꙑ нѣстъ 2470 

* вѣра бо без дѣлъ мрьтва ѥстъ 2471 

помѧнѣте оубо братиѥ 2472 

колико свѧтии подѧшѧ страстии вьсꙗцѣхъ 2473 

и съмрьтии различьнꙑихъ 2474 

цѣсарьствиꙗ ради божиꙗ 2475 

мꙑ же понѣ гръло съклѣщимъ 2476 

отъ различьнꙑѩ пищѧ и безврѣмемьнꙑѩ 2477 

бо богатꙑимъ 2478 

живѫщиимъ въ мироу съ женами 2479 

възбранено ѥстъ безврѣменьноѥ питаниѥ 2480 

кольми паче чрьньцемъ 2481 

мимоходи бо и пришьльци ѥсмъ братиѥ 2482 

вѣцѣ семь 2483 



послоушаите великаѥго врьховьнаѥго апостола петра 2484 

како нꙑ оучитъ съ милостьѭ глаголѧ 2485 

възлюблении молѭ вꙑ 2486 

* акꙑ пришьльцѧ и страньникꙑ 2487 

* отъкланꙗите сѧ отъ мрьзъкꙑихъ похотии 2488 

* ѩже воюѭтъ на доушѫ 2489 

* житиѥ ваше имѣѭще добрѣ 2490 

вьсꙗка бо плъть 2491 

* ꙗко и трава 2492 

* и вьсꙗка слава чловѣчьскаꙗ 2493 

* ꙗко цвѣтъ травьнꙑи 2494 

* оусъше трава 2495 

* и цвѣтъ ѥѩ отъпаде 2496 

* глаголъ же господьнь прѣбꙑваѥтъ въ вѣкꙑ 2497 

отъврьгъше оубо вьсꙗкѫ зълобѫ 2498 

* и вьсꙗкѫ льсть и лицемѣриѥ 2499 

* и вьсеѩ клеветꙑ 2500 

* ꙗко нꙑнѣ рождени младеньци 2501 

* съмꙑсльноѥ и бескврьньноѥ млѣко възлюбисте 2502 

* да о немь въздрастете въ съпасениѥ 2503 

* понеже въкоусисте 2504 

* ꙗко благъ господь 2505 

павьль же блаженꙑи съ молитвами оучитъ нꙑ глаголѧ 2506 

сего ради прѣкланꙗѭ колѣнѣ свои 2507 

* къ отьцоу господа нашего іисоусъ христа 2508 

да дастъ вамъ по богатьствоу славꙑ ѥго 2509 

* силѫ и крѣпость доухомь ѥго 2510 

* въ ѫтрьнии чловѣкъ 2511 

* въселити сѧ христоу въ срьдьца наша 2512 

* любъвьѭ оутврьдити и основати 2513 

* да възможете постигнѫти съ вьсѣми свѧтꙑими 2514 

и пакꙑ 2515 

аще ѥсте оумьрѣли съ христомь 2516 

* отъ ставъ мироу 2517 

* чьто акꙑ живѫщеи въ мирѣ оучите сѧ 2518 

* ѥже ѥстъ въ истьлѣнии 2519 



аще оубо ѥсте въстали съ христомь 2520 

* вꙑшьниихъ ищѣте 2521 

* идеже ѥстъ христосъ 2522 

* о деснѫѭ бога сѣдѧ 2523 

* вꙑшьнꙗꙗ съмꙑшлꙗите 2524 

* а не земьнаꙗ 2525 

* оумьрѣли бо ѥсте 2526 

* и ваша жизнь съкръвена ѥстъ христомь о боѕѣ 2527 

* и ѥгда христосъ ꙗвитъ сѧ жизнь наша 2528 

* тъгда и вꙑ съ нимь ꙗвите сѧ въ славѣ 2529 

видите ли братиѥ 2530 

колико оучениꙗ свѧтꙑихъ апостолъ погрѣбаѥмъ забꙑтиѭ 2531 

нъ молимъ вꙑ 2532 

въспомѧнѣмъ сѧ и въспрѧнѣмъ 2533 

отъ глѫбокаѥго сего съна грѣховьнаѥго 2534 

да не оуслꙑшимъ горькаѥго оного отъвѣта 2535 

ѥже идѣте отъ мене проклѧтии 2536 

* въ огнь вѣчьнꙑи 2537 

* оуготованꙑи диꙗволоу и ангеломъ ѥго 2538 

тѣмьже оуне ѥстъ сими словесꙑ горѣти 2539 

неже вѣчьнꙑимь огньмь 2540 

дроуѕи бо въ затворꙑ вълазѧтъ 2541 

нъ своѩ волѧ творѧтъ 2542 

и тоу кръмѧще сѧ акꙑ свиниѩ 2543 

хлѣвинѣ прѣбꙑваѭтъ 2544 

приносимꙑимъ радоуѭще сѧ 2545 

и того ради манастꙑрьска закона оубѣжавъше 2546 

не хотѧще потроудити сѧ 2547 

ни покорити сѧ игоуменоу 2548 

не могѫще съ чрьньци дьне прѣбꙑти миромь 2549 

хотѧще же на земли чьстьни бꙑти 2550 

завѣтꙑ и законꙑ своѩ даѭтъ же намъ 2551 

исповѣдьѭ рѣшѧще и вѧжѫще несъмꙑслꙑ 2552 

сами отъ инѣхъ трѣбоуѭще раздрѣшениꙗ 2553 

и ѥже ненавистьнѣѥ богоу и мрьзъчаѥ 2554 

вꙑсокооумиѥ тоже прѣбꙑваѥтъ въ нихъ 2555 



мьнѧтъ бо сѧ велици сѫще и свѧти 2556 

же чловѣкꙑ хоуждьшѧ себе дрьжѧтъ 2557 

сами сѧ тъчьѭ мьнѧще оугодивъше богоу 2558 

и тоу сѣдѧще 2559 

щоуждꙑѩ домꙑ строѩтъ 2560 

своихъ безоумиѥмь отъбѣгъше 2561 

прикоупꙑ же и искоупꙑ мъногꙑ 2562 

и сътѧжаниꙗ нивамъ и селомъ строѩтъ 2563 

и прочаꙗ безоумиꙗ оу нихъ бꙑваѭтъ 2564 

нарѣчиꙗ же и кънигꙑ вьсꙗмо сълѭтъ 2565 

велѧще оувѣдѣти сѧ 2566 

мощьно и на инѣхъ странахъ 2567 

такъ бо ѥстъ зълохꙑтрꙑи диꙗволъ 2568 

съ праваѥго пѫти съмꙑчѧ 2569 

на своѩ волѩ 2570 

ꙗкоже събꙑти сѧ давꙑдовоу пророчьствоу глаголѭщоуѥмоу 2571 

вьси оуклонишѧ сѧ въкоупѣ 2572 

* и неключими бꙑшѧ 2573 

* нѣстъ творѧщаѥго благостꙑнѩ 2574 

* нѣстъ ни ѥдиного же 2575 

* си же писана бꙑшѧ зълꙑхъ ради 2576 

и без закона мѧтѫщиихъ сѧ въ вьсѣхъ градѣхъ 2577 

иже забꙑвъше оучениꙗ павьла апостола 2578 

иже въ лѣностьхъ щоуждъ хлѣбъ ꙗдѫще 2579 

дьни своѩ зълѣ прѣпровождаѭтъ 2580 

запрѣщаѥтъ бо таковꙑимъ 2581 

селоуньстѣи епистолии глаголѧ 2582 

запрѣщаѭ вамъ братиѥ 2583 

* именьмь господа нашего іисоусъ христа 2584 

* отълѫчити сѧ отъ вьсꙗкого брата 2585 

* бещиноу ходѧщаѥго 2586 

* а не по прѣданию 2587 

* ѥже приѩшѧ отъ насъ 2588 

сами бо вѣсте 2589 

* како подражати насъ 2590 

* ꙗко не бещина ходихомъ въ васъ 2591 



ни тоуне хлѣба ꙗхомъ ни оу кого же васъ 2592 

* нъ въ троудѣхъ и въ оусилии 2593 

* нощь и дьнь дѣлаѭще 2594 

* ꙗкоже не сътѫжити никомоу же васъ 2595 

не ꙗко не имѣѭще власти 2596 

* нъ да сами сѧ образъ дамъ вамъ 2597 

* ꙗкоже подражати насъ 2598 

ѥгда бо бѣхомъ въ васъ 2599 

* се запрѣщахомъ вамъ 2600 

* ꙗко иже не хощетъ дѣлати 2601 

* да не ꙗстъ 2602 

слꙑшимъ бо нѣкꙑѩ ходѧщѧ въ васъ бещиноу 2603 

* ничьтоже не дѣлаѭщѧ 2604 

таковꙑимъ запрѣщаѥмъ 2605 

* и молимъ о господи нашемь іисоусѣ христѣ 2606 

* да съ млъчаниѥмь дѣлаѭще 2607 

* свои хлѣбъ ꙗдѧтъ 2608 

*вѣдѣ же инꙑ отьцѧ 2609 

ѩже по истинѣ нарицати подобаѥтъ чрьньцѧ 2610 

ихъже и възоръ кажетъ ангелꙑ сѫщѧ божиѩ 2611 

ихъже глаголꙑ освѧщениѥ доушамъ сѫтъ 2612 

иже на горахъ акꙑ небесьнꙑихъ сѫтъ 2613 

и живѫтъ съ ангелꙑ равьно 2614 

беспрѣстани бога славѧтъ 2615 

не пекѫще сѧ имѣниꙗ събрати 2616 

ни бльщѧщами сѧ ризами красоуѭще 2617 

нъ по вьсѩ часꙑ акꙑ въ геонѣ огньнѣи вьрѧще 2618 

и акꙑ оуже съ небесе господа зьрѧтъ 2619 

на сѫдъ грѧдѫща 2620 

сльзꙑ же и скръби вольнꙑѩ къто исповѣстъ 2621 

дроуѕи же скꙑтаѭще сѧ 2622 

ꙗкоже павьль глаголѥтъ 2623 

* въ горахъ и въ пещерахъ земьнꙑихъ 2624 

* лишаѥми вьсѣхъ свѣта сего благꙑихъ 2625 

* имъ же нѣстъ вьсь миръ тъчьнъ 2626 

ови же по дъвѣма или трьмъ прѣбꙑваѭтъ 2627 



ѥдинои доуши 2628 

посрѣдѣ себе христа носѧще 2629 

по писаноуѥмоу 2630 

же лоучитъ сѧ комоу ихъ 2631 

по ноуждѣ въ градѣ или на тръѕѣ обрѣсти сѧ 2632 

то закрꙑвъше лице 2633 

и поникъше долоу 2634 

потрѣбьнаꙗ творѧтъ 2635 

не гноушаѭще сѧ женъ 2636 

ꙗкоже еретици 2637 

нъ отъ великаѥго съмѣрениꙗ 2638 

недостоинии сами сѧ творѧще на чловѣкꙑ глѧдати 2639 

вьсꙗкоѩ зълобꙑ оудальше сѧ 2640 

сами сѧ осѫждаѭще 2641 

сами сѧ хоулѧще 2642 

знамениѥмь чьстьнаѥго крьста просвѣщаѭще ѫтрьнꙗѥго и вънѣшьнꙗѥго чловѣка 2643 

и аще сѧ имъ лѫчитъ познаномъ бꙑти отъ кого 2644 

то акꙑ отъ огнꙗ избѣгаѭтъ славꙑ чловѣчьскꙑ 2645 

вѣдѫще писаниꙗ 2646 

ѥже въ чловѣцѣхъ вꙑсоко 2647 

* мрьзъко ѥстъ прѣдъ богомь 2648 

прокꙑѩ же добротꙑ ихъ къто можетъ исповѣдати 2649 

тꙑ же чловѣче 2650 

хощеши чрьньчьствовати 2651 

то се ти оуказахомъ вьсѩ пѫти съпасениꙗ 2652 

да аще ѥси расъмотрилъ доушѫ своѭ 2653 

и срьдьце сильно сѫще 2654 

на вьсꙗкꙑ мьсти и страсти реченꙑѩ 2655 

то съ радостьѭ тьци на прѣдълежѧщии тебѣ подвигъ 2656 

възираѩ на начѧльника вѣрѣ и съврьшителꙗ іисоуса 2657 

нъ блюди сѧ ꙗда 2658 

съвѣта женьнѧ отъходиши 2659 

без оустроꙗ дѣти и землѭ оставлꙗѥши 2660 

не наказавъ ѩ страхоу господьню 2661 

ни о животѣ ихъ попекъ сѧ 2662 

длъжьнъ бо ѥстъ вьсꙗкъ христиꙗнинъ наоучити боꙗти сѧ бога 2663 



вьсѩ сѫщѧѩ въ домоу ѥго 2664 

о тѣхъ бо ѥмоу ѥстъ слово въздати 2665 

на сѫдѣ божии 2666 

ли скврьнѫ мьнѧ миръ сь отъходиши 2667 

и житиѥ съ женоѭ охоулꙗѥши 2668 

не мощьно творѧ съпасти сѧ сице живѫщоуѥмоу 2669 

то ничимьже кромѣ ѥси мꙑсли еретичьскꙑ 2670 

ти бо скврьно оучѧтъ сѫще малъженьство 2671 

и мѧсоꙗдениѥ и винопитиѥ отълѫчаѭще отъ бога 2672 

блазнѧтъ сѧ ѥгоже никъде же обрѣтаѥмъ въ свѧтꙑихъ кънигахъ 2673 

нъ паче свѧтии отьци на великꙑихъ съборѣхъ 2674 

проклѧшѧ скврьнѧщѧѩ божиѭ тварь 2675 

и оуставꙑ писанꙑѩ глаголѭщѧѩ 2676 

иже хоулитъ мѧсо ꙗдѫщѧѩ 2677 

и вино пиѭщѧѩ въ мѣрѫ 2678 

и свильнꙑ свитꙑ носѧщѧѩ 2679 

и того ради не мощьнꙑ сѫщѧ приѩти съпасениꙗ 2680 

проклѧтъ да бѫдетъ 2681 

же длъжьни ѥсмъ съ съвѣтомь творити оумѣѭще 2682 

да не вътъще и без оума бѫдетъ троудъ нашь 2683 

небонъ мъноѕи въздрьжѧтъ сѧ 2684 

имѣѭще женꙑ зълꙑѩ и нецѣлооумьнꙑѩ 2685 

и чрѣс волѭ женъ своихъ въдрьжѧтъ сѧ мѫжи 2686 

и бꙑваѥтъ любомѫдриѥ ихъ любодѣиство 2687 

того ради апостолъ глаголѥтъ 2688 

къждо васъ своѭ женѫ да иматъ 2689 

* и каꙗждо свои мѫжь да иматъ 2690 

вълажааше бо блаженꙑи павьлъ въ домъ вѣрьнꙑихъ 2691 

и сѣдъ на одрѣ 2692 

оучааше мѫжѧ и женꙑ глаголѧ 2693 

не лишаите сѧ себе бес съвѣта 2694 

* нъ вьсе съ съвѣтомь творите 2695 

* до врѣмене нарочьна 2696 

рекъше или постъ 2697 

какъ хотѧще постъ въздвигнѫти 2698 

или иноѩ винꙑ ради коѥѩ очистити сѧ 2699 



вьсꙗ съ съвѣтомь женъ вашихъ да бꙑваѭтъ 2700 

* пакꙑ же въкоупѣ съходите сѧ 2701 

* да васъ сотона не блазнитъ въ помꙑслѣхъ 2702 

словеса же си не сѫтъ моꙗ 2703 

нъ златооустаѥго іоанна 2704 

паче же апостольска 2705 

въздрьжиши ли сѧ жено 2706 

и не хощеши съвъкоупити сѧ съ своимь мѫжемь 2707 

онъ же не насꙑщаѩ сѧ отъ тебе отъходитъ 2708 

и иньде съгрѣшаѥтъ 2709 

и грѣхъ ѥго твоѥмоу въдрьжанию въмѣнꙗѥтъ сѧ 2710 

тѣмьже коѥ ѥстъ оуне 2711 

тобоѭ ли ѥмоу съмѣшати сѧ 2712 

или съ любодѣицеѭ 2713 

и твоѥ съближениѥ нѣстъ ѥмоу възбранено богомь 2714 

тобоѭ бо съвъкоупити сѧ нѣстъ грѣха 2715 

ли съ иноѭ лѧжетъ 2716 

тꙑ погоуби оудъ свои 2717 

единаче бо аще грѣхъ сътворитъ 2718 

вьсе тѣло грѣшьно ѥстъ 2719 

бо и жена нѣста дъва 2720 

нъ ѥдина плъть ѥстъ 2721 

ꙗкоже ѥстъ писано 2722 

сего ради оставитъ чловѣкъ отьца и матерь 2723 

* и прилѣпитъ сѧ къ женѣ своѥи 2724 

* и бѫдета оба въ плъть ѥдинѫ 2725 

господь глаголѥтъ въпрошьшиимъ ѥго жидомъ 2726 

и глагола имъ 2727 

ѥже богъ съчеталъ ѥстъ 2728 

* чловѣкъ да не разлѫчаѥтъ 2729 

ли ꙗко того ради поѩлъ ѥси женѫ 2730 

и тꙑ того дѣлꙗ ѥси ишьла за мѫжь 2731 

да мирьни бѫдете 2732 

а не которьни 2733 

аще бо сѧ хощеши въдрьжати и оувѣрити 2734 

оувѣри си и мѫжа 2735 



да ти дъва вѣньца бѫдета 2736 

и въздрьжаниꙗ и любъве 2737 

а не въздрьжаниꙗ и котораниꙗ 2738 

бо тꙑ сѧ въздрьжиши 2739 

а онъ помꙑсломь палитъ сѧ 2740 

то кꙑи ти ѥстъ оуспѣхъ 2741 

поломь тѣла бога любити 2742 

а поломь гнѣвати и 2743 

самъ бо ѥстъ повелѣлъ и възаконилъ женитвѫ чистѫ 2744 

тѣмьже вьсꙗ съ съвѣтомь творите 2745 

ꙗкоже прѣжде рѣхомъ 2746 

идеже бо миръ 2747 

тоу христосъ ѥстъ 2748 

идеже миръ 2749 

тоу въздрьжаниѥ свѣтитъ сѧ 2750 

идеже ѥдинениѥ и ѥдинооумиѥ 2751 

тоу пощениѥ вѣньчаѥтъ сѧ 2752 

павьлъ бо оучитель ѥстъ странамъ 2753 

и не срамлꙗѥтъ сѧ глаголѧ 2754 

чьстьнъ бракъ вьсꙗчьскꙑи 2755 

* и ложе бескврьньно 2756 

* блѫдьникомъ же и прѣлюбодѣѥмъ сѫдитъ богъ 2757 

вьсꙗкъ бо грѣхъ рече 2758 

* иже аще сътворитъ чловѣкъ 2759 

* кромѣ тѣла ѥстъ 2760 

* блѫдѧи же въ своѥ тѣло съгрѣшаѥтъ 2761 

и богъ бо 2762 

начѧло твари сеѩ съзьдавꙑи адама и ев§гоу 2763 

благословьсти ѩ 2764 

ꙗкоже пишетъ боговидьць мwѵсии 2765 

и повелѣ отъ нею оумъножити сѧ чловѣкомъ на земли 2766 

и господь нашь іисоусъ христосъ на брацѣ бꙑстъ 2767 

оученикꙑ своими въ кана галилѣистѣи 2768 

водѫ въ вино сътворивъ 2769 

* и бракъ благовѣсти 2770 

три бо сиѩ връстꙑ сѫтъ въ чловѣцѣхъ 2771 



дѣвьство бракъ блѫждениѥ 2772 

дѣвьство оубо велико ѥстъ и вꙑсоко 2773 

женитва не тоже 2774 

нъ без грѣха 2775 

прѣлюбодѣиство же и блѫдъ въ мѫкѫ въводита 2776 

тѣмьже хотѧщии дѣвьствовати 2777 

не тьчиѭ тѣло оудрьжати длъжьни сѫтъ отъ грѣха 2778 

нъ и мꙑсли 2779 

ли мꙑсльми распалꙗѥтъ сѧ 2780 

то аще въ законъ оженитъ сѧ 2781 

не съгрѣшаѥтъ 2782 

ли можетъ и мꙑсли съ тѣломь оудрьжати 2783 

болии бꙑваѥтъ 2784 

дѣвьство бо чисто ангеломъ равьнитъ сѧ 2785 

аще ли въ оумѣ таковꙑи съгрѣшаѥтъ 2786 

* то оуне ѥстъ женити сѧ и посагати о боѕѣ 2787 

* неже мꙑсльми блѫдити 2788 

възьрѣвꙑи бо съ похотьѭ на женѫ брата своѥго 2789 

* оуже съблѫди съ неѭ въ срьдьци своѥмь 2790 

о семь бо и коринѳѣѥмъ въпросивъшиимъ апостола 2791 

пишетъ къ нимъ глаголѧ 2792 

а о немьже писасте ми 2793 

* добро ѥстъ чловѣкоу женѣ не прикасати сѧ 2794 

* нъ блѫждениꙗ дѣлꙗ къждо своѭ женѫ да иматъ 2795 

* и каꙗждо свои мѫжь да иматъ 2796 

* женѣ мѫжь длъжьнѫѭ любъвь да отъдаѥтъ 2797 

* таже и жена мѫжеви 2798 

* жена тѣломь своимь не владѣѥтъ 2799 

* нъ мѫжь 2800 

* такоже и мѫжь тѣломь своимь не владѣѥтъ 2801 

* нъ жена 2802 

не лишаите сѧ себе 2803 

* нъ тъчиѭ съ съвѣтомь до врѣмене 2804 

* да праздьноуѥте въ алъкании и въ молитвахъ 2805 

* и пакꙑ же въкоупъ съходите сѧ 2806 

* глаголѭ же хлакꙑимъ и вьдовицамъ 2807 



* добро имъ ѥстъ 2808 

* аще прѣбѫдѫтъ тако 2809 

* ꙗкоже и азъ 2810 

* аще ли не въздрьжѧтъ сѧ 2811 

* то да женѧтъ сѧ и посагаѭтъ 2812 

* а оженьшиимъ сѧ запрѣщаѭ не азъ 2813 

* нъ господь 2814 

* женѣ отъ мѫжа не отълѫчати сѧ 2815 

* аще ли отълѫчитъ сѧ 2816 

* то да прѣбѫдетъ без мѫжа 2817 

* аще ли то и съ своимь мѫжемь да съмиритъ сѧ 2818 

тѣмьже иже поущеницѫ поиметъ 2819 

* прѣлюбодѣѥтъ 2820 

по словеси господьню 2821 

къждо оубо въ немьже зъвани ѥсте братьѥ отъ бога 2822 

* въ томьже прѣбꙑваите 2823 

привѧжеши ли сѧ женѣ 2824 

* не ищи раздрѣшениꙗ 2825 

* раздрѣшилъ ли сѧ ѥси отъ женꙑ 2826 

* не ищи женꙑ 2827 

аще бо ожениши сѧ 2828 

* нѣси съгрѣшилъ 2829 

* и аще посагнетъ дѣвица 2830 

* нѣстъ съгрѣшила 2831 

* хощѫ же да бес печали бѫдете 2832 

неоженивꙑи бо сѧ печетъ сѧ о господьскꙑихъ 2833 

* како оугодити господеви богови 2834 

* а оженивꙑи сѧ печетъ сѧ о мирьскꙑихъ 2835 

* како оугодити женѣ 2836 

* и жена не посагъшиꙗ и дѣвица 2837 

* печетъ сѧ w господьскꙑихъ 2838 

* да бѫдетъ свѧта и тѣломь и доухомь 2839 

* а посагъшиꙗ печетъ сѧ w мирьскꙑихъ 2840 

* како оугодити мѫжеви 2841 

се же на строиноѥ вамъ вьсѣмъ глаголѭ 2842 

* да женѧтъ сѧ и посагаѭтъ 2843 



* а иже стоитъ оутврьжденъ срьдьцемь 2844 

* не имѣѩ нѫждѧ 2845 

* власть же иматъ о своѥи воли 2846 

* тъ ѥстъ расъмотрилъ въ срьдьци своѥмь 2847 

* ꙗко набъдѣти дѣвьство своѥ 2848 

* добро творитъ 2849 

* тѣмьже и женѧи сѧ и посагаѭщиꙗ добрѣ творита 2850 

* и не женѧи сѧ и не посагаѭщиꙗ оуне творита 2851 

къде сѫтъ глаголѭщии 2852 

законьнѫѭ женитвѫ скврьнѫ сѫщѫ 2853 

ѥсте павьла хꙑтрѣише 2854 

ѥсте христа свѧтѣише 2855 

тъгда послоушаѥмъ васъ 2856 

ли ни 2857 

то съ стоудомь 2858 

и не хотѧще покорити сѧ словесьмъ симъ 2859 

бо вьдовицамъ повелѣно ѥстъ посагати 2860 

кольми паче мѫжатицамъ не повелѣно ѥстъ разлѫчати сѧ 2861 

жена бо рече привѧзана ѥстъ закономь 2862 

* донелѣже живъ ѥстъ мѫжъ ѥѩ 2863 

* аще ли оумьретъ мѫжь ѥѩ 2864 

* проста ѥстъ посагнѫти за негоже хощетъ 2865 

* тъчиѭ о господи 2866 

* блаженѣиши же ѥстъ 2867 

* аще тако прѣбѫдетъ по моѥмоу ѥи съвѣтоу 2868 

и к тимофѣю пишѧ глаголѥтъ 2869 

велѭ оубо оунꙑмъ вьдовицамъ посагати 2870 

* чѧда прижити 2871 

* владѣти домꙑ 2872 

* не даꙗти никоѥгоже зъла 2873 

* сѫпостатоу 2874 

* облъганиꙗ дѣлꙗ 2875 

* оуже бо дроуѕии обратишѧ сѧ въ слѣдъ сотонꙑ 2876 

и пакꙑ 2877 

старицамъ въ оучении свѧтолѣпьнѣ 2878 

* да наоучѧтъ оунꙑѩ мѫжелюбицѧ бꙑти чѧдолюбицѧ 2879 



* домодрьжицѧ покарꙗѭщѧ сѧ своимъ мѫжемъ 2880 

* да не слово божиѥ и оучениѥ хоулитъ сѧ 2881 

се же оуказахомъ имъ 2882 

и заградихомъ оуста еретикомъ 2883 

и вьсемъ хоулѧщиимъ истинѫ 2884 

не своꙗ износѧще словеса 2885 

нъ христова вѣщаѭще оучениꙗ 2886 

тѣмьже ѥлико насъ въ христа крьстихомъ сѧ 2887 

христова послоушаѥмъ оучениꙗ 2888 

да не съ еретикꙑ и съ жидъми осѫдимъ сѧ 2889 

подобаѥтъ же нꙑ въслѣдовати свѧтꙑихъ словесъ 2890 

великаѥго и прѣславнаѥго оучениꙗ оучителꙗ нашего павьла апостола 2891 

коупьно съ нимъ възъпити глаголѭще 2892 

проклѧтъ вьсꙗкъ 2893 

* иже не пребѫдетъ въ вьсѣхъ писанꙑихъ въ кънигахъ законьнꙑихъ 2894 

* ꙗкоже сътворити ѩ 2895 

аще бо рече и ангелъ проповѣстъ вамъ 2896 

* не ꙗкоже мꙑ благовѣстихомъ вамъ 2897 

* проклѧтъ да бѫдетъ 2898 

да и мꙑ длъжьни ѥсмъ съ нимь възъпити 2899 

глаголѭще велегласьно 2900 

иже не любитъ господа нашего іисоуса христа 2901 

* да бѫдетъ проклѧтъ 2902 

иже не вѣроуѥтъ въ свѧтѫѭ и неразлѫчимѫѭ троицѫ 2903 

да бѫдетъ проклѧтъ 2904 

иже свѧтаѥго комъканиꙗ не мьнитъ самого тѣла и кръве христовꙑ 2905 

да бѫдетъ проклѧтъ 2906 

иже не молитъ сѧ съ оупъваниѥмь свѧтѣи богородици марии 2907 

да бѫдетъ проклѧтъ 2908 

иже не кланꙗѥтъ сѧ съ страхомь 2909 

чьстьноуѥмоу крьстоу господьню 2910 

да бѫдетъ проклѧтъ 2911 

иже иконꙑ господьнѩ и богородичинꙑ и вьсѣхъ свѧтꙑихъ 2912 

страхомь и любъвиѭ не цѣлоуѥтъ 2913 

да бѫдетъ проклѧтъ 2914 

иже словесъ евангельскꙑихъ и апостольскꙑихъ не иматъ въ чьсть 2915 



да бѫдетъ проклѧтъ 2916 

иже свѧтꙑихъ пророкъ не творитъ свѧтꙑимъ доухомь пророчьствовавъшѧ 2917 

нъ о своѥмь оумѣ 2918 

да бѫдетъ проклѧтъ 2919 

иже свѧтꙑихъ вьсѣхъ не чьтетъ 2920 

ни кланꙗѥтъ сѧ съ любъвиѭ мощемъ ихъ 2921 

да бѫдетъ проклѧтъ 2922 

иже хоулитъ свѧтꙑѩ литоургиѩ и вьсѩ молитвꙑ 2923 

прѣданꙑѩ христиꙗномъ 2924 

апостолꙑ и отьци свѧтꙑими 2925 

да бѫдетъ проклѧтъ 2926 

иже вьсеѩ твари видимꙑѩ и невидимꙑѩ 2927 

не мьнитъ богомь сътворенꙑ 2928 

да бѫдетъ проклѧтъ 2929 

иже развращаѥтъ о себѣ словеса евангельскаꙗ и апостольскаꙗ 2930 

а не дрьжитъ 2931 

ꙗкоже исправишѧ свѧтии мѫжи 2932 

да бѫдетъ проклѧтъ 2933 

иже не творитъ богомь данаѥго моѵсиѥви закона 2934 

нъ о себѣ нѣкако блѧдетъ 2935 

да бѫдетъ проклѧтъ 2936 

иже не мьнитъ црькъвьнꙑихъ сановъ 2937 

господемь и апостолꙑ оустроѥнъ 2938 

да бѫдетъ проклѧтъ 2939 

иже на лѫкахъ 2940 

а не вьсеѭ мꙑслиѭ 2941 

приѥмлетъ правила сего 2942 

да бѫдетъ проклѧтъ 2943 

иже женитвѫ чистѫѭ хоулитъ 2944 

и богатꙑѩ носѧщѧѩ брачьнꙑѩ ризꙑ съ говѣниѥмь 2945 

да бѫдетъ проклѧтъ 2946 

иже мѧсѧ ꙗдѫщѧѩ хоулитъ 2947 

и вино въ законъ пиѭщѧѩ 2948 

и недостоинꙑ сѫщѧ глаголѥтъ 2949 

тѣмь вънити въ цѣсарьствиѥ божиѥ 2950 

да бѫдетъ проклѧтъ 2951 



о семь бо нꙑ извѣсти блаженꙑи павьлъ 2952 

свѧтаѥго доуха глаголавъша къ немоу рекꙑи 2953 

доухъ рѣчиѭ глаголѥтъ 2954 

* ꙗко въ послѣдьнꙗꙗ врѣмена отстѫпѧтъ нѣции вѣрꙑ 2955 

* послоушаѭще доухъ нечистꙑихъ и оучении бѣсовьскꙑихъ 2956 

* въ лицемѣрии лъжесловесьникъ 2957 

* несъдравꙑихъ своѥѭ съвѣстиѭ 2958 

* възбранꙗѭще женити сѧ 2959 

* оудалꙗти сѧ отъ брашьнъ 2960 

* ꙗже богъ сътвори 2961 

* съ похвалениѥмь вѣрьнꙑимъ ꙗдомо 2962 

* и оувѣдѣвъшиимъ истинѫ 2963 

* ꙗко вьсꙗ тварь божиꙗ добра 2964 

* и ничьтоже отъметьно 2965 

* нъ съ похвалениѥмь приѥмлемо 2966 

* свѧтитъ бо сѧ словомь божьѥмь и молитвоѭ 2967 

тѣмьже подобаѥтъ намъ вьсегда въ заповѣдьхъ божиихъ ходити 2968 

и не дати зълꙑимъ мꙑсльмъ цѣсарьствовати въ срьдьцихъ нашихъ 2969 

нъ знамениѥмь чьстнаѥго крьста господьнꙗ отъгонити вьсꙗкꙑ съблазнꙑ отъ себе 2970 

бо оубиѥна бꙑстъ вражьда 2971 

ꙗкоже къ ефесѣѥмъ пишѧ павьлъ рече 2972 

крьстомь оуби вражьдѫ 2973 

* и пришьдъ благовѣсти миръ дальниимъ и ближьниимъ 2974 

* ꙗко тѣмъ и намъ приведениѥ обоимъ ѥдинѣмь доухомь къ отьцоу 2975 

приимъше оубо селикъ даръ доуховьнꙑи 2976 

рекъше крьстъ господьнь 2977 

длъжьни ѥсмъ тѣмь ограждаѭще сѧ 2978 

доуховьнѣ пожити на земли дьни нашѧ 2979 

плодъ бо доуховьнꙑи ѥсть 2980 

* любꙑ о боѕѣ 2981 

* радость миръ трьпѣниѥ 2982 

* благовѣриѥ кротость въздрьжаниѥ 2983 

* на таковꙑѩ нѣсть закона 2984 

* сѫщии бо христови 2985 

* плъть распѧшѧ 2986 

рекъше волѭ своѭ отъврьъгошѧ 2987 



се же и ѥще походимъ 2988 

словесьхъ свѧтаѥго апостола 2989 

да нꙑ покажетъ истиньнꙑи пѫть 2990 

цѣсарьство божиѥ 2991 

глаголѧ 2992 

не бѫдѣте ꙗко младеньци 2993 

* плаваѭще и порѣваѥми вьсꙗцѣмь вѣтромь оучениꙗ 2994 

* въ лѫкахъ чловѣчьскахъ 2995 

* и въ мꙑслѣхъ по хѫдожьствоу льстноуѥмоу 2996 

слъньце да не заидеть о гнѣвѣ вашемь 2997 

* и не дадите мѣста диꙗволоу 2998 

* крадꙑи къ томоу да не крадетъ 2999 

* нъ паче да сѧ троуждаѥтъ 3000 

* дѣлаѩ рѫкама благоѥ 3001 

* да иматъ даꙗти трѣбоуѭщиимъ 3002 

* вьсе слово гнило из оустъ вашихъ да не исходитъ 3003 

и бѫдѣте же дроугъ дроугоу блаѕи и милосрьди 3004 

и ходите въ любъве 3005 

* ꙗко възлюби нꙑ христосъ 3006 

* блѫждениѥ же и вьсꙗка нечистота и лихоиманиѥ 3007 

* да ни въмѣнꙗѥтъ сѧ въ васъ съ вьсеѭ неправьдоѭ 3008 

* и бестоудьство и боуꙗꙗ рѣчь и оплазьство 3009 

* и ꙗже не подобаѥтъ 3010 

* се бо да ѥсте вѣдѫще 3011 

* ꙗко вьсꙗкъ блѫдьникъ или пиꙗница 3012 

* или имѣѩи богатьство 3013 

* и не подаваѩ отъ него нищиимъ 3014 

* не иматъ причѧстиꙗ въ цѣсарьствии божии 3015 

* никътоже да не льститъ васъ тъщи словесꙑ 3016 

* по мѫдрости чловѣчьстѣи 3017 

* а не по божии 3018 

* того ради приходитъ гнѣвъ божии на непокоривꙑѩ 3019 

вꙑ же акꙑ чѧда свѣтоу ходите 3020 

* и живѣте по доухоу 3021 

* а не по плъти 3022 

* плодъ бо ѥсть доуховьнꙑи вьсꙗка благостꙑни и правьда и истина 3023 



* пꙑтаѭще чьто ѥстъ годѣ господеви 3024 

* и не примѣшаите сѧ дѣлесьхъ неплодьнꙑихъ и тьмьнꙑихъ 3025 

* нъ паче обличаите 3026 

вьсе бо обличаѥмоѥ свѣтъ ѥстъ 3027 

блюдѣте оубо како ходите 3028 

* ꙗко дьниѥ зъли сѫтъ 3029 

и не оупиваите сѧ виномь 3030 

* въ немьже нѣстъ съпасениꙗ 3031 

* нъ съврьшаите сѧ о боѕѣ пѣсньми и хвалами и гласꙑ доуховьнꙑими 3032 

* поѭще оустꙑ и срьдьцемь богови 3033 

покарꙗѭще сѧ дроугъ дроугоу страхомь господьнимь 3034 

* женꙑ своимъ мѫжемъ покарꙗите сѧ 3035 

* акꙑ господеви 3036 

* ꙗко мѫжь ѥстъ глава женѣ 3037 

* ꙗкоже и христосъ ѥстъ глава црькъви 3038 

и мѫжи любите своѩ женꙑ 3039 

* ꙗкоже и христосъ възлюби црькъвь 3040 

* и прѣда сѧ самъ за нѭ 3041 

* да ѭ освѣтитъ 3042 

тако сѫтъ мѫжи длъжьни любити своѩ женꙑ 3043 

* акꙑ своꙗ тѣлеса 3044 

а женꙑ да сѧ боѩтъ мѫжь своихъ 3045 

чѧда послоушаите родитель своихъ 3046 

отьци не раздражаите чѧдъ своихъ 3047 

* да не тѫжѧтъ 3048 

* раби послоушаите по вьсемоу плътьскꙑихъ господии 3049 

* не прѣдъ очима тъчиѭ работаѭще 3050 

* нъ простотоѭ срьдьца 3051 

* вьсе же аще сътворите 3052 

* отъ доушѧ творите 3053 

никътоже оубо васъ да не осѫждаѥтъ о ꙗдении и о питии 3054 

* ни о чьсти праздьника 3055 

* тѣла же христова никътоже васъ обидоѭ да не приѥмлетъ 3056 

* ходѧ съмѣрениѥмь оума 3057 

* и слоужьбоѭ ангельскоѭ 3058 

* ѥгоже нѣстъ видѣлъ разоумѣваѩи въсоуѥ 3059 



* надꙑмаѩ сѧ помꙑшлениѥмь плъти своѥѩ 3060 

* а не дръжѧ сѧ главꙑ 3061 

* из неѩже вьсемоу тѣлоу състави и съѭзи подаѭтъ сѧ 3062 

коньць же повелѣнию ѥстъ 3063 

* любꙑ отъ чиста срьдьца 3064 

* и вѣрꙑ нелицемѣрьнꙑ 3065 

* ѥгоже дроуѕии не оулѫчивъше 3066 

* оуклонишѧ сѧ въ соуꙗ словеса 3067 

* хотѧще бꙑти оучители законоу 3068 

* и не разоумѣѭще ни ѥже глаголѥтъ 3069 

* ни о немьже извѣсти сѧ творѧще 3070 

раздѣлениꙗ бо даромъ сѫтъ 3071 

* а ѥдинъ доухъ 3072 

* и раздѣлениꙗ слоужьбамъ сѫтъ 3073 

* а тъже доухъ 3074 

* дѣѩи вьсꙗ въ вьсѣхъ 3075 

* комоуждо даѥтъ сѧ 3076 

* ꙗвлениѥ доуховьноѥ по достоꙗнию 3077 

* овомоу доухомь даѥтъ сѧ 3078 

* а дроугомоу словомь прѣмѫдрости 3079 

* ономоу же слово разоума по томоуже доухоу 3080 

* дроугомоу же вѣра о томьже доусѣ 3081 

* иномоу же дарове ицѣлениꙗ въ томьже доусѣ 3082 

* иномоу же дѣꙗниѥ силъ 3083 

* дроугомоу же пророчьство 3084 

* иномоу же расъмотрениꙗ доуховъ 3085 

* дроугомоу же дарове ѩзꙑкомь 3086 

* иномоу же съказаниꙗ ѩзꙑкъ 3087 

* вьсꙗ же си творитъ ѥдинъ и тъже доухъ 3088 

* раздѣлꙗѩ своꙗ комоуждо 3089 

* ꙗкоже хощетъ 3090 

селико оубо приѥмлѭще братиѥ даровъ доуховьнꙑхъ 3091 

* лѣпо ѥстъ и намъ очистити сѧ отъ грѣхъ нашихъ 3092 

да и въ нꙑ въсиꙗѥтъ милосрьдиѥмь своимь доухъ свѧтꙑи 3093 

* и доправитъ горьнѧго іероусалима 3094 

съмѣримъ сѧ подъ крѣпкѫѭ рѫкѫ ѥго 3095 



да нꙑ възнесетъ 3096 

ѥгоже славѧтъ беспрѣстани ангели 3097 

исповѣдимъ съблазнꙑ нашѧ 3098 

вѣдѫщоуѥмоу мꙑсли нашѧ 3099 

прѣжде помꙑшлении нашихъ 3100 

въскричимъ къ немоу съ сльзами 3101 

велегласьно зовѫще на прѣсѣщениѥ наше 3102 

и въскликнѣмъ радостиѭ 3103 

и трепетомь обѣщаваѭще сѧ ѥмоу 3104 

отъселѣ прѣстати отъ злобъ нашихъ 3105 

славѫ въсълѣмъ вьсьдѣсѫщоуѥмоу 3106 

и вьсꙗ съврьшаѭщоуѥмоу въпиѭще и глаголѭще 3107 

слава тебѣ w прѣсвѧтꙑи животъворѧщии доуше 3108 

оутѣшителю благꙑи 3109 

творьче доушъ нашихъ и вьсѥѩ твари 3110 

видимꙑѩ и невидимꙑѩ 3111 

тꙑ вьсꙗ строиши и освѧщаѥши 3112 

вьсꙗ вьсьдѣ исплънꙗѩ 3113 

ꙗкоже хощеши 3114 

тꙑ просвѣти божьствомь своимь наша срьдьца 3115 

омраченаꙗ грѣхꙑ 3116 

да вьсегда благѫ памѧть имѣѭще въ мꙑслехъ нашихъ 3117 

славимъ тѧ беспрѣстани въ троицѣ свѧтѣи 3118 

вѣроуѥмъ бо и исповѣдоуѥмъ тѧ бога сѫща 3119 

и цѣсарьствоуѭща без начѧла и бес коньца 3120 

невидимꙑмь отьцемь 3121 

и съ ѥдиночѧдꙑимь сꙑномь ѥго 3122 

господемь же нашимь іисоусомь христомь 3123 

не разлѫчаѭще ни съливаѭще божьства твоѥго 3124 

нъ ꙗкоже нꙑ наоучишѧ свѧтии мѫжи 3125 

просвѣтивъше сѧ зареѭ невидимаѥго твоѥго свѣта 3126 

и ѥще молимъ тѧ оутѣшителю благꙑи 3127 

и грѣшьни сѫще 3128 

нъ божьства твоѥго не хоулѧще 3129 

ни твари твоѥѩ хоулѧще 3130 

помилоуи нꙑ владꙑко 3131 



и въдъхни въ нꙑ волѭ твоѭ 3132 

да по заповѣдемъ твоимъ поживъше 3133 

вънидемъ въ славѫ твоѭ 3134 

прѣстѫпихомъ бо вьсѩ волѩ твоѩ 3135 

и попьрахомъ лѣностиѭ вьсѩ заповѣди твоѩ 3136 

ѥгоже ради кажеши нꙑ 3137 

акꙑ отьць сꙑнꙑ 3138 

рати и скръби попоущаѩ 3139 

приходити на въспомѧновениѥ наше 3140 

не противѫ грѣхъ нашихъ томѧ насъ 3141 

нъ по милости своѥи кажеши нꙑ 3142 

аще бо би по дѣломъ отдаꙗлъ нашимъ 3143 

* то огнь би пожеглъ нꙑ 3144 

* или вода потопила 3145 

ꙗкоже рече давꙑдъ 3146 

* вьси бо оуклонихомъ сѧ отъ тебе 3147 

* ови въ еретичьство 3148 

* ови въ разбоѩ 3149 

* ови въ татьбꙑ 3150 

* ови въ блѫдъ 3151 

* ови въ клеветꙑ и ненависть братии 3152 

* ови въ вꙑсокооумиѥ и въ лѣности 3153 

* ови въ пиꙗньства и въ безаконьнꙑѩ игрꙑ 3154 

и въ прочиѩ грѣхꙑ 3155 

ихъже въ свѧтѣѥмь крьщении отъврьгъше сѧ 3156 

и тебе видѧщаѥго и вѣдѫщаѥго вьсꙗ 3157 

акꙑ невѣдѫща мьнимъ 3158 

лъжами съплетъше сѧ 3159 

и неправьдами кипѧщи 3160 

чрѣвоу паче тебе работаѭще 3161 

и небесьнаꙗ оставльше 3162 

земьнꙑихъ въничемъ 3163 

богатꙑхъ домꙑ паче црькъвъ любимъ 3164 

и тоу акꙑ вранове на мрьтвьчинѣ стрьвѧще сѧ 3165 

и отъ тѣхъ помощи паче тебе чаѭще 3166 

забꙑвъше и попьравъше писаниꙗ 3167 



благо ѥстъ надѣꙗти сѧ на господа 3168 

* неже на чьловѣка 3169 

* благо ѥстъ оупъвати на годспода 3170 

* неже оупъвати на кънѧѕѧ 3171 

же и въ црькъви коли оубѣжьши сѧ 3172 

то на которꙑи смѣхъ и приходимъ 3173 

ли ѥдинъ къто станетъ 3174 

то оумъ ѥго вънѣ скачетъ 3175 

или неподобьнаꙗ мꙑслитъ 3176 

же и хвалѫ богоу оустꙑ поѭще 3177 

то мꙑсльѭ нелѣпаꙗ строимъ 3178 

забꙑвъше апостола глаголѭща 3179 

въ црькъве хощѫ е– словесъ оумомь своимь глаголати 3180 

* да инꙑ наоучѫ 3181 

* неже тьмѫ словесъ ѩзꙑкомь 3182 

іꙗковъ глаголѥтъ 3183 

просите и не приѥмлете 3184 

* зане зълѣ просите 3185 

такожде и господь 3186 

велѧ нꙑ вьсѣмь срьдьцемь просити 3187 

ѥгоже просѧще глаголѥте 3188 

аще оубо прѣбѫдете въ мьнѣ 3189 

* и словеса моꙗ въ васъ бѫдѫтъ 3190 

* ѥгоже аще въсхощете просите 3191 

* и дастъ сѧ вамъ 3192 

вьсꙗкъ бо просѧ приѥмлетъ 3193 

* и тлъкѫщоуѥмоу отъврьзетъ сѧ 3194 

іоанъ же възлюбленꙑи оученикъ господьнь и евангелистъ глаголѥтъ 3195 

аще вѣроуѥмъ ꙗко послоушаѥтъ насъ 3196 

* ѥгоже аще просимъ 3197 

* вѣмъ ꙗко имамъ прошениꙗ наша 3198 

живо бо ѥстъ рече павьлъ слово божиѥ 3199 

* и дѣиствьно острѣе паче меча обоѭдоуостра 3200 

ноуждьно бо ѥстъ цѣсарьствиѥ небесьноѥ 3201 

* и ноудѧщии сѧ въсхꙑщаѭтъ ѥ 3202 

поноудимъ сѧ и мꙑ братиѥ 3203 



да приимемъ обѣщанаꙗ та 3204 

нꙗже и ангели желаѭтъ приникнѫти 3205 

постоимъ съ страхомь божиимь 3206 

понѣ въ молитвьнꙑи часъ 3207 

не ино на ѩзꙑцѣ носѧще 3208 

ино же въ срьдьци мꙑслѧще 3209 

же мꙑсли зълꙑѩ възбранѧѭтъ нꙑ 3210 

не послоушаѥмъ ихъ 3211 

и печали кꙑѩ напловѫтъ нꙑ на срьдьце 3212 

възврьѕѣмъ ѩ на бога 3213 

и бѣсове въспрѣщаѭтъ нꙑ 3214 

не боимъ сѧ ихъ 3215 

нъ подражаимъ слѣпьца оного 3216 

иже велегласьно въпиѩ глаголааше 3217 

исоусе сꙑноу давꙑдовъ помилоуи мѧ 3218 

ѥмоуже прѣщаахѫ народи да оумлъчитъ 3219 

онъ же паче больма зъвааше 3220 

тѣмьже и съподоби сѧ прозьрѣнию 3221 

еи молѭ вꙑ сѧ 3222 

того подражаимъ 3223 

да прозьримъ срьдьчьнꙑима очима 3224 

и ходимъ по пѫтьмь заповѣдии господьнь 3225 

не моѕѣмъ ослоушати сѧ словесъ господьнь 3226 

величьствомь сана гръдѧще сѧ 3227 

ни мъножьствомь богатьства ѫродоуѭще 3228 

вьсꙗ бо си пища сѫтъ чрьвьмъ 3229 

да не на насъ събѫдетъ сѧ реченоѥ пророкомь 3230 

чловѣкъ въ чьсти сꙑ не разоумѣ 3231 

* приложи сѧ скотѣхъ несъмꙑсльнꙑихъ 3232 

* и оуподоби сѧ имъ 3233 

сѫтъ бо дроуѕии отъ богатꙑихъ 3234 

льстѧще сѧ словесꙑ своими 3235 

и въносѧше сѧ безоумиѥмь своимь на оубогаѥго 3236 

сами сѧ бесъмрьти мьнѧще 3237 

не помьнѧще 3238 

ꙗко такожде рѫка божиꙗ сътворила ѥстъ и того 3239 



ꙗко же и тебе 3240 

нъ да оувѣдѧтъ 3241 

ꙗко чьстьни сѫтъ оубоѕии прѣдъ богомь 3242 

паче богатꙑихъ 3243 

послоушаите иꙗкова брата господьнꙗ глаголѭща 3244 

не богъ ли избьра нищѧѩ сего мира 3245 

* богатꙑ вѣроѭ 3246 

* и насльдьникꙑ цѣсарьствию 3247 

* ѥже обѣща любѧщиимъ ѥго 3248 

* вꙑ же попьрасте нищѧѩ 3249 

слꙑшите же и господа запрѣщаѭща 3250 

о тѣхъже глаголѭща 3251 

не прѣзьрите никогоже отъ малꙑихъ сихъ 3252 

* глаголѭ бо вамъ 3253 

* ꙗко ангели ихъ 3254 

* вьсегда лице видѧтъ отьца моѥго небесьнаѥго 3255 

како ли не помните гръдаѥго и страшьнаѥго оного словесе 3256 

ѥже идѣте отъ мене проклѧтии 3257 

* въ огнь вѣчьнъи 3258 

ꙗко нага мѧ видѣсте 3259 

* и не облѣкосте 3260 

алъчьна и не насꙑтисте 3261 

и прочаꙗ 3262 

онѣмь же отъвѣщеваѭщемъ и глаголѭщемъ 3263 

господи къде тѧ видѣхомъ нага 3264 

* или алъчьна 3265 

* или больна 3266 

* или въ тьмьници 3267 

* и не послоужихомъ тебе 3268 

и отъвѣщавъ цѣсарь небесьнꙑи рече имъ 3269 

* понеже не сътвористе ѥдиномоу отъ сеѩ мьньшиѩ братиѩ моѥѩ 3270 

* мьнѣ не сътвористе 3271 

да аще небесьнꙑи цѣсарь братиѭ наречетъ оубогꙑѩ 3272 

то какои мѫцѣ съподобимъ сѧ 3273 

прѣзьрѧще таковꙑѩ 3274 

не тѣхъ бо прѣзьримъ 3275 



нъ глаголавъшаѥго се 3276 

съмотрите же и оного богатаѥго 3277 

* иже прѣзьрѣаше лазарꙗ нищаѥго 3278 

* лежѧща въ вратѣхъ ѥго 3279 

* не хотѧща гнѫсꙑ възьрѣти на нь 3280 

* оумьръшоу лазарю 3281 

* възѧшѧ и ангели 3282 

* и несошѧ и на лоно авраамле 3283 

* оумьрѣ же и богатꙑи 3284 

* и погребошѧ и 3285 

* въ мѫкахъ сꙑ оузьрѣ из далеча лазарꙗ 3286 

* на лонѣ авраамли 3287 

* и въскрича глаголѧ 3288 

* отьче аврааме помилуи мѧ 3289 

* и посъли лазарꙗ 3290 

* да омочитъ прьстъ свои въ водѣ 3291 

* и оустоудитъ ми ѩзикъ 3292 

* ꙗко страждѫ въ пламени семь 3293 

* какъ слꙑша отъвѣтъ отъ авраама 3294 

* чѧдо помѧни 3295 

* ꙗко въсприѩлъ ѥси благаꙗ своꙗ 3296 

* въ животѣ своѥмь 3297 

* а лазарь зълаꙗ 3298 

* и того ради опочиваѥтъ сьде 3299 

* а тꙑ страждеши 3300 

видите ли богатии 3301 

каꙗ мѣста приѥмлѭтъ нꙑ 3302 

оубога не помилоуѥмъ 3303 

бо и вьсѭ нощь стоимъ на молитвѣ 3304 

въздрьжаниѥмь и постомь томимъ сѧ 3305 

а лежѧщаѥго оу вратъ не помилоуѥмъ 3306 

въсоуѥ троудимъ сѧ 3307 

чьто бо дѣвьства оусильнѣѥ 3308 

и оудрьжаниꙗ похотии бѣдьнѣѥ 3309 

нъ и то мьне сѫще милостꙑни 3310 

оуказа нꙑ господь 3311 



от притъчѧ и– дѣвъ 3312 

тоже сель велика дѣтель не приѩта ѥстъ богомь 3313 

не бѫдетъ съ тихостиѭ 3314 

и съ кротостиѭ 3315 

и съ любъвиѭ даѥма 3316 

тиха бо рече дателꙗ любитъ богъ 3317 

и пакꙑ 3318 

милоуѩи съ тихостиѭ да бѫдетъ 3319 

и съ любъвиѭ нелицемѣрьноѭ 3320 

вьсꙗкъ бо възносѧи сѧ съмиритъ сѧ 3321 

* и съмирꙗѩи сѧ възнесетъ сѧ 3322 

чьто же ѥстъ люче съгорѣниꙗ тѣлоу 3323 

* и раздаꙗниꙗ вьсемоу имѣнию 3324 

* нъ и то без любъве не съпасетъ насъ 3325 

тѣмьже не моѕѣмъ без братолюбиꙗ вълазити въ свѧтѫѭ црькъвь 3326 

ни вꙑсѧще сѧ на мьньшѧѩ 3327 

ни неистовѧще сѧ на длъжьнꙑѩ 3328 

да не мьнѧще сѧ бога молѧще прокльнемъ сѧ 3329 

ѥгда бо речемъ богоу 3330 

отьче нашь иже ѥси на небесѣхъ 3331 

остави намъ длъгꙑ нашѧ 3332 

ꙗкоже и мꙑ оставлꙗѥмъ длъжьникомъ нашимъ 3333 

паче проклинаѥмъ сѧ 3334 

и не велимъ нашихъ оставити 3335 

ꙗкоже и мꙑ не оставлꙗѥмъ длъжьникомъ своимъ 3336 

рече бо господь 3337 

ѥгда прѣнесеши дарꙑ своѩ прѣдъ олътарь 3338 

* ти помѧнеши 3339 

* ꙗко братъ твои иматъ нѣчьто на тѧ 3340 

остави тоу даръ свои 3341 

* и съмири сѧ съ братомь своимь 3342 

* и тъгда принесеши даръ свои господеви 3343 

и пророкъ глаголѥтъ 3344 

ѥльма великъ ѥси 3345 

* тольма съмири сѧ 3346 

* да отъ господа бога обрѧщеши благодать 3347 



и пакꙑ 3348 

творити правьдьнаꙗ и истинѫ 3349 

* годѣ ѥстъ богоу паче 3350 

* нежели жьрѣти жрьтвꙑ 3351 

ѥже бо въ чловѣцѣхъ вꙑсоко 3352 

* гнѫсьно ѥстъ прѣдъ богомь 3353 

речетъ же ми нѣкоторꙑи отъ несъдравꙑихъ съвѣстиѭ 3354 

вѣмъ и мꙑ словеса та 3355 

и да въскѫѭ мъножиши рѣчи своѩ 3356 

азъ же ѥмоу отъвѣщаѭ глаголѧ 3357 

не тебе дѣлꙗ износимъ данаѥго нꙑ таланта 3358 

нъ не имѣѭщиихъ и хотѧщиихъ ради 3359 

коупити бецѣньнꙑи бисьръ 3360 

тꙑ бо богатъ ѥси 3361 

имѣѩ вьсꙗ исплънь ветъхꙑи и новꙑи завѣтъ 3362 

и иниѩ кънигꙑ 3363 

исплъненꙑ прѣпьрѣнꙑихъ словесъ и рѣчии вьсꙗцѣхъ 3364 

и самъ же вьсꙗ вѣси 3365 

сего же ѥдиного не оувѣдѣлъ ѥси ѥще 3366 

ѥже доушѫ своѭ положити за братиѭ своѭ 3367 

въскѫѭ бо затворꙗѥши съпасьнꙑи пѫть 3368 

прѣдъ очима чловѣкомъ 3369 

крꙑѩ словеса божьствьнаꙗ отъ братиѩ своѥѩ 3370 

того бо ради писана бꙑшѧ 3371 

да и ти съпасѫтъ сѧ ими 3372 

а не на изѣдениѥ плѣсни 3373 

и чрьвьмъ на пищѫ 3374 

ли въ которꙑихъ кънигахъ дочьлъ сѧ ѥси 3375 

ѥже крꙑти отъ братиѩ словеса божьствьнаꙗ 3376 

то по истинѣ такꙑѩ кънигꙑ достоинꙑ сѫтъ 3377 

не плѣсни тъчиѭ на изѣдениѥ и чрьви 3378 

нъ и огню на иждьжениѥ 3379 

понеже розгласъ съ господемь 3380 

и свѧтꙑими ѥго оучѧтъ 3381 

и хотѧтъ тѧ съжещи вѣчьнꙑимь огнемь 3382 

ни чловѣче не крꙑи словесъ божиихъ 3383 



отъ хотѧщиихъ почитати и пьсати ꙗ 3384 

нъ и радъ бѫди 3385 

да ти сѧ братъ ими съпасетъ 3386 

не того бо дѣлꙗ писана бꙑшѧ 3387 

да крꙑѥмъ ꙗ въ срьдьци 3388 

или въ хлѣвинѣ 3389 

не затворꙗи цѣсарьства божиꙗ отъ хотѧщиихъ вънити 3390 

не погрѣбаи бисьра божиꙗ въ скѫпости своѥи 3391 

и въ гладьствѣ 3392 

не полагаи свѣщѧ въжьженꙑѩ подъ одромь и спѫдомь 3393 

повелѣ бо нꙑ господь 3394 

* на свѣщьници потъкнѫти ѭ 3395 

* да вьси видѧтъ свѣтъ божии 3396 

тꙑ же того дѣлꙗ чьтеши въ таинѣ 3397 

да брата прѣпьриши 3398 

не съпасеши сѧ 3399 

и бꙑваѥши виньнъ мъногꙑихъ пагоубѣ 3400 

гладъ доушевьнꙑи въводѧ въ вьсь миръ 3401 

w гладе съмрьтьнꙑи и пагоубьнꙑи 3402 

отълѫчаѩ отъ бога чловѣкꙑ 3403 

послоушаи отъ бога пророка глаголѭща 3404 

и бѫдетъ въ послѣдьнѧѩ дьни онꙑ 3405 

* напоущѫ гладъ на землѭ 3406 

* и не гладъ хлѣба 3407 

* ни жѧждѧ водьнꙑѩ 3408 

* нъ гладъ слꙑшати слово божиѥ 3409 

* и обидѫтъ ищѫще словесе божиꙗ 3410 

* и не имѫтъ обрѣсти 3411 

ли 3412 

ꙗко не о хлѣбѣ глаголѥтъ 3413 

нъ о твоѥи рьвьности 3414 

понеже рьвьноуѩ съпасению братьню 3415 

не даси пьсати словесъ божиихъ 3416 

ни почитати 3417 

хотѧ мѫдрити сѧ тѣми вꙑсокооумиѥмь 3418 

да тѧ хꙑтра и чьстьна вьси чловѣци творѧтъ 3419 



понеже ихъже словесъ не слꙑшавъше 3420 

та же оу тебе слꙑшѧтъ 3421 

и видѧще тѧ хꙑтра такого сѫща 3422 

сами бо тобоѭ винѫ обрѣтъше 3423 

на горьшаꙗ съвращаѭтъ сѧ 3424 

послоушаи чьто рече апостолъ 3425 

отъкрꙑваѥтъ сѧ гнѣвъ божии съ небесе 3426 

* на вьсе бесчьстиѥ и на неправьдѫ чловѣчьскѫѭ 3427 

* съдрьжѧщиими истинѫ въ неправьдѣ 3428 

имъже разоумѣниѥ божиѥ ꙗвѣ ѥстъ въ нихъ 3429 

* богъ бо имъ ꙗви 3430 

и понеже разоумѣвъше бога 3431 

* не акꙑ бога прославишѧ 3432 

* того бо ради прѣдастъ ѩ богъ въ неискоушенъ оумъ 3433 

* творити недостоинаꙗ 3434 

наплъненꙑ вьсѥѩ неправьдꙑ 3435 

* блѫда пронꙑрьства лихоимьства зъла 3436 

* плънꙑ ненависти оубоꙗ 3437 

* рьвьности лѫкавьства зълонравьства 3438 

шьпътьникꙑ клеветьникꙑ оукоризньникꙑ 3439 

* прѣзоривꙑ величавꙑ обрѣтателѧ зълобамъ 3440 

* родителемъ непокоривꙑ 3441 

несъмꙑсльнꙑ бесъвѣтьнꙑ небратолюбивꙑ 3442 

* прѣстѫпьникꙑ клѧтвамъ немилостивꙑ 3443 

ꙗко дѣлаѭщеи таковаꙗ достоини сѫтъ съмрьти 3444 

* не тъчиѭ же сами се то творѧтъ 3445 

* нъ и волѭ даѭтъ творѧщиимъ та 3446 

видите ли 3447 

колико зъло въводитъ нꙑ непочитаниѥ и невѣдѣниѥ кънижьноѥ 3448 

почитаите чѧсто свѧтꙑѩ кънигꙑ 3449 

да погоубите грѣхꙑ своѩ 3450 

и каплꙗ бо рече чѧсто каплѭщи 3451 

въдолитъ камень 3452 

и господь глаголѥтъ 3453 

любѧи мѧ пооучитъ сѧ въ законѣ моѥмь дьнь и нощь 3454 

мъногоу бо доброу ходатаи сѫтъ сватꙑѩ кънигꙑ 3455 



бихомъ въ законѣ божиимь ходили 3456 

не бихомъ казни съ небесе приимали 3457 

приходитъ бо ꙗкоже рече гнѣвъ божии съ небесе 3458 

* на вьсе бещьстиѥ 3459 

* и на неправьдѫ чловѣчьскѫ 3460 

каꙗ польѕа нарицати сѧ христиꙗниноу 3461 

не творѧще дѣлъ 3462 

ꙗже повелѣ христосъ 3463 

мъноѕи бо отъ чловѣкъ 3464 

паче на игрꙑ текѫтъ 3465 

неже въ црькъвь 3466 

и кощоунꙑ и блѧди любѧтъ паче кънигъ 3467 

бѫдетъ бо рече врѣмѧ 3468 

* ѥгда съдраваѥго оучениꙗ не послоушати начьнѫтъ 3469 

* нъ по своимь похотьмь 3470 

* изберѫтъ себѣ оучителѧ 3471 

и отъ истинꙑ слоухꙑ отъвратѧтъ 3472 

* на кощоунꙑ же и блѧди оуклонѧтъ сѧ 3473 

да поистинѣ нѣстъ лѣпо 3474 

нарицати христиꙗнꙑ творѧщѧѩ таковаꙗ 3475 

не тако бо сѫтъ христиꙗне 3476 

съ гѫсльми и плесканиѥмь 3477 

и пѣсньми бѣсовьскꙑими 3478 

вино пиѭтъ 3479 

и сърѧщамъ и съномъ 3480 

и вьсꙗкомоу оучению сотониноу вѣроуѭтъ 3481 

ѥгоже бо къто волѭ творитъ 3482 

* томоу и рабъ ѥстъ 3483 

та бо вьсꙗ диꙗволъ оуказалъ ѥстъ 3484 

тѣмьже иже васъ таковаꙗ творитъ 3485 

нѣстъ вꙑ лѣпо христиꙗномъ нарицати сѧ 3486 

отъкѫдоу же си вьсꙗ раждаѭтъ сѧ 3487 

не ꙗвѣ ли 3488 

ꙗко отъ непочитаниꙗ кънижьнаѥго 3489 

и отъ лѣности иѥреиськꙑѩ 3490 

да чьто противѫ томоу отъвѣщаѥмъ 3491 



w пастоуси словесьнꙑихъ овьць божиихъ 3492 

иже млѣко и влънѫ въземлѭще отъ стада 3493 

а о овьцахъ не пекѫще сѧ 3494 

какъ отъвѣтъ имамъ дати на сѫдѣ божиѥмь 3495 

коѥ слово въздамъ великоуѥмоу пастоухоу пастоушьскоу 3496 

рекъшоуѥмоу пророчьскꙑими оустꙑ 3497 

низъходѧщаѥго въ ровъ грѣховьнъи не изъвлѣчеши 3498 

кръвь ѥго отъ рѫкꙑ твоѥѩ взꙑшѫ 3499 

глаголѥтъ господь 3500 

епископоу бо и попоу подобаѥтъ оучити и наказати 3501 

порѫченꙑѩ ѥмоу люди 3502 

самомоу прѣжде оудаливъше сѧ отъ вьсего зъла 3503 

ꙗкоже велитъ павьлъ 3504 

паче же христосъ 3505 

подобаѥтъ бо рече епископоу бес порока бꙑти 3506 

* ꙗко божию приставьникоу 3507 

* не себѣ годѧщоу 3508 

* не гнѣвьливоу 3509 

* не квасьникоу 3510 

* не лютоу 3511 

* не мьздоимьцоу 3512 

* страньноприимьникоу 3513 

* правьдивоу 3514 

* пособоуѭщоу въ оучении по вѣрьнѣѥмь словеси 3515 

* да исплъненъ бѫдетъ оутѣшати въ съдравѣѥмь оучении 3516 

* противьникꙑ вѣрѣ обличати 3517 

о вьсемь блазѣ самъ сѧ даѩ образъ 3518 

послоушаите пастоуси 3519 

вамъ бо ѥстъ слово се 3520 

послоушаите вьси дрьжащѧѩ люди божиѩ 3521 

послоушаите гласа старѣишинꙑ пастоушьска рекъшаѥго 3522 

пастоухъ добрꙑи доушѫ своѭ полагаѥтъ за овьцѧ 3523 

* а иже ѥстъ наимьникъ 3524 

* а не пастоухъ 3525 

* ѥмоуже не сѫтъ своѩ овьцѧ 3526 

* аще оузьритъ влъка идѫща 3527 



* то оставивъ овьцѧ бѣжитъ отъ овьць 3528 

* и влъкъ въсхꙑтитъ ѩ 3529 

* и распѫдитъ овьцѧ 3530 

отъкѫдоу бо исходѧтъ влъци сии 3531 

пьси 3532 

еретическаꙗ оучениꙗ 3533 

не отъ лѣности ли и грѫбости пастоушьскꙑ 3534 

отъкѫдоу ли разбоиници и татиѥ 3535 

рекъше грѣсѣ и неправьдꙑ 3536 

не отъ ненаказаниꙗ ли епископьска 3537 

како бо слово божиѥ правити сѧ хощетъ 3538 

грѫбомъ и невѣдѫщемъ закона 3539 

ставимомъ законодателемъ мъногажьдꙑ по мьздѣ 3540 

ѥже ѥстъ вътороѥ идоложрьтиѥ 3541 

пакꙑ глаголѭ послоушаите w пастоуси 3542 

и блюдите стада порѫченаѥго вамъ 3543 

оучѧще съ кротостьѭ и кажѫще съ любовьѭ 3544 

да не на васъ събѫдетъ сѧ реченоѥ 3545 

w горе вамъ вождеве слѣпии 3546 

* ꙗко затворꙗѥте цѣсарьствиѥ божиѥ прѣдъ чловѣкꙑ 3547 

* ни сами вълазѧще 3548 

* ни иномоу дасте вълѣсти 3549 

послоушаите пастоушьскꙑѩ старѣишинꙑ 3550 

и не почиваите оучѧще порѫченꙑѩ вамъ люди 3551 

не погрѣбаите таланта въ пищахъ 3552 

не крꙑите бисера господьнꙗ въ пиꙗньствѣ 3553 

бо онъ рабъ 3554 

приимъ ѥдинъ сьребрьникъ 3555 

и того не погоубивъ 3556 

нъ принесъ къ господеви и рече 3557 

оубоꙗхъ сѧ тебе 3558 

* ꙗко ꙗръ ѥси 3559 

* жьнеши идеже не сѣꙗвъ 3560 

* и събираѥши ѭдоуже не расточивъ 3561 

* и шьдъ съкрꙑхъ сьребрьникъ твои 3562 

* и се имаши своѥ 3563 



* и какъ слꙑша отъвѣтъ 3564 

* какѫ мьздѫ приѩ 3565 

* зълꙑи бо рече рабе 3566 

* вѣдѣаше мѧ 3567 

* ꙗко жьнѭ идеже не сѣꙗвъ 3568 

* и събираѭ ѭдоуже не расточивъ 3569 

* почьто оубо не дадѣаше сьребра моѥго коупьцемъ 3570 

* да бихъ пришьдъ възѧлъ своѥ съ прибꙑтъкомь 3571 

* и рече къ прѣдъстоѩщиимъ 3572 

* въврьѕите неключимаѥго раба въ геонѫ огньнѫѭ 3573 

послоушаите пастоуси страшьнаѥго сего отъвѣта 3574 

оубо не погоубивꙑи сьребрьника господьнꙗ 3575 

но въ платѣ чистѣ своѥ принесъ владꙑцѣ 3576 

тольми мѫченъ бѫдетъ 3577 

кольми паче приимии дъва сьребрьника или три 3578 

и тѣхъ не съхраньше 3579 

но въ лѣности погребъше 3580 

соугоубꙑ и трьгоубꙑ мѫкꙑ приимѫтъ 3581 

послоушаите врьховьнаѥго апостола петра 3582 

како вꙑ оучитъ глаголѧ 3583 

пасѣте ѥже въ васъ стадо божиѥ 3584 

* присѣщаѭще не ноуждеѭ 3585 

* нъ волеѭ 3586 

* ни мьздоѭ 3587 

* нъ любъвиѭ 3588 

* ни акꙑ обладаѭще областиѭ 3589 

* нъ образъ бꙑваѭще стадоу 3590 

* ꙗвльше сѧ начѧльникоу пастоухомъ 3591 

* и приимете неоувѧдаѭщии славꙑ вѣньць 3592 

и пакꙑ 3593 

изъмꙑите сѧ и бъдите 3594 

* сѫпостатъ вашь диꙗволъ 3595 

* акꙑ львъ рꙑкаѩ ходитъ 3596 

* ищѧ кого пожьрѣти 3597 

* ѥмоуже противите сѧ тврьди вѣроѭ 3598 

слꙑшѧще оубо си словеса w епископи 3599 



како ѥстъ намъ прилежати лѣпо о порѫченѣѥмь стадѣ 3600 

да съподобимъ сѧ приѩти обѣщанаꙗ благаꙗ 3601 

бо епископъ и попъ 3602 

акꙑ притъкъ съведетъ вꙑѭ своѭ отъ поста 3603 

по писаноуѥмоу 3604 

а людии порѫченꙑихъ ѥмоу 3605 

любъвьѭ не оучѧ страхоу божию 3606 

ничьтоже ѥстъ 3607 

послоухъ бо ми ѥстъ словеси семоу ісаиꙗ пророкъ 3608 

и апостолъ павьль глаголѧ 3609 

аще раздаѭ вьсе имѣние моѥ 3610 

* и аще прѣдамь тѣло своѥ на иждьжениѥ 3611 

* любъве же не имамь 3612 

* ничьтоже ѥсмь 3613 

сѫдъ бо без милости не сътворшоуѥмоу милости 3614 

тѣмже оучѧи да оучитъ съ любъвиѭ 3615 

не любѧщѧѩ ѥго тъчиѭ 3616 

нъ и ненавидѧщѧѩ 3617 

рече бо господь 3618 

аще любите любѧщѧѩ васъ тъчиѭ 3619 

* каꙗ вамъ мьзда ѥстъ 3620 

* и грѣшьници бо тоже творѧтъ 3621 

* вꙑ же любите врагꙑ вашѧ 3622 

* добро творите ненавидѧщиимъ васъ 3623 

* молите сѧ за творѧщѧѩ вамъ пакости 3624 

* да бѫдете сꙑнове отьца вашего 3625 

* иже ѥстъ на небесьхъ 3626 

ли ослоушаѥмъ сѧ словесъ сихъ 3627 

и не съхранимъ вьсѣхъ повелѣнꙑихъ намъ 3628 

то и о насъ събѫдетъ сѧ страшьноѥ оно слово 3629 

ѥже богъ пророчи оустꙑ изглагола 3630 

сꙑнꙑ родихъ и възнесохъ 3631 

* ти же мѧ прѣобидишѧ 3632 

подражаите плодѧщѧѩ виноградꙑ 3633 

како ти бъдѧтъ дьнь и нощь 3634 

крѫгомь ходѧще 3635 



клеплѭще и кличѫще 3636 

не дадѫще ни звѣроу ни тати 3637 

ни пътицамъ озобати винограда 3638 

тако и вꙑ творите епископи 3639 

да не дивии вепрь диꙗволь озоблетъ господьнꙗ винограда 3640 

бо себѣ тъчиѭ годите 3641 

продлъжаѭще молитвꙑ 3642 

а сиротꙑ и вьдовꙑ не истръгнѫще печали 3643 

то речетъ вꙑ пророкъ 3644 

чьто ми мъножьство молитвъ вашихъ 3645 

глаголѥтъ господь 3646 

вьсꙗ та мрьзъка ми сѫтъ 3647 

ѥгда рѫцѣ свои въздежете къ мьнѣ 3648 

* отъвращѫ очи свои отъ васъ 3649 

* и аще оумъножете молитвꙑ 3650 

* не послоушаѭ васъ 3651 

* рѫкꙑ бо вашѧ плънꙑ сѫтъ кръве 3652 

стенаниꙗ бо и сльзꙑ оубогꙑихъ 3653 

кръвь наричѫтъ кънигꙑ 3654 

нъ измꙑите сѧ и чисти бѫдѣте 3655 

наоучите сѧ добро творити 3656 

* избавите обидима 3657 

* сѫдите сиротѣ 3658 

* и оправьдаите вьдовицѫ 3659 

и аще бѫдѫтъ грѣси ваши 3660 

* акꙑ оброщени 3661 

* акꙑ снѣгъ обѣлѭ ѩ 3662 

и аще хощете 3663 

* и послоушаѥте мене 3664 

* благаꙗ землѧ сънѣсте 3665 

которꙑѩ землѩ 3666 

и сеѩ и оноѩ 3667 

ѭже обѣща господь кротъкꙑимъ наслѣдити 3668 

аще ли не хощете рече послоушати мене 3669 

* орѫжиѥ вꙑ поꙗстъ 3670 

* оуста господьнꙗ глаголашѧ си 3671 



тѣмьже видѧще си вьсꙗ прѣдъ очима нашима w пастоуси 3672 

и вѣдѫще си вьсꙗ 3673 

чьто обѣща господь добрꙑимъ и зълꙑимъ 3674 

кацѣмъ ѥстъ намъ лѣпо бꙑти о оучении людемъ 3675 

мꙑ бо ѥсмъ виньни 3676 

грѣхомъ людии своихъ и посѣчению 3677 

намъ ѥстъ слово въздати о нихъ 3678 

бо сѧ отъ насъ къто отъ мѧсъ и отъ вина въздрьжитъ 3679 

и вьсꙗкоѩ сласти оудалитъ 3680 

ничимьже скота кромѣ ѥстъ 3681 

и конь бо и волъ таже творитъ 3682 

нъ аще люди порѫченꙑѩ намъ 3683 

оучимъ страхоу божию 3684 

тъгда ѥсмъ по истинѣ епископи и настольници божии свѧтꙑихъ апостолъ 3685 

подражаите бꙑвъшиихъ прѣжде васъ 3686 

вашихъ санѣхъ свѧтꙑихъ отьць и епископъ 3687 

григориꙗ мьнѭ и василиꙗ и іоанна 3688 

и прокꙑѩ ихъже имена помѧнѫвъше 3689 

боѩтъ бо сѧ бѣси 3690 

ихъже печали и скръби о людьхъ бꙑвъшѧѩ къто исповѣстъ 3691 

ихъже памѧтьми веселѧтъ сѧ ангели и чловѣци 3692 

не бѫди никътоже отъ апостолъ июда искариотъ 3693 

не рьци никътоже 3694 

немощьно ѥстъ въ си лѣта такомоу бꙑти 3695 

ти бѣшѧ свѧти и велици и крѣпъци 3696 

и лѣта ихъ добра 3697 

нꙑнѣ же зъла насташѧ 3698 

ни отьци не помꙑшлꙗите 3699 

бо бꙑвꙑи богъ 3700 

и тъгда и нꙑнѣ тъжде ѥстъ 3701 

и въ вѣкꙑ и вьсегда на вьсѣхъ мѣстѣхъ милоуѥтъ призꙑваѭщиихъ ѥго 3702 

подражаите іоанна презвѵтера новаѥго 3703 

ѥгоже и отъ васъ самѣхъ мъноѕи знаѭтъ 3704 

бꙑвъшаѥго пастоуха и е¶арха 3705 

иже в земли блъгарьстѣи 3706 

и не глаголите 3707 



не можетъ такъ бꙑти въ си лѣта 3708 

вьсꙗ бо богъ можетъ 3709 

аще мꙑ хощемъ 3710 

сами бо вѣсте 3711 

како въ домоу божиѥмь жити 3712 

ѥже ѥстъ црькꙑ божиꙗ 3713 

молѭ же вꙑ о господи и о семь 3714 

свѧтии отьци и пастоуси 3715 

и вьсꙗкого чловѣка 3716 

почитаѭщаѥго кънигꙑ сиѩ 3717 

не зазьри никътоже грѫбости моѥи и безоумию 3718 

доухъ бо идеже хощетъ дꙑшетъ 3719 

нъ паче прославите и хвалите бога прѣдивьнаѥго 3720 

иже и въ мѧ 3721 

акꙑ въ валаамле осьлѧ 3722 

слово чловѣчьско въложи 3723 

и содомлꙗномъ же пьсъ бесѣдова 3724 

обличаѩ бестоудьство ихъ 3725 

вѣсте бо вѣсте братиѥ и отьци 3726 

знаѭщеи мѧ 3727 

ꙗко грѫбъ и некънижьнъ ѥсмь 3728 

тѣмже аще се би философъ или кꙑи хꙑтрьць вѣщалъ 3729 

то нѣкъто би неистовѧ сѧ реклъ 3730 

нѣстъ отъ бога оучениѥ се 3731 

нъ отъ оума хꙑтрьца 3732 

ни пакꙑ блазни сѧ о мьнѣ никътоже 3733 

мьнѧ мѧ чьто велико исправивъша 3734 

и въстоприимъша сь даръ оучениꙗ 3735 

нъ да славимъ вьси вьсегда свѧтаѥго доуха 3736 

троици кланꙗѥмаѥго 3737 

иже своихъ рабъ не прѣзьритъ 3738 

нъ вьсегда вьсꙗ вьсьде кажетъ 3739 

дꙑхаѩ въ нихъже хощетъ 3740 

не въ вѣрьнꙑихъ тъчиѭ 3741 

нъ и въ поганꙑихъ 3742 

влѣкꙑи къ себѣ на славѫ 3743 



ꙗкоже ѥстъ писано о валаамѣ влъсвѣ 3744 

бꙑстъ бо рече доухъ божии на валаамѣ 3745 

иже прорече въ зълꙑихъ и невѣрьнъихъ людьхъ 3746 

о рождьствѣ господьни глаголѩ 3747 

възидетъ ѕвѣзда отъ иꙗкова 3748 

* и въстанетъ чловѣкъ отъ израилꙗ 3749 

* чловѣкъ плътьѭ 3750 

* богъ божьствомь 3751 

исоусъ христосъ господь нашь 3752 

ѥмоуже слава съ отьцемь и съ свѧтꙑимь доухомь 3753 

нꙑнѣ и присно въ непрѣходѧщѧѩ вѣкꙑ вѣкомъ 3754 

аминь 3755 


